
1776 NUMARALI TEKKE VE ZAVİYE DEFTERİ

IST_MFT_MSH_DFT02_01776_0001-0001

Maraş’ta Câmi-i Kebîr Medresesi ve İmâret-i Nebeviyye meşihati mutasarrıfı Mehmed 

Efendi’nin vefatıyla, yerine oğlu Ahmed Efendi’nin tayini.

Numara 1
117
Maraş sancağı Meclis-i İdâresi’nden Evkâf-ı Hümâyûn Nezâret-i celîlesine gönderilip mazrûfen 
makâm-ı âlî-i Meşîhat-penâhîlerine bi’t-takdîm Meclis-i Meşâyih’e havâle buyurulan melfûf 
mazbata ve merbûtâtı Maraş Mahkeme-i Şer‘iyyes’inden i‘lâm ve sâire mütâla‘a olunmuş ve 
hülâsa-i me’âlleri: Maraş’ta Câmi‘-i Kebîr Medresesi ve İmâret-i Nebeviyye Vakfı’ndan almak 
üzere vazîfe-i mu‘ayyene ile bâ-berât-ı âlî meşîhat cihetine mutasarrıf olan Mehmed Efendi 
mahdûmları Halil Rif‘at ve Ahmed ve Evliya efendileri terk ederek vefâtına ve Evliyâ Efendi 
Dersaâdet İ‘lâmât-ı Nizamiyye İcrâ Me’mûru bulunduğu gibi Halil Rif‘at Efendi de hissesini 
biraderine terk eylediğine mebnî cihet-i mezkûrun mûmâ-ileyh Ahmed Efendi’ye tevcihiyle 
yedine berât-ı âlî i‘tâsı istirhâmından ibâret bulunmuş olmağla mahallî ma‘rûzâtı mûcebince 
cihet-i mezkûrenin pederi Mehmed Efendi mahlûlünden mahdûmu Ahmed Efendi’ye tevci-
hiyle yedine berât-ı âlî i‘tâsı bi’l-intihab tensîb kılınmağın işbu takdîm kılınan işbu mazbata-i 
dâ‘iyânemizin takımıyla mazrûfen nezâret-i müşârun-ileyhâya irsâl buyurulması bâbında.

Müştakzâde Ahmed, Sâdık, Vasfî, Ebulfeyz, Mustafa Rıza, Ahmed, Ahmed Muhyiddin

Fî 28 Muharrem sene 1324 [24 Mart 1906]
∂.∂

Davutpaşa İskelesi yakınında Bekârbey Tekkesi şeyhi Hasan Efendi’nin vefatıyla, yerine 

oğlu Ahmed Kâmil Efendi’nin tayini.

Numara 2
Numara: 7
Dersaâdet’te Dâvudpaşa İskelesi kurbünde vâki‘ Tarîkat-i Aliyye-i Rifâ‘iyye’den Bekârbey Tek-
kesi Şeyhi pederi Hasan Efendi’nin vefâtına mebnî münhal olan meşîhat cihetinin uhdesine 
tevcihini müsted‘î Ahmed Kâmil Efendi tarafından Evkâf-ı Hümâyûn Nezâret-i celîlesine verilip 
mazrûfen makâm-ı âlî-i Meşîhat-penâhîlerine bi’t-takdîm Meclis-i Meşâyih’e havâle buyuru-
lan arzuhâl mütâla‘a olunmuş ve Cihât Kalemi’nden zahrına çıkarılan kayıdda cihet-i mezkûre 
bi’n-niyâbe Ahmed Efendi tarafından hizmet olunmak üzere 7 Cumâdelûlâ sene 1286 târihinde 

müteveffâ-yı mûmâ-ileyhe tevcih olunduğu gibi mukayyed vakfiyesinde meşîhat ciheti Rifâ‘î 
evrâdı tilâvet olunup meşîhat ciheti ba‘de’l-vefât evlâd-ı evlâd ve evlâdının ekber ve erşedine 
meşrûta olduğu anlaşılıp müsted‘î-i mûmâ-ileyh evlâd-ı vâkıfın ekberi olduğu gibi meşîhat 
vazîfesini îfâya da ehil bulunmuş olmağla şu hâlde meşîhat-i mezkûrenin ber-mûceb-i şart-ı 
vâkıf ekber evlâd-ı vâkıf bulunan müsted‘î-i mûmâ-ileyh Ahmed Kâmil Efendi’ye tevcihiy-
le yedine berât-ı âlî i‘tâsı bi’l-intihâb tensîb kılınmış olmağın takdîm kılınan işbu mazbata-i 
dâ‘iyânemizin melfûfuyla mazrûfen nezâret-i müşârun-ileyhâya irsâl buyurulması bâbında.
Müştakzâde Ahmed, Sâdık, Vasfî, Mehmed Şerif, Ebulfeyz, Mustafa Rıza, Ahmed, Ahmed 

Muhyiddin

Fî 6 Safer sene 1324 [1 Nisan 1906]

IST_MFT_MSH_DFT02_01776_0001-0002

Siroz sancağının Nevrekop kasabasında Halvetî Dergâhı meşihatine Gümülcineli Şeyh 

İbrâhim Edhem Efendi’nin tayini.

Numara 3
8
Siroz Sancağı Meclis-i İdâresi’nden Evkâf-ı Hümâyûn Nezâret-i celîlesine gönderilip mazrûfen 
makâm-ı âlî-i Meşîhat-penâhîlerine bi’t-takdîm Meclis-i Meşâyih’e havâle buyurulan mazbata ve 
merbûtâtı mütâla‘a olunmuş ve mezkûr mazbatada Nevrekob kasabasında vâki‘ Tarîk-i Halvetî-i 
Şa‘bâniyye Dergâhı’nın münhal olan meşîhat, erbâb-ı ehliyyet ve liyâkatten Gümülcineli Şeyh 
İbrâhim Efendi uhdesine tevcihiyle yedine berât-ı âlî i‘tâsı istirhâmından ibâret ve mûmâ-ileyh 
Şeyh İbrâhim Edhem Efendi Tarîk-i Şa‘bâniyye’den müstahlef ve mücâz olup ber-mûceb-i şart-ı 
vâkıf meşîhat vazîfesini îfâya ehil müderrisînden bulunmuş olmağla mahallî ma‘rûzâtı vechile 
meşîhat-i mezkûrenin mûmâ-ileyh Şeyh İbrâhim Edhem Efendi’ye tevcihiyle yedine berât-ı âlî 
i‘tâsı bi’l-intihâb tensîb kılınmağın takdîm kılınan işbu mazbata-i dâ‘iyânemizin melfûfâtıyla 
mazrûfen nezâret-i müşârun-ileyhâya irsâl buyurulması bâbında.

Müştakzâde Ahmed, Vasfî, Mehmed Şerif, Ebulfeyz, Mustafa Rıza, Ali Şemseddin, 
Ahmed, Ahmed Muhyiddin

Fî 6 Safer sene 1324 [1 Nisan 1906]

IST_MFT_MSH_DFT02_01776_0001-0003

İzmir’de Şeyh Ahmed Efendi Tekkesi şeyhi Muhyiddin Efendi’nin vefatı üzerine, meşihatin 

çocuklarından hangisine tevcih edileceğine dair mahallinden bilgi istenmesi.

Numara 4
118
İzmir’de vâki‘ Kâdirî Dergâhı postnişîni Şeyh Muhyiddin Efendi’nin vefâtına mebnî münhal 
olan postnişînlik ciheti hakkında mahdûmları Hâfız Ahmed ve Hâfız Ali efendiler beyninde 
cereyân eyleyen muhâkeme İzmir’de Kâdirî şeyhi bulunamamasına ve iki birader beynini te’lîf 
kâbil olamamasına binâen faslolunamayıp mûmâ-ileyhimânın yedlerinde bulunan icâzetnâmeler 
ile berât ve zabt-ı da‘vâ sûretlerinin leffiyle icrâ-yı îcâbı istîzânına dâir Aydın Vilâyeti Merkez 

Niyâbet-i Şer‘iyyesi’nden bi’t-takdîm havâle buyurulan tahrîrât ve melfûfâtı İzmir’de tarîkat-i 
Kâdiriyye’den Şeyh Ahmed Efendi’nin menzil ve Kâdirî Tekkesi’nin bâ-berât-ı âlî postnişînlik 
cihetine mutasarrıf olan Şeyh Muhyiddin Efendi’nin vefâtına ve meşîhat vâkıfın evlâd-ı evlâd-ı 
evlâdının inkırâzından sonra tekke-i mezkûre hulefâsından sâlih bir kimesneye meşrûta idiğine 
mebnî müteveffâ-yı mûmâ-ileyhin mahdûmu olup İzmir dersiâmlarından bulunan Hâfız Ali 
Efendi’nin mütedeyyin ve sâlih ve cihet-i mezkûreye ehliyyet ve liyâkati mübeyyin olduğu ci-
hetle münhal olan mezkûr postnişînlik cihetinin uhdesine tevcihiyle yedine ale’l-usûl berât-ı âlî 
i‘tâsı istirhâmına dâir İzmir Niyâbet-i Şer‘iyyesi’nden i‘tâ edilen i‘lâm ve müteferri‘âtının leffiyle 
Aydın Vilâyeti Meclis-i İdâresi’nden Evkâf-ı Hümâyûn Nezâret-i celîlesine gönderilip mazrûfen 
makâm-ı âlî-i Meşîhat-penâhîlerine bi’t-takdîm havâle buyurulan mazbata ve melfûfâtı kendisi 
müteveffâ-yı mûmâ-ileyhin ekber evlâdı ve tarîkat-i aliyyeden mücâz olup cihet-i mezkûreyi 
îfâya muktedir olduğu hâlde ma‘lûmâtı olmaksızın cihet-i mezkûrenin kendinden küçük olan 
biraderi Hâfız Ali Efendi’ye tevcihi için i‘lâm ve mazbata verildiğinden ve sâireden bahisle 
cihet-i mezkûrenin uhdesine tevcihini müsted‘î İzmir İ‘dâdî Şu‘besi ulûm-ı dîniyye mu‘allimi 
Hâfız Ahmed Efendi tarafından takdîm kılınan arzuhâller havâle buyurulmakla birleştirilerek 
mütâla‘a ve îcâbı müzâkere olundu.

Evrâk-ı mezkûre ve Cihât İdâresi’nden muhrec kayıd me’âllerine nazaran mezkûr tekkenin 
postnişînlik ciheti [vâkıfın] evlâd-ı evlâd-ı evlâd-ı zükûrunun ekber ve erşedine ve ba‘de’l-inkırâz 
hulefâsından bir sâlih kimesneye meşrûta olduğu ve vâkıfın evlâd-ı evlâd-ı evlâdı ve hulefâsı kal-
mayarak cihet-i mezkûre tarîkat-i Kâdiriyye’den mücâz olanlara tevcih olunageldiği cihetle şart-ı 
vâkıfın munkarız olduğu müstebân olup şu hâlde emr-i tevcihin Cihât Nizamnâmesi ahkâmına 
tevfîkan icrâsı lâzım gelmiş ve mezkûr nizâmnâmenin birinci maddesinde ise ashâb-ı cihâttan 
biri vefât eyledikde uhdesinde bulunan cihet ehliyet ve iktidârı mütehakkık olan kebîr oğluna 
ve evlâd-ı kibârı müte‘addid ise içinden ehliyet ve iktidârı olan oğluna ve şâyed evlâd-ı kibârı 
iktidâr ve ehliyette müsâvî bulunur ise ekberine tevcih ve mûmâ-ileyh Hâfız Ahmed Efendi ehli-
yet ve iktidârından ve sâireden bahisle cihet-i mezkûrenin uhdesine tevcihini istirhâm eylemek-
te olup mahallinden gönderilen musaddak icâzetnâmelere nazaran mûmâ-ileyh Hâfız Ahmed 
Efendi’nin tarîk-i Halvetiyye’den ve mûmâ-ileyh Hâfız Ali Efendi tarîk-i Kâdiriyye’den müs-
tahlef olduğu cihetle cihet-i mezkûre uhdesine tevcihi hakkındaki mahallî ma‘rûzâta muvâfık-ı 
usûl görülmüş ise de zabıt sûretinde ismi muharrer büyük biraderleri Kâzım Efendi’den bahse-
dilmemesi esbâbının musarrahan evrâk-ı mezkûrenin i‘âdesiyle dahi mezkûr i‘lâm ve mazbatada 
inhâsı îcâb edeceğinin cevâben niyâbet-i müşârun-ileyhâya iş‘âr buyurulması ve alınacak cevâba 
göre îcâbı icrâ olunmak üzere şimdilik mazbata ve müteferri‘âtının Meclis’de hıfzedilmesi tezek-
kür kılınnış olmağla ol bâbda.

Mâdemki Kâdirî icâzetnâmeye hâizdir(…?)
Müştakzâde Ahmed, Sâdık, Mehmed Şerif, Mustafa Rıza, Ali Şemseddin, Ahmed, Ahmed 

Muhyiddin

Fî 6 Safer sene 1324 [1 Nisan 1906]

IST_MFT_MSH_DFT02_01776_0001-0004

Meclis-i Meşâyihe havale edilen evraklardan, cihât tevcihine ait olanların Evkaf Nezâretine 

gönderilmesi ve diğer hususlara ait hazırlanan müzekkirelerin de cevap yazılmak üzere 

meşihate takdimi.

Numara 5
Mesâlih-i resmiyyeye dâir Meclis-i Meşâyih’e muhavvel evrâk üzerine tevcih-i cihâtı mutazam-
mın makâm-ı âlî-i Meşîhat-penâhîlerine takdîm kılınan mazâbıtın mazrûfen Evkâf-ı Hümâyûn 
Nezâret-i celîlesine irsâl buyurulduğu gibi husûsât-ı sâireyi muhtevî takdîm kılınan müzekki-
relerin de şeref-tastîr buyurulacak tezkire ve tahrîrât-ı aliyye-i Meşîhat-penâhîlerine leffen âid 
olduğu mahalle irsâl buyurulmasının lâzım gelenlere emr ü tenbîhine müsâ‘ade-i celîle-i cenâb-ı 
Meşîhat-penâhîleri masrûf buyurulmak bâbında.

Fî 20 Safer sene 1324 [15 Nisan 1906]

Müştakzâde Ahmed, Sâdık, Vasfî, Mehmed Şerif, Ebulfeyz, Mustafa Rıza, 
Ali Şemseddin, Ahmed Muhyiddin

∂.∂

Eyüp’te Mihrişah Sultan Türbesi hatm-i hâce ciheti mutasarrıfı İsmâil Efendi’nin vefatıyla, 

yerine Şeyh Murat el-Buhârî Dergâhı dervişlerinden Halil Efendi’nin tayini.

Numara 6
Numara: 111
Hazret-i Hâlid -radiye anhü’l-vâhid- civârında vâki‘ Mihrişah Sultân -tâbet serâhâ- hazretleri 
türbe-i şerîfesinde hatm-i hâce kırâeti cihetine mutasarrıf olan Şeyh Murad el-Buhârî hazret-
leri dergâhı dervîşânından İsmâil Efendi’nin vefâtına mebnî münhal olan cihet-i mezkûrenin 
uhdesine tevcihi dergâh-ı mezkûr dervîşânından Halil Efendi tarafından bi’t-takdîm havâle 
buyurulan melfûf arzuhâlde istid‘â olunmuş ve cihet-i mezkûrenin müteveffâ-yı mûmâ-ileyh 
İsmâil Hakkı Efendi’ye tevcih olunduğunu mübeyyin 20 Şa‘bân sene 1301 târihinde berât-ı 
âlî verildiği kayden anlaşılıp müsted‘î-i mûmâ-ileyh Halil Efendi hatm-i hâce kırâetine ehil ve 
sûret-i istid‘âsı şart-ı vâkıfa muvâfık olduğundan cihet-i mezkûrenin uhdesine tevcihi tensîb kı-
lınmış olmağla işbu mazbata-i dâ‘iyânemizin melfûfuyla mazrûfen Evkâf-ı Hümâyûn Nezâret-i 
celîlesine irsâl buyurulması bâbında.

Kerâmeddin, Müştakzâde Ahmed, Vasfî, Mehmed Şerif, Ebulfeyz, Ali Şemseddin, 
Ahmed, Ahmed Muhyiddin

Fî 4 Rebî‘ülevvel sene 1324 [28 Nisan 1906]

IST_MFT_MSH_DFT02_01776_0001-0005

Edirnekapı Acıçeşme’de Halil Nizameddin Efendi Dergâhı şeyhi Ahmed Rifat Efendi’nin 

vefatıyla, yerine Sertarikzâde Dergâhı şeyhi Hafız Râşid Efendi niyâbetinde müteveffanın 

oğlu Ahmed Hâdî Efendi’nin tayini.

Numara 7
Numara: 13



1 7 7 6  N U M A R A L I  T E K K E  V E  Z A V İ Y E  D E F T E R İ 13

Tarîkat-i aliyye-i Nûreddin’den [Cerrâhiyeden] Edirnekapısı’nda Acıçeşme nâm mahalde vâki‘ 
Halil Nizâmeddin Efendi Dergâhı şeyhi Ahmed Rif‘at Efendi’nin vefâtına mebnî münhal olan 
meşîhat cihetinin Edirnekapısı civârında vâki‘ Sertarîkzâde Dergâhı şeyhi Hâfız Raşid Efen-
di tarafından bi’n-niyâbe îfâ-yı hizmet olunmak üzere sagîr mahdûmu Ahmed Hâdî Efendi 
uhdesine tevcihini müsted‘î büyük pederi Ahmed İzzet Efendi tarafından bi’t-takdîm havâle 
buyurulan melfûf arzuhâl mütâla‘a olunmuş ve dergâh-ı mezkûrun bilâ-vazîfe zâviyedârlığı 
22 Ramazan sene 1279 târihinde eş-Şeyh İsmâil Efendi uhdesinde iken mûmâ-ileyhin bilâ-
veled vefâtına mebnî mahlûlünden müteveffâ-yı mûmâ-ileyhin zevce-i metrûkesini zâviye-i 
mezkûreye meşrûta üç bâb hâneden birinde kayd-ı hayât şartıyla iskân ve infâk ve i‘âşesi için 
şehrî yüz guruş ma‘âş ve dergâhın mu‘ayyenâtından şehrî on kıyye lahm i‘tâ eylemek şartıyla 4 
Rebî‘ülevvel sene 1233 târihinde müteveffâ-yı mûmâ-ileyh Şeyh Ahmed Rif‘at Efendi’ye tevcih 
olunduğunu mübeyyin berât-ı âlî verildiği Cihât İdâresi’nden zahrına muhrec kayıddan anlaşı-
lıp sûret-i istid‘â da muvâfık-ı usûl ve nizâm bulunmuş ise de mûmâ-ileyh Şeyh Ahmed Rif‘at 
Efendi’nin iki nefer sagîr evlâdını terk ederek vefât etmesine mebnî şehrî yüz guruş i‘tâsı evlâd-ı 
sıgârı için mümkün olamayacağından zâviye-i mezkûreye meşrûta diğer iki bâb hâne kirâsından 
şehrî elli guruş ile zâviyenin mu‘ayyenâtından kemâ-fi’s-sâbık şehrî on kıyye lahm i‘tâ eylemek 
şartıyla sinn-i rüşd ü sedâdına kadar mûmâ-ileyh Şeyh Ahmed Râşid Efendi bi’n-niyâbe îfâ-yı 
hizmet etmek üzere pederi müteveffâ-yı mûmâ-ileyh Şeyh Ahmed Rif‘at Efendi’den münhal 
olan meşîhat-i mezkûrenin sagîr-i mûmâ-ileyh Ahmed Hâdî Efendi uhdesine tevcihiyle yedine 
berât-ı âlî i‘tâsı bi’t-tensîb takdîm kılınan işbu mazbata-i dâ‘iyânemizin melfûfuyla mazrûfen 
Evkâf-ı Hümâyûn Nezâret-i celîlesine irsâl buyurulması bâbında.

Kerâmeddin, Müştakzâde Ahmed, Sâdık, Vasfî, Mehmed Şerif, Mustafa Rıza, Ali 
Şemseddin, Ahmed, Ahmed Muhyiddin

Fî 18 Rebî‘ülevvel sene 1324 [12 Mayıs 1906]

IST_MFT_MSH_DFT02_01776_0001-0006

Tekke ve zaviyelerdeki şeyh ve dervişlerin nakl-i mekân, mürur tezkiresi, vefat ve nikâh 

gibi muameleleri için eskiden olduğu gibi yine bağlı oldukları tekke merkezleri şeyhlerince 

ilmühaberlerinin düzenlenmesi hususunda Sicill-i Nüfûs Nizamnamesi’ne bir fıkra 

eklenmesinin Şûrâ-yı Devlet riyâsetine bildirilmesi.

Numara 8
Numara: 97
Dâhiliye Nezâret-i celîlesinden bi’t-takdîm havâle buyurulup mütâla‘a olunan melfûf müzekki-
rede tekâyâ ve zevâyâ ve mahâll-i sâirede bulunan dervîşânın bir mahalle azîmetlerinden Meclis-i 
Meşâyih’in tasdîkiyle şeyhleri tarafından gönderilen ilmühaberler üzerine Mürûr Nizâmnâmesi 
ahkâmına tevfîkan mürûr tezkiresi verilerek bir gûnâ müşkilât ve şikâyât vukû‘a getirilmemekte 
olduğu gibi ale’l-umûm mahallâttan te’ehhül ve temekkün edenlerin buralardaki münâkahât ve 
nakl-i mekân ve tevellüdât ve vefeyât ve talâk vukû‘âtının mensûb oldukları mahallelerin eimme 
ve muhtârânı tarafından i‘tâsı Sicill-i Nüfûs Nizamnâmesi ahkâmından olup ona göre mu‘âmele 
olunmakta olduğu cihetle bir gûne mu‘âmele-i istisnâiyye icrası ve diğer sûretle mu‘âmele îfâsı 
mümkün olamayacağı iş‘âr buyurulmuş ise de hîn-i tahrîrde tekâyâ mahallâttan tefrîk edilerek 
tekâyâda sâkin olanların nüfûs kayıdları eimme-i mahallâtın defterinde mukayyed olmadığı 

cihetle tekâyâda sâkin olanların nakl-i mekân ve tevellüdât ve vefeyât gibi mu‘âmelâtı şimdiye 
kadar tekâyâ şeyhleri tarafından verilen ilmühaberler üzerine merkezleri meşâyihi tarafından 
îfâ olunmakta olagelip bir gûne de mahzûru görülmediğinden ba‘demâ bu mu‘âmele tekâyânın 
mahallâtta bulunması i‘tibâriyle eimme-i mahallâta tevdî‘ edilecek olur ise pek çok müşkilâtı 
ve husûsiyle Buhârâ ve Afgan ve Hindîler tekâyâsınca sızıldı ve sudâ‘ı mûcib olacağı cihetle 
tekâyâ meşâyihi bunu kabûlde ma‘zûr olduklarından nakl-i mekân ve tevellüdât ve vefeyât 
mu‘âmelâtının dahi mahallâttan bi’l-istisnâ kemâ-fi’s-sâbık meşâyih tarafından îfâsı için mezkûr 
nizâmnâmeye bir fıkra ilâvesi selâmet-i maslahat nokta-i nazarından münâsib olacağından ona 
göre îcâbı müzâkere buyurulmak üzere keyfiyyetin bir kere de Şûrâ-yı Devlet Riyâset-i celîlesine 
izbâr buyurulması tezekkür kılınmış olmağın ol bâbda.

Kerâmeddin, Müştakzâde Ahmed, Sâdık, Vasfî, Mehmed Şerif, Mustafa Rıza, Ali 
Şemseddin, Ahmed, Ahmed Muhyiddin

Fî 25 Rebî‘ülevvel sene 1324 [19 Mayıs 1906]

IST_MFT_MSH_DFT02_01776_0001-0007

İzmir’de Şeyh Ahmed Efendi Tekkesi şeyhi Muhyiddin Efendi’nin vefatı üzerine, yerine 

oğullarından Hafız Ali Haydar Efendi’nin tayini.

Numara 9
İzmir’de vâki‘ Kâdirî Dergâhı postnişîni Şeyh Muhyiddin Efendi’nin vefâtına mebnî münhal 
olan postnişînlik ciheti hakkında mahdûmları Hâfız Ahmed ve Hâfız Ali Haydar efendiler 
beyninde cereyan eyleyen muhâkeme İzmir’de Kâdirî şeyhi bulunamamasına ve iki birader 
beynini te’lîf kâbil olamamasına binâen faslolunamayıp mûmâ-ileyhimânın yedlerinde bulu-
nan icâzetnâmeler ile berât ve zabt-ı da‘vâ sûretlerinin leffiyle icrâ-yı îcâbı istîzânına dâir Aydın 
Vilâyeti Merkez Niyâbet-i şer‘iyyesinden bi’t-takdîm havâle buyurulan tahrîrât ve melfûfâtı 
İzmir’de Tarîkat-i Kâdiriyye’den Şeyh Ahmed Efendi menzil ve Kâdirî Tekkesi’nin bâ-berât-ı âlî 
postnişînlik cihetine mutasarrıf olan Şeyh Muhyiddin Efendi’nin vefâtına ve meşîhat, vâkıfın 
evlâd-ı evlâd-ı evlâdının inkırâzından sonra tekke-i mezkûre hulefâsından sâlih bir kimesneye 
meşrûta idiğine mebnî müteveffâ-yı mûmâ-ileyhin mahdûmu olup İzmir dersiâmlarından bulu-
nan Hâfız Ali Efendi’nin mütedeyyin ve sâlih ve cihet-i mezkûreye ehliyet ve liyâkati mübeyyin 
olduğu cihetle münhal olan postnişînlik cihetinin uhdesine tevcihiyle yedine ale’l-usûl berât-ı âlî 
i‘tâsı istirhâmına dâir İzmir Niyâbet-i şer‘iyyesinden i‘tâ edilen i‘lâm ve müteferri‘âtının leffiyle 
Aydın Vilâyeti Meclis-i İdâresi’nden Evkâf-ı Hümâyûn Nezâret-i celîlesine gönderilip mazrûfen 
makâm-ı âlî-i Meşîhat-penâhîlerine bi’t-takdîm havâle buyurulan mazbata ve melfûfâtı kendisi 
müteveffâ-yı mûmâ-ileyhin ekber evlâdı ve tarîkat-i aliyyeden mücâz olup cihet-i mezkûreyi 
îfâya muktedir olduğu hâlde ma‘lûmâtı olmaksızın cihet-i mezkûrenin kendinden küçük olan 
biraderi Hâfız Ali Efendi’ye tevcihi için i‘lâm ve mazbata verildiğinden ve sâireden bahisle 
cihet-i mezkûrenin uhdesine tevcihini müsted‘î İzmir İ‘dâdî Şu‘besi ulûm-ı dîniyye mu‘allimi 
Hâfız Ahmed Efendi tarafından takdîm kılınan arzuhâller havâle buyurulmakla birleştirilerek 
mütâla‘a ve îcâbı müzâkere olundu.

Evrâk-ı mezkûre ve Cihât İdâresi’nden muhrec kayıd me’âllerine nazaran mezkûr tekke-
nin postnişînlik ciheti vâkıfın evlâd-ı evlâd-ı evlâdının ekber ve erşedine ve ba‘de’l-inkırâz 

hulefâsından bir sâlih kimesneye meşrûta olduğu ve vâkıfın evlâd-ı evlâd-ı evlâdı ve hulefâsı 
kalmayarak cihet-i mezkûre tarîkat-i Kâdiriyye’den mücâz olanlara tevcih olunageldiği cihet-
le şart-ı vâkıfın munkarız olduğu müsbetân olup şu hâlde emr-i tevcihin Cihât Nizamnâmesi 
ahkâmına tevfîkan icrâsı lâzım gelmiş ve mezkûr nizâmnâmenin birinci maddesinde ise ashâb-ı 
cihâttan biri vefât eyledikte uhdesinde bulunan cihet ehliyet ve iktidârı mütehakkık olan kebîr 
oğluna ve evlâd-ı kibârı müte‘addid ise içinden ehliyet ve iktidârı olan oğluna ve şâyed evlâd-ı 
kibârı iktidâr ve ehliyette müsâvî bulunur ise ekberine tevcih olunacağı ta‘limât-ı dâhiliyemizde 
dahi evlâd müte‘addid olur ise içinden ehliyetli olana havâle edileceği musarrah olup mahallin-
den gönderilen musaddak icâzetnâmelere nazaran mûmâ-ileyh Hâfız Ahmed Efendi’nin Tarîk-i 
Halvetiyye’den ve mûmâ-ileyh Hâfız Ali Efendi tarîk-i Kâdiriyye’den müstahlef olduğu fî 2 
Rebî‘ülevvel sene 1324 târihli ve 3 numaralı İzmir Niyâbet-i şer‘iyyesinden gönderilip havâle 
buyurulan tahrîrâtın zabıt sûretinde ismi muharrer büyük biraderleri Kâzım Efendi mahallinde 
celb ile isticvâb olundukta gerçi kendisi merhûm-ı mûmâ-ileyhin kebîri ise de bu bâbda hakk-ı 
tekaddümünü hüsn-i rızâsıyla biraderi Hâfız Ali’ye terk eylediğinden ve şâyed cihet-i mezkûre 
sâir biraderine tevcihi takarur ettiği hâlde ol vakit hakkını arayacağını dermiyân eylemiş ve ol 
vechile ifâdesi zabt ve imzâ tahtına alınmış olmağla şu hâlde cihet-i mezkûrenin uhdesine tevcihi 
hakkındaki mahallî ma‘rûzâtı muvâfık-ı usûl ve nizâm görülmüş olduğundan ber-mûceb-i iş‘âr-ı 
mahallî cihet-i mezkûrenin müteveffâ-yı mûmâ-ileyh Şeyh Muhyiddin Efendi mahlûlünden 
tarîk-i Kâdiriyye’den mücâz mûmâ-ileyh Hâfız Ali Haydar Efendi uhdesine tevcihiyle yedine 
berât-ı âlî i‘tâsı bi’l-intihâb tensîb kılınmış olmağla takdîm kılınan işbu mazbata-i dâ‘iyânemizin 
takımıyla mazrûfen nezâret-i müşârun-ileyhâya irsâl buyurulması bâbında.

25 Rebî‘ülevvel sene 1324 [19 Mayıs 1906]

Kerâmeddin, Müştakzâde Ahmed, Vasfî, Mehmed Şerif, Ebulfeyz, Ali Şemseddin, 
Ahmed, Ahmed Muhyiddin

IST_MFT_MSH_DFT02_01776_0001-0008-9

Bolu’da Aktaş Dergâhı şeyhi Abdullah Efendi’nin vefatıyla, yerine oğlu Mehmed Fâik 

Efendi’nin tayini.

Numara 10
Kastamonu vilâyeti dâhilinde Bolu livâsı’nın merkezi olan Bolu kasabası’nda kâin tarîkat-i 
Aliyye-i Şa‘bâniyye’den Aktaş Dergâh-ı şerîfi şeyhi Abdullah Efendi’nin vukû‘-ı vefâtına mebnî 
münhal olan meşîhat cihetinin pederi mahlûlünden uhdesine tevcihini mukaddemâ mahal-
linde istid‘â eden müteveffâ-yı mûmâ-ileyhin sulbî kebîr oğlu Mehmed Fâ’ik Efendi Gerede 
Kazâsı Telgraf Muhâbere Me’mûriyeti’nde müstahdem bulunduğu cihetle mahallince kendisi-
ne tevcihi cihetine gidilmeyip mağdûr edileceğinden bahisle Der‘aliyye’ce imtihânının icrâsıyla 
mağdûriyetten vikâyesini istid‘â eylemiş ve bu husûs Meclis-i dâ‘iyânemizce dahi muvâfık-ı 
usûl ve emsâl görülmüş olduğundan istediği hâlde Dersaâdet’e gelmesinin müsted‘î-i mûmâ-
ileyhe teblîği zımnında makâm-ı âlî-i cenâb-ı Meşîhat-penâhîlerinden Bolu Niyâbeti’ne sebk 
eden emr ü iş‘âra binâen mûmâ-ileyh Fâik Efendi Der‘aliyye’ye gelerek Meclis’e mürâca‘at ve 
me’mûriyetinden isti‘fâ eylediğini beyâna mübâderet etmesi üzerine usûlen imtihânı bi’l-icrâ 
mahallince lâzım gelen i‘lâm ve mazbatasının bi’t-tanzîm ale’l-usûl mercî‘ine irsâli fî 15 Ra. sene 

1323 târih ve 14 numaralı müzekkirede arz olunduktan sonra livâ-i mezkûr meclis-i idâresinden 
Evkâf-ı Hümâyûn Nezâret-i celîlesine gönderilip havâle buyurulan fî 1 Ra. sene 1323 târih ve 83 
numaralı mazbatada cihet-i mezkûrenin uhdelerine tevcihini müsted‘î mûmâ-ileyh Fâik Efendi 
ile ammizâdesi İbrâhim Efendi tarafından verilen arzuhâller üzerine mûmâ-ileyh Fâik Efendi 
berâ-yı imtihân bi’d-defe‘ât da‘vet edilerek mehl-i münâsib dahi verildiği hâlde da‘vet-i vâkı‘aya 
icâbet etmemesi izhâr-ı aczine hamlolunacağı ve kendisi el-yevm Gerede’de Telgraf Muhâbere 
Me’mûriyeti’nde bulunduğu ve tarîka müntesib olmadığı cihetle cihet-i mezkûrenin bi’l-vekâle 
hüsn-i hizmet eden mûmâ-ileyh İbrâhim Efendi’ye tevcihine delâlet edilmesi istirhâm kılınmış 
ise de Tevcih-i Cihât Nizamnâmesi’nin birinci maddesinde bir cihet münhal oldukta ehil evlâd-ı 
zükûru var ise ona verileceği musarrah olup müteveffâ-yı mûmâ-ileyhin ehil ve muktedir veled-i 
zükûru mevcûd olduğu hâlde sarâhat-i nizâmiyyeye karşı mazbata-i mezkûrede beyân olunduğu 
üzere cihet-i mezkûrenin vekâletinde bulunan mûmâ-ileyh İbrâhim Efendi’ye tevcihi istenilmesi 
muhâlif-i hükm-i nizâm olmasına ve mûmâ-ileyh Fâik Efendi’nin me’mûriyyet-i mezkûreden 
isti‘fâ eylediği bâ-tezkire vâki‘ olan istifsâra cevâben Telgraf ve Posta Nezâret-i aliyyesinden 
takdîm olunup havâle buyurulan fî 8 Ramazan sene 1323 târihli ve 37 numaralı tezkirede bil-
dirilmesine nazaran mâni‘-i mezkûr da zâil olduğuna ve kendisinin [kesik] etmemesi adem-i 
emniyyet beyân etmesinden ileri gelip bu cihette meclisce imtihânının icrâsıyla halledildiği-
ne binâen [0009] mûmâ-ileyh Mehmed Fâik Efendi’ye tevcihi için verilmesi [kesik] nezâret-i 
müşârun-ileyhâya irsâliyle keyfiyyetin cevâben makâm-ı âlî-i cenâb-ı Meşîhat-penâhîlerine arz 
ve iş‘ârı ve şâyed ta‘allül bildirilmediği takdîrde buraca îcâbı icrâ edileceğinin ilâveten Bolu 
Niyâbet-i Şer‘iyyesi’ne emr ü izbâr buyurulması husûsu târih ve 32 numaralı müzekkire ile arz 
ve beyân edildiği bi’l-mürâca‘a kayden anlaşılmış ve müzekkire-i mezkûre vechile buyurulmuş 
olan emirnâme-i âlî-i hazret-i Fetvâ-penâhîleri hükm-i celîli henüz infâz olunmayıp vekîl-i 
mûmâ-ileyh İbrâhim el-yevm ta‘allülde devâm edilmekte olduğu da kendisinin açıkda kalarak 
evlâd ü iyâliyle mağdûr ve perîşân bulunacağından mağdûriyetten vikâyeten cihet-i mezkûrenin 
Der‘aliyye’de uhdesine tevcihi istid‘âsına dâir mûmâ-ileyh Mehmed Fâik Efendi tarafından 
takdîm olunup havâle buyurulan arzuhâl me’âlinden ve mütemâdiyen Meclis’e mürâca‘atla is‘âf-ı 
müsted‘âsını istirhâmen serd-i ifâdât-ı şifâhiyyeden müstefâd olmuş ve mahallinin mu‘âmelât-ı 
ma‘rûzasıyla aradan dört mâh mürûr eylediği [kesik] aliyye-i Meşîhat-penâhîleri infâz olun-
duğuna dâir niyâbet-i mezkûreden cevâb vürûd etmemesi arzuhâl-i mezkûr mün[dericâtı da] 
ifâdât-ı vâkı‘asını müeyyed bulunmuş ve binâen-aleyh buraca icrâ-yı îcâbı muktezî görülmüş 
olduğundan cihet-i mezkûrenin madde-i mezkûre mûcebince pederi müteveffâ-yı mûmâ-[ileyh] 
sâlifü’l-arz Meclis-i dâ‘iyânemizde usûl-i mevzû‘aya tevfîkan lede’l-imtihân vazîfe-i meşîhati 
îfâya ehliyet ve tarîkat-i aliyyeye nisbeti nümâyân olan mûmâ-ileyh Mehmed Fâik Efendi’ye 
tevcihiyle yedine berât-ı âlî i‘tâ buyurulması tensîb edilmekle îfâ-yı muktezâsı zımnında işbu 
mazbata ve merbûtâtının takımıyla mazrûfen [Evkâf-ı Hümâyûn] Nezâret-i celîlesine havâle ve 
irsâl buyurulması bâbında.

Fî 9 Rebîussânî sene 1324 [2 Haziran 1906]

Kerâmeddin, Müştakzâde Ahmed, Sâdık, Vasfî, Mehmed Şerif, Ebulfeyz, Mustafa Rıza, 
Ali Şemseddin, Ahmed, Ahmed [Muhyiddin]

IST_MFT_MSH_DFT02_01776_0001-0010

Bursa’da Karakâdî Dergâhı şeyhi Ali Rıza Efendi’nin vefatıyla, yerine oğlu Mehmed Ali 

Efendi’nin tayini.

Numara 11
Hüdâvendigâr Vilâyeti Meclis-i İdâresi’nden Evkâf-ı Hümâyûn Nezâret-i celîlesine irsâl olunup 
mazrûfen makâm-ı sâmî-i cenâb-ı Meşîhat-penâhîlerine bi’t-takdîm havâle buyurulan fî 5 Ra. 
sene 1324 târih ve 40 numaralı mazbata ve merbûtu Bursa Mahkeme-i Şer‘iyyesi’nden mu‘tâ 
i‘lâm ve müteferri‘âtı mütâla‘a olundu.

Mazbata ve i‘lâm-ı mezkûrun hülâsa-i me’âlleri: Bursa’da vâki‘ Karakâdî Dergâh-ı şerîfi 
meşîhat cihetine bâ-berât-ı âlîşan mutasarrıf olan tarîkat-i aliyye-i Celvetiyye’den Şeyh Ali Rızâ 
Efendi’nin bir nefer sulbî kebîr oğlu Mehmed Ali’yi terk ederek vukû‘-ı vefâtına mebnî cihet-i 
mezkûrenin pederi mahlûlünden bi’l-imtihân ehliyeti nümâyân olan mûmâ-ileyh Mehmed Ali 
Efendi’ye tevcihini istirhâmdan ibâret olmasına ve evrâk-ı merbûta miyânında bulunan Şeyh 
Kâsım Efendi mahdûmu Yûsuf imzâlı arzuhâlde cihet-i mezkûrenin müteveffâ-yı mûmâ-ileyh 
Şeyh Rıza Efendi’den evvel mutasarrıfı bulunan pederi Şeyh Kâsım’ın doksan târihinde hîn-i 
vefâtında kendisine verilmesi lâzım gelir iken ol vakit mağdûr edildiğinden bahisle bu kere uh-
desine tevcihi zımnında imtihânının icrâsını istid‘â etmekte ise de evrâk-ı merbûta miyânında 
mevcûd berât-ı âlîşân sûret-i musaddakasında ismi muharrer Şeyh Kâsım oğlu Yûsuf vaktiy-
le lede’l-imtihân adem-i ehliyyeti tebeyyün etmesine binâen cihet-i mezkûrenin müteveffâ-yı 
mûmâ-ileyh Ali Rızâ Efendi’ye tevcih olunmuş olduğu sûret-i mezkûrede musarrah olmasına 
nazaran müsted‘î-i mezbûrun iddi‘â-yı vâkı‘ı şâyân-ı iltifât görülemeyerek sâlifü’l-arz ma‘rûzât-ı 
mahalliyye usûlüne ve Tevcih-i Cihât Nizamnâmesi’nin birinci maddesi ahkâmına muvâfık 
olmağla ber-mûceb-i iş‘âr-ı mahallî cihet-i mezkûrenin pederi mahlûlünden mûmâ-ileyh şeyh 
Mehmed Ali Efendi uhdesine tevcihiyle yedine berât-ı âlî i‘tâsı ekseriyyet-i ârâ ile bi’t-tensîb 
takdîm kılınan işbu mazbata-i dâ‘iyânemizin merbûtâtıyla mazrûfen nezâret-i müşârun-ileyhâya 
irsâl buyurulması bâbında.

Fî 16 Rebîulâhir sene 1324 [9 Haziran 1906]

Kerâmeddin, Müştakzâde Ahmed, Sâdık, Mustafa Rıza, Ali Şemseddin, Ahmed, Ahmed 
Muhyiddin

IST_MFT_MSH_DFT02_01776_0001-0011

Havran sancağı Ceydur nahiyesi Akarba(?) köyünde Sadeddin Cebâvî Camii meşihatini 

yürütmekte olan torun Şeyh Mehmed Efendi’ye berat verilmesi.

Numara 12
Mazbata 23
Suriye Vilâyeti Evkâf Muhâsebeciliği’nden Evkâf-ı Hümâyûn Nezâret-i celîlesine irsâl olunup 
mazrûfen taraf-ı sâmî-i cenâb-ı Meşîhat-penâhîlerine bi’t-takdîm havâle buyurulan fî 26 Şevvâl 
sene 1322 târih ve 29 numaralı arîza ile merbûtâtı Havran Mahkeme-i şer‘iyyesinden mu‘tâ 
fî 5 Receb sene 1319 târihli bir kıt‘a i‘lâm ve vilâyet-i mezkûre meclis-i idâre mazbatası ve 
müteferri‘âtı mütâla‘a olundu.

Hülâsa-i me’âlleri: Havran sancağına tâbi‘ Ceydur nâhiyesinde Akarba(?) karyesinde pîrân-ı 
izâmdan Sa‘deddîn Cebâvî -kuddise sırruhu’l-âlî- hazretleri câmi‘-i şerîfi derûnunda pîr-i 
müşârun-ileyh tarîkat-i aliyyesine mensûb meşîhat ciheti öteden beri eben an-ceddin evlâd-ı 
müşârun-ileyhe takrîr hücceti mûcebince intikâl edegelmekte ve el-hâletü hâzihi azîz-i müşârun-
ileyh ahfâdından eş-Şeyh Mehmed Efendi ibn-i eş-Şeyh Sa‘deddîn uhdesinde bulunup edâ-yı 
hizmet eylemekte ise de yedinde berât-ı âlîşân olmadığı cihetle usûl ve emsâli vechile berât-ı âlî 
ihsân buyurulmak üzere mu‘âmele-i mukteziyyenin icrâsı hakkında vâki‘ olan istid‘â ve istirhâmı 
üzerine mûmâ-ileyh Şeyh Mehmed Efendi Havran Mahkeme-i Şer‘iyyesi’nde lede’l-imtihân 
hizmet-i mezkûreyi edâya ehliyet ve liyâkati ve kendisi sülâle-i tâhireden ve azîz-i müşârun-
ileyh ahfâdından bulunduğu zâhir olduğundan cihet-i mezkûrenin uhdesine tevcihiyle berât-ı 
âlî ihsân buyurulması istirhamından ibâret olduğuna ve sûret-i iş‘âr usûl ve emsâline ve te‘âmül-i 
kadîmine muvâfık görüldüğüne binâen mezkûr meşîhat cihetinin iş‘âr-ı mahallî vechile mûmâ-
ileyh es-Seyyid Şeyh Mehmed Efendi ibn-i eş-Şeyh Sa‘deddîn uhdesine tevcihiyle berât-ı âlîşân 
ısdâr buyurulması bi’t-tensîb tanzîm olunan işbu mazbata-i dâ‘iyânemizin evrâk-ı merbûta ile 
mazrûfen nezâret-i müşârun-ileyhâya irsâl buyurulması bâbında.

Fî 8 Cumâdelûlâ sene 1324 [30 Haziran 1906]

Kerâmeddin, Müştakzâde Ahmed, Sâdık, Mehmed Şerif, Ebulfeyz, Mustafa Rıza, Ali 
Şemseddin, Ahmed Muhyiddin

IST_MFT_MSH_DFT02_01776_0001-0012

Yenikapı’da Mimar Acem Zaviyesi meşihatinin yarım hissesine sahip Seyyid Mehmed Ali 

Efendi’nin vefatıyla, hissesinin kardeşi ve dergâhın şeyhi Seyyid Mehmed Arif Efendi’ye 

tevcihi.

Numara 13
Mazbata 28
Der‘aliyye’de Mevlevîhânekapısı denmekle ma‘rûf Bâb-ı Cedîd nezdinde vâki‘ tarîkat-i aliyye-i 
Sünbüliyye’den merhûm Mi‘mâr Acem Zâviyesi şeyhi es-Seyyid Mehmed Ârif Efendi tarafın-
dan Evkâf-ı Hümâyûn Nezâret-i celîlesine verilip mazrûfen makâm-ı sâmî-i cenâb-ı Meşîhat-
penâhîlerine bi’t-takdîm havâle buyurulan fî 29 Nisan sene 1322 târihli arzuhâl kırâet olundu.
Hülâsa-i me’âli: Zâviye-i mezkûre meşîhat cihetine bâ-berât-ı âlî kendisiyle müştereken mutasar-
rıf olan biraderi es-Seyyid Mehmed Ali Efendi’nin bundan çend sene mukaddem bilâ-veled vefât 
ettiğinden ve hizmet-i meşîhati öteden beri müştereki olan müteveffâ-yı mûmâ-ileyh tarafından 
dahi vekâleten kendisi îfâ eylemekte bulunduğundan bahisle müteveffâ-yı mûmâ-ileyhten mün-
hal olan nısf hisse-i meşîhatin dahi uhdesine tevcihini istirhâmdan ibâret olup zâviye-i mezkûrede 
şeyh-i zâviye ciheti es-Seyyid Mehmed Arif Efendi bi’l-asâle ve karındaşı sagîr es-Seyyid Mehmed 
Ali tarafından bi’n-niyâbe edâ-yı hizmet etmek üzere fî 8 Z. sene 1284 târihinde mûmâ-ileyhimâ 
es-Seyyid Mehmed Arif ve sagîr es-Seyyid Mehmed Ali efendilere iştirâken tevcih olunduğu-
nu mübeyyin berevât-ı âliye ısdâr ve i‘tâ kılındığı Evkâf-ı Hümâyûn Cihât İdâresi’nden zahr-ı 
arzuhâle muharrer fî 13 Mayıs sene 1322 derkenâr me’âlinden ve mûmâ-ileyh Mehmed Ali 
Efendi’nin çend sene mukaddem bilâ-veled vukû‘-ı vefâtı müsted‘î-i mûmâ-ileyhin ibrâz eylediği 
Mi‘mâr Acem Mahallesi tarafından i‘tâ olunan bir kıt‘a ilmühaber mündericâtından anlaşılmış 

ve bu misilli müştereken meşîhat cihetine mutasarrıf olanlardan birinin vefâtı vukû‘unda hisse-
si müştereki ehil ise ona tevcih olunmak Tevcih-i Cihât Nizamnâmesi’nin on üçüncü maddesi 
ahkâmına ve usûl ve emsâline muvâfık bulunmuş olduğuna binâen mezkûr nısf hisse-i meşîhat 
cihetinin biraderi müteveffâ Mehmed Ali Efendi mahlûlünden ehliyet ve liyâkati derkâr olan 
müsted‘î-i mûmâ-ileyh es-Seyyid Şeyh Mehmed Arif Efendi uhdesine tevcihiyle berât-ı âlî i‘tâsı 
tensîb olunmağla îfâ-yı muktezâsı zımnında işbu mazbata-i dâ‘iyânemizin merbûtuyla beraber 
mazrûfen nezâret-i müşârun-ileyhâya irsâl buyurulması bâbında.

Fî 8 Cumâdelûlâ sene 1324 [30 Haziran 1906]

Kerâmeddin, Müştakzâde Ahmed, Sâdık, Mehmed Şerif, Ebulfeyz, Mustafa Rıza, Ali 
Şemseddin, Ahmed Muhyiddin

IST_MFT_MSH_DFT02_01776_0001-0013

Bâbıâli yakınında Fatma Sultan Camii’nde, Gümüşhaneli Dergâhı’nın vefat eden şeyhi 

Ahmed Ziyaeddin Efendi’nin yerine, Şeyh Hasan Hilmi Efendi’nin tayini.

Numara 14
Bâbıâlî kurbünde Fatma Sultan Câmi‘-i şerîfi dâhilinde tarîkat-i aliyye-i Nakşibendiyye-i 
Hâlidiyye’den Gümüşhâneli Dergâhı nâmıyla ma‘rûf zâviyenin meşîhat cihetinin müteveffâ-yı 
mûmâ-ileyh eş-Şeyh Ahmed Ziyaeddin Efendi mahlûlünden uhdesine tevcihi istirhâmına dâir 
Şeyh Hasan Hilmî Efendi tarafından Evkâf-ı Hümâyûn Nezâret-i celîlesine i‘tâ olunup Cihât 
İdâresi’nden bâ-derkenâr mazrûfen huzûr-ı sâmî-i cenâb-ı Meşîhat-penâhîlerine bi’t-takdîm 
havâle buyurulan arzuhâl mütâla‘a olundu.
Derkenâr-ı mezkûrda beyân ve tezbîr olunduğu vechile zâviye-i mezkûrede bâ-berât-ı âlî şeyh olan 
Gümüşhaneli Şeyh Hâce Ahmed Ziyaeddin Efendi’nin bundan akdem vefâtına mebnî zâviyye-i 
mezbûrede sinîn-i vefîreden beri müsted‘î-i mûmâ-ileyh Hasan Hilmî Efendi âyîn-i tarîkati îfâ et-
mekte olduğuna ve kendisi müteveffâ-yı mûmâ-ileyhten mücâz ve her vechile hizmet-i mezkûreyi 
îfâya ehil ve muktedir bulunduğuna binâen cihet-i mezkûrenin müteveffâ-yı mûmâ-ileyh Ah-
med Ziyaeddin Efendi’nin mahlûlünden müsted‘î-i mûmâ-ileyh Şeyh Hâce Hasan Hilmî Efendi 
uhdesine tevcihiyle berât-ı âlî ihsân buyurulması tensîb olmağla işbu mazbata-i dâ‘iyânemizin 
merbûtuyla beraber mazrûfen nezâret-i müşârun-ileyhâya irsâl buyurulması bâbında.

Fî 15 Cumâdelûlâ sene 1324 [7 Temmuz 1906]

Müştakzâde Ahmed, Sâdık, Mehmed Şerif, Ebulfeyz, Ali Şemseddin, Ahmed, Ahmed 
Muhyiddin

IST_MFT_MSH_DFT02_01776_0001-0014

Kütahya’nın Altıntaş nahiyesi Beşkarış Öyüğü köyünde, Türkmen Baba Zaviyesi zaviyedarı 

Hacı Mehmed Efendi’nin vefatıyla, yerine oğlu Hafız İbrâhim Edhem Efendi’nin tayini.

Numara 15
Kütahya Livâsı Meclis-i İdâresi’nden Evkâf-ı Hümâyûn Nezâret-i celîlesine vârid olup mazrûfen 
taraf-ı sâmî-i cenâb-ı Fetvâ-penâhîlerine bi’t-takdîm havâle buyurulan fî 28 Zilka‘de sene 1320 
târih ve 617 numaralı mazbata ve merbûtu i‘lâm-ı şer‘î ve müteferri‘âtı mütâla‘a olundu.
Mazbata-i mezkûrenin hülâsa-i me’âli: Kütahya sancağı dâhilinde Altıntaş nâhiyesinde Beşkarış 

Öyüğü karyesinde vâki‘ Türkmen Baba Zâviyesi’nin tekke-nişînlik cihetinin bâ-berât-ı âlîşân 
mutasarrıfı olan Hacı Mehmed Efendi bir nefer oğlu Hâfız İbrâhim Edhem Efendi’yi terk 
ederek vefâtına mebnî cihet-i mezkûrenin bizzât îfâ-yı hizmete kesb-i liyâkat edinceye kadar 
tarîkat-i aliyye-i Halvetiyye’den Hasan Efendi tarafından bi’n-niyâbe edâ olunmak üzere mûmâ-
ileyh İbrâhim Edhem Efendi’ye tevcihi hakkında livâ-i mezkûr mahkeme-i şer‘iyyesinden i‘tâ 
olunan i‘lâm-ı şer‘î fî 4 Ağustos sene 1309 târih ve 764 numaralı mazbata ile arz olunmuş ise de 
nâib-i mûmâ-ileyh Hasan Efendi dahi vefât ettiği ve mûmâ-ileyh İbrâhim Edhem Efendi bizzât 
îfâ-yı hizmete kesb-i liyâkat eylediği hasebiyle cihet-i mezkûrenin pederi müteveffâ-yı mûmâ-
ileyh mahlûlünden oğlu mûmâ-ileyh İbrâhim Edhem Efendi’ye tevcihini istirhâmdan ibâret ol-
masına ve sûret-i iş‘âr usûl ve nizâmına muvâfık bulunmasına binâen iş‘âr-ı mahallî mûcebince 
zâviyye-i mezkûre tekke-nişînlik cihetinin mûmâ-ileyh Hâfız İbrâhim Edhem Efendi uhdesine 
tevcihiyle berât-ı âlî ısdâr buyurulması bi’t-tensîb tanzîm olunan işbu mazbata-i dâ‘iyânemizle 
merbûtâtı mazrûfen nezâret-i müşârun-ileyhâya irsâl buyurulması bâbında.

Fî 15 Cumâdelûlâ sene 1324 [7 Temmuz 1906]

Kerâmeddin, Müştakzâde Ahmed, Sâdık, Ebulfeyz, Mehmed Şerif, Ali Şemseddin, 
Ahmed Muhyiddin

IST_MFT_MSH_DFT02_01776_0001-0015

Ayntab’daki (Antep) mevlevîhane şeyhi Mehmed Münib Efendi’nin yerine büyük oğlu Şeyh 

İsmâil Hakkı Efendi tayin edileceğinden, icazetnamesindeki eksikliğin giderilmesi için 

tanzim edilen müzekkirenin Evkaf Nezâretine gönderilmesi.

16
Müzekkire
Haleb vilâyet-i celîlesine tâbi‘ Ayntâb kazâsında kâin Mevlevîhâne meşîhat cihetine bâ-berât-ı âlî 
mutasarrıf olan Şeyh Mehmed Münib Efendi’nin vukû‘-ı vefâtına mebnî münhal olan meşîhat-i 
mezkûrenin şart-ı vâkıf ve te‘amül-i kadîmi vechile kebîr oğlu Şeyh İsmâil Hakkı Efendi uh-
desine tevcihi hakkında kazâ-yı mezkûr mahkeme-i şer‘iyyesinden mu‘tâ i‘lâm üzerine mahallî 
meclis-i idâresinden tanzîm olunan bir kıt‘a mazbata ile berât-ı âlî ve vakfiye sûretlerinin leffen 
gönderildiğine dâir vilâyet-i müşârun-ileyhâ meclis-i idâresinden Evkâf-ı Hümâyûn Nezâret-i 
celîlesine irsâl olunup mazrûfen huzûr-ı âlî-i cenâb-ı Meşîhat-penâhîlerine bi’t-takdîm havâle 
buyurulan mazbata ve merbûtâtı mütâla‘a olundu.
Zikrolunan mevlevîhâne meşîhat cihetinin mutasarrıfı müteveffâ Şeyh Mehmed Münib 
Efendi’nin mahlûlünden ehil bulunan kebîr oğlu Şeyh İsmâil Hakkı Efendi’ye tevcihi hakkın-
daki iş‘âr-ı mahallî usûl ve nizâmına muvâfık ise de evrâk-ı merbûta miyânında mevcûd vakfiye 
sûretine nazaran dergâh-ı mezkûr meşîhat cihetinin uhdesine tevcih olunacak evlâd-ı vâkıftan 
ekber bulunan zâtın icâzetnâmeyi de hâiz olması meşrût bulunduğuna ve mûmâ-ileyh Şeyh 
İsmâil Hakkı Efendi’nin evrâk-ı mezkûre miyânında icâzetnâmesi görülemediğine binâen ber-
mûceb-i şart-ı vâkıf lâzım gelen icâzetnâme dahi bi’l-istihsâl ol vechile ikmâl-i noksân edildikten 
sonra mu‘âmele-i tevcihiyyenin icrâsı zımnında işbu müzekkire-i dâ‘iyânemizin merbûtâtıyla 
beraber mazrûfen nezâret-i müşârun-ileyhâya irsâl buyurulması tezekkür edildi ol bâbda.

Fî 15 Ca. sene 1324 [7 Temmuz 1906]

Kerâmeddin, Müştakzâde Ahmed, Sâdık, Mehmed Şerif, Ebulfeyz, Mustafa Rıza, Ali 
Şemseddin, Ahmed, Ahmed Muhyiddin

IST_MFT_MSH_DFT02_01776_0001-0016

Kalkandelen kasabasında Çullu Mehmed Efendi Zaviyesi şeyhi Seyyidüddin Efendi’nin 

vefatıyla meşihatin, amcası Şeyh Ahmed Efendi’nin vekâletinde müteveffanın küçük oğlu 

İsmâil Hakkı Efendi’ye tevcihi.

Numara 17
Prizren Sancağı Meclis-i İdâresi’nden Evkâf-ı Hümâyûn Nezâret-i celîlesine vârid olup mazrûfen 
makâm-ı sâmî-i cenâb-ı Fetvâ-penâhîlerine bi’t-takdîm havâle buyurulan fî 7 Rebî‘ülâhir sene 
1324 târih ve 95 numaralı mazbata ve müteferri‘âtı lede’l-mütâla‘a Kalkandelen kasabasın-
da vâki‘ tarîkat-i aliyye-i Halvetiyye’den Çullu Mehmed Efendi Zâviyesi’nin bâ-berât-ı âlî 
şeyhi Seyyidüddin Efendi’nin mukaddemâ vukû‘-ı vefâtıyla münhal olan meşîhat cihetinin 
oğlu İsmâil Hakkı Efendi’ye mu‘âmele-i tevcihiyyesi kable’l-icrâ onun dahi vefâtına mebnî 
cihet-i mezkûrenin müteveffâ-yı mûmâ-ileyh İsmâil Hakkı Efendi’nin sagîr oğluna niyâbeten 
müderrisînden Mustafa Efendi’ye tevcihi arz ve iş‘âr olunmuş ve sagîr-i mezbûrun vasîsi vekîli Alî 
imzâ ve mührüyle takdîm olunup evrâk-ı merbûta miyânında bulunan arzuhâlde mûmâ-ileyh 
Mustafa Efendi turuk-ı aliyyeden hiçbirine müntesib olmadıktan başka zâviyye-i mezkûreyi 
medrese hâline ifrâğ ettiği cihetle âyîn-i tarîkat icrâ olunmamakta bulunduğundan bahisle ber-
mûceb-i şart-ı vâkıf tarîk-i Halvetî’ye mensûb bir zâtın vekâlete intihâbı istid‘â olunduğuna ve 
müteveffâ-yı evvel Şeyh Seyyidüddin Efendi’nin biraderi ve sagîr-i mezbûrun ammî olup el-
yevm kazâ-yı mezkûrda mukîm Şeyh Ahmed Efendi ibn-i Şeyh Mehmed’in vekâlet-i mezkûreye 
ehil bulunduğu tahkîkât-ı vâkı‘adan anlaşıldığına ve zâviyye-i mezkûreye vekîl olacak zâtın 
tarîk-i mezkûr müntesibîninden olması lâzımeden bulunduğu gibi mûmâ-ileyh Şeyh Ahmed 
Efendi’nin sagîr-i mezbûrun akrabasından olması ve ehil bulunması nizâmen sâirlerine tercîhini 
îcâb edeceğine binâen sagîr-i mezbûr kesb-i ehliyyet edinceye değin zâviyye-i mezbûrede icrâ-yı 
âyîn-i tarîkat etmek üzere mûmâ-ileyh Şeyh Ahmed Efendi’nin vekâlet-i mezkûreye intihâbıyla 
ale’l-usûl lâzım gelen i‘lâm ve mazbatasının tanzîm ve irsâl edilmesi husûsunun bâ-tahrîrât-ı 
aliyye livâ-i mezkûr mutasarrıflığına emr ü izbâr ve yine i‘âde olunmak üzere işbu müzekkire-i 
dâ‘iyânemizle evrâk-ı mezkûrenin leffen tesyâr buyurulması tezekkür edildi ol bâbda.

Fî 13 Cemâziyelâhir sene 1324 [4 Ağustos 1906]

Kerâmeddin, Müştakzâde Ahmed, Vasfî, Ebulfeyz, Mustafa Rıza, Ali Şemseddin, 
Ahmed, Ahmed Muhyiddin

IST_MFT_MSH_DFT02_01776_0001-0017

Manastır vilayetinin Peklin kasabasında Baba Hasan Zaviyesi şeyhi Mehmed Efendi bin 

Mustafa’nın vefatıyla, yerine oğullarından Şeyh Hüseyin Tahsin Efendi’nin tayini.

Mazbata
Numara 18
Manastır vilâyeti dâhilinde İlbasan sancağı Meclis-i İdâresi’nden Evkâf-ı Hümâyûn Nezâret-i 
celîlesine vârid olup mazrûfen makâm-ı âlî-i cenâb-ı Meşîhat-penâhîlerine bi’t-takdîm havâle 
buyurulan fî 28 Rebî‘ülâhir sene 1324 târih ve on numaralı mazbata ve merbûtu Peklin Kazâsı 
Mahkeme-i Şer‘iyyesi’nden mu‘tâ i‘lâm ve Cihât İdâresi’nden yazılan derkenâr ve müteferri‘âtı 
kırâet ve mütâla‘a olundu. Hülâsa-i me’âlleri: Peklin kasabasında kâin Baba Hasan Türbesi 

nezdinde tarîkat-i aliyye-i Kâdiriyye’ye mahsûs zâviyenin zâviyedârlık cihetine bâ-berât-ı âlî 
mutasarrıf olan Şeyh Mehmed Efendi ibn-i Mustafa’nın vukû‘-ı vefâtıyla terk ettiği sulbî sahîh 
iki nefer oğlu Şeyh Hüseyin Tahsin ve Derviş Âdem efendilerden sinnen ekberi bulunan mûmâ-
ileyh Hüseyin Tahsin Efendi mezkûr zâviyedârlık cihetini sinîn-i vefîreden beri hüsn-i îfâ etmek-
te olduğundan nümâyân olan ehliyet ve kifâyetine binâen cihet-i mezkûrenin uhdesine tevcihi 
istirhâmından ibâret ve iş‘âr-ı mahallî usûl ve Tevcih-i Cihât Nizamnâmesi ahkâm-ı münîfesine 
muvâfık olup ancak usûl ve emsâline ve derkenâr-ı mezkûrda muharrer şart-ı vâkıfa muvâfık 
olmak üzere biraderi mûmâ-ileyh Derviş Âdem’i zâviyeye meşrûta süknâda iskân etmek şartıy-
la mezkûr zâviyedârlık cihetinin pederi müteveffâ-yı mûmâ-ileyh Şeyh Mehmed mahlûlünden 
mûmâ-ileyh Şeyh Hüseyin Tahsin Efendi uhdesine tevcih ve yedine bir kıt‘a berât-ı âlî ihsân 
buyurulması bi’t-tensîb tanzîm olunan işbu mazbata-i dâ‘iyânemizin merbûtâtıyla mazrûfen 
nezâret-i müşârun-ileyhâya irsâli tezekkür edildi ol bâbda.

Kerâmeddin, Müştakzâde Ahmed, Vasfî, Mehmed Şerif, Ebulfeyz, Ahmed, 
Ahmed Muhyiddin

IST_MFT_MSH_DFT02_01776_0001-0018

Tekke ve zaviyelerde ikamet eden şeyh ve dervişlerin nakl-i mekân, mürur tezkiresi, vefat 

ve nikâh gibi muamelelerinde, ilmühaberlerinin eskiden olduğu gibi bağlı oldukları tekke 

merkezlerinden verilmesi hususunda Şûrâ-yı Devlet riyâsetinden cevap beklenmesi.

Numara 19
Müzekkire
Tekâyâ ve zevâyâda mukayyed ve sâkin bulunan meşâyih ve dervîşânın nakl-i mekân ve tevellüdât 
ve vefeyât mu‘âmelâtının mahallâttan bi’l-istisnâ kemâ-fi’s-sâbık tekâyâ merâkizi meşâyihi tara-
fından verilecek ilmühaberler üzerine icrâsı için Nüfûs Nizamnâmesi’ne bir fıkra ilâvesi münâsib 
olacağının Şûrâ-yı Devlet riyâset-i celîlesine izbâr buyurulması hakkında takdîm olunan fî 25 
Ra. sene 1324 târih ve 8 numaralı müzekkire-i dâ‘iyânemiz üzerine riyâset-i müşârun-ileyhâya 
tezkire-i aliyye-i Meşîhat-penâhîleri şeref-tastîr buyurulmuş olacağı derkâr olduğu hâlde henüz 
bir gûne cevâb vürûd etmediği ve mu‘âmelât-ı mezkûre için dûçâr-ı müşkilât olunmakta ve şu 
sırada yeniden tahrîr-i nüfûs icrâ olunacağı istihbâr edilmekte bulunduğu cihetle keyfiyyetin 
bâ-tezkire-i aliyye te’kîden riyâset-i müşârun-ileyhâya emr ü iş‘âr buyurulması tezekkür edildi.

Fî 13 Cemâziyelâhir sene 1324 [4 Ağustos 1906]

Kerâmeddin, Müştakzâde Ahmed, Vasfî, Mehmed Şerif, Ebulfeyz, 
Ahmed, Ahmed Muhyiddin

IST_MFT_MSH_DFT02_01776_0001-0019

Manastır’da Mehmed Nazmi Efendi Dergâhı şeyhi Bedreddin Efendi’nin vefatıyla, yerine 

Aydıncıklı Ali Rıza Efendi’nin tayini.

Numara 20
Manastır Vilâyeti Meclis-i İdâresi’nden Evkâf-ı Hümâyûn Nezâret-i celîlesine irsâl ve mazrûfen 
huzûr-ı sâmî-i cenâb-ı Fetvâ-penâhîlerine takdîm olunup havâle buyurulan fî 9 Safer sene 1324 
târih ve on numaralı mazbata ve merbûtu Manastır Mahkeme-i Şer‘iyyesi’nden mu‘tâ bir kıt‘a 
i‘lâm kırâet olundu.

Hülâsa-i me’âlleri: Manastır’da ashâb-ı hayrâttan merhûm Mehmed Nazmî Efendi’nin binâ-
kerdesi olan tarîkat-i aliyye-i Rifâ‘iyye Dergâh-ı şerîfinin bâ-berât-ı âlî şeyhi iken vefât eden 
Şeyh Bedreddin Efendi’nin mahlûlünden dergâh-ı mezkûr meşîhat cihetinin tarîkat-i aliyye-i 
mezkûre meşâyihinden Aydıncıklı Ali Rızâ Efendi uhdesine tevcihi istirhâmından ibâret olup 
sûret-i iş‘âr muvâfık-ı usûl ve nizâm görülmüş olmağla i‘lâm ve mazbata-i mahalliyye vechile 
dergâh-ı mezkûr meşîhat cihetinin mûmâ-ileyh Şeyh Ali Rızâ Efendi uhdesine tevcihiyle yedine 
berât-ı âlîşân i‘tâ ve ihsân buyurulması bi’t-tensîb tanzîm olunan işbu mazbata-i dâ‘iyânemiz 
mazrûfen Evkâf-ı Hümâyûn Nezâret-i celîlesine havâle ve irsâl buyurulmak üzere takdîm kı-
lındı ol bâbda.

Kerâmeddin, Müştakzâde Ahmed, Sâdık, Vasfî, Mehmed Şerif, Ebulfeyz, Mustafa Rıza, 
Ali Şemseddin, Ahmed, Ahmed Muhyiddin

Fî 6 Receb sene 1324 [26 Ağustos 1906]

IST_MFT_MSH_DFT02_01776_0001-0020

Gekbuze’de (Gebze) Fazlullah Paşa Zaviyesi şeyhi Seyyid Şeyh Hacı İsmâil Hakkı Efendi’nin 

vefatıyla, yerine oğlu Ali Haydar Efendi’nin tayini.

Numara 21
Gekbuze kasabasında vâki‘ tarîkat-i aliyye-i Nakşibendiyye’den merhûm Fazlullah Paşa 
Zâviyesi’nin bâ-berât-ı âlî şeyhi bulunan es-Seyyid eş-Şeyh el-Hâc İsmâil Hakkı Efendi’nin 
vukû‘-ı vefâtına mebnî münhal olan meşîhat cihetinin uhdesine tevcihi müteveffâ-yı mûmâ-
ileyhin mahdûmu Ali Haydar Efendi tarafından bi’t-takdîm havâle buyurulan arzuhâlde istid‘â 
olunmuş ve zâviye-i mezkûre zâviyedârlık ciheti müteveffâ-yı mûmâ-ileyh eş-Şeyh İsmâil Hakkı 
Efendi uhdesinde mukayyed olup vakfiyesi olmadığı Cihât Kalemi’nin muhrec kaydından anla-
şılmış ve müsted‘î-i mûmâ-ileyh Ali Haydar Efendi zâviye-i mezkûre meşîhat vazîfesini îfâya ehil 
ve muktedir bulunmuş olduğundan cihet-i mezkûrenin pederi müteveffâ-yı mûmâ-ileyh Şeyh 
İsmâil Hakkı Efendi mahlûlünden mûmâ-ileyh Şeyh Ali Haydar Efendi uhdesine tevcihiyle ye-
dine berât-ı âlî i‘tâsı tensîb olunmağla tanzîm kılınan işbu mazbata-i dâ‘iyânemizin melfûfuyla 
mazrûfen nezâret-i müşârun-ileyhâya irsâl buyurulması bâbında.

Fî 20 Receb sene 1324 [9 Eylül 1906]

Kerâmeddin, Müştakzâde Ahmed, Sâdık, Vasfî, Mehmed Şerif, Ebulfeyz, Mustafa Rıza, 
Ali Şemseddin, Ahmed, Ahmed Muhyiddin

Fî 6 Receb sene 1324 [26 Ağustos 1906]

IST_MFT_MSH_DFT02_01776_0001-0021

Ertuğrul sancağının İnegöl kasabasında Ahî Yûsuf Tekkesi şeyhi Mustafa Behcet Efendi’nin 

vefatıyla, yerine oğlu Hüseyin Hüsnü Efendi’nin tayini.

Numara 22
Hüdâvendigâr vilâyetinde Ertuğrul sancağı dâhilinde İnegöl kasabasında kâin tarîkat-i aliyye-i 
Halvetiyye’den Ahî Yûsuf Tekkesi’nin bâ-berât-ı âlî şeyhi Mustafa Behcet Efendi’nin vukû‘-ı 
vefâtına mebnî münhal olan cihet-i meşîhatin müteveffâ-yı mûmâ-ileyhin ekber evlâdı olan Şeyh 

Hüseyin Hüsnü Efendi uhdesine tevcihi istirhâmına dâir livâ-i mezkûr Evkâf Müdîriyyeti’nden 
Evkâf-ı Hümâyûn Nezâret-i celîlesine irsâl olunup mazrûfen makâm-ı ulyâ-yı Fetvâ-penâhîlerine 
takdîm olunan fî 27 Rebî‘ülevvel sene 1324 târih ve 5 numaralı tahrîrât ve me’lûfâtı lede’l-
mütâla‘a müteveffâ-yı mûmâ-ileyh Şeyh Mustafa Behcet Efendi’nin ekber evlâdı bulunan Hü-
seyin Hüsnü Efendi Bursa Meclis-i Meşâyihi huzûrunda lede’l-imtihân pederinden münhal olan 
mezkûr Ahî Yûsuf Tekkesi vazîfe-i meşîhatini îfâya ehil ve muktedir olduğu Bursa Niyâbeti’nden 
mu‘tâ fî 15 Safer sene 1324 târihli i‘lâm ve livâ-i mezkûr meclis-i idâresinden tanzîm olunup 
evrâk-ı melfûfe miyânında bulunan mazbata me’âllerinden müstebân olmuş ve sûret-i iş‘âr-ı 
mahallî usûl ve nizâm-ı mahsûsuna muvâfık görülmüş olduğundan cihet-i mezkûrenin pede-
ri müteveffâ-yı mûmâ-ileyh mahlûlünden mûmâ-ileyh Şeyh Hüseyin Hüsnü Efendi uhdesine 
tevcihiyle yedine berât-ı âlî i‘tâsı tensîb olunmağla tanzîm olunan işbu mazbata-i dâ‘iyânemizin 
melfûfâtıyla beraber mazrûfen nezâret-i müşârun-ileyhâya irsâl buyurulması bâbında.

Fî 18 Şa‘bân sene 1324 [7 Ekim 1906]

Kerâmeddin, Sâdık, Vasfî, Mehmed Şerif, Ebulfeyz, Mustafa Rıza, Ali Şemseddin, 
Ahmed, Ahmed Muhyiddin

IST_MFT_MSH_DFT02_01776_0001-0022

Üsküdar’da Selimiye Dergâhı postnişini Kemal Efendi’nin edebe mugayir dil ve üslubundan 

dolayı muhakeme edilmesi.

Numara 23
Numara: 58-59
Üsküdar’da vâki‘ Selimiye Dergâhı postnişîni Kemal Efendi’nin fezâhat-ı lisâniyyede bulunma-
sından dolayı evrâkı cihet-i adliyyeye tevdî‘ kılındığı Üsküdar Mutasarrıflığı’ndan takdîm kı-
lınıp meclis-i dâ‘iyânemize havâle buyurulan tezkire me’âlinden anlaşıldığından ba‘dehû îcâbı 
teemmül ve beyân olunmak üzere evvelemirde mahkemece icrâ edilen muhâkeme netîcesinin 
keyfiyyetinin serî‘an bildirilmesi husûsunun Adliye Nezâret-i celîlesine izbâr buyurulması te-
zekkür kılınmış olmağın ol bâbda.

Kerâmeddin, Müştakzâde Ahmed, Sâdık, Vasfî, Mehmed Şerif, Ali Şemseddin, Ahmed, 
Ahmed Muhyiddin

Fî 15 Şevvâl sene 1324 [2 Aralık 1906]
∂.∂

Edirne’de Kâdirîhane ismiyle de bilinen Atâullah Mehmed Efendi Zaviyesi şeyhi Ahmed 

Efendi’nin vefatı üzerine, yerine Edirne’de Atîk Ali Paşa Dergâhı şeyhi Bahâeddin 

Efendi’nin niyâbetiyle müteveffanın oğlu Mehmed Fevzî Efendi’nin tayini.

24
Numara: 48-62
Edirne Vilâyet-i celîlesinden Evkâf-ı Hümâyûn Nezâret-i celîlesine irsâl kılınıp mazrûfen 
makâm-ı âlî-i Meşîhat-penâhîlerine bi’t-takdîm Meclis-i Meşâyih’e havâle buyurulan selh-i 
Zilhicce sene 1323 târihli ve 1657 adedli mazbata ile melfûfâtı lede’l-mütâla‘a mazbata-i 
mezkûrenin hülâsa-i me’âli Edirne’de vâki‘ Kâdirîhâne denmekle ma‘rûf Atâullah Hacı Mehmed 

Efendi Zâviyesi postnişîni Şeyh Ahmed Efendi’nin vefâtına mebnî münhal olan meşîhat cihe-
tinin Edirne’de vâki‘ Memi Efendi Dergâhı postnişîni Şeyh Ahmed Efendi bi’n-niyâbe îfâ et-
mek üzere sagîr mahdûmu Mehmed Fevzî Efendi uhdesine tevcihi istirhâmından ibâret ise [de] 
ahîran vilâyet-i müşârun-ileyhâdan bi’t-takdîm havâle buyurulan 6 Receb sene 1324 târihli ve 
870 numaralı tahrîrât ile melfûfu Edirne Mahkeme-i Şer‘iyyesi’nden mu‘tâ i‘lâm-ı şer‘îde vekîl-i 
mûmâ-ileyh Şeyh Ahmed Efendi’nin vekâlet-i mezkûreden isti‘fâsına mebnî Edirne’de vâki‘ 
tarîkat-i aliyye-i Nakşibendiyye’den Atîk Ali Paşa Dergâhı postnişîni Şeyh Bahâeddin Efendi 
vekâlet etmek üzere sagîr-i mezbûr Mehmed Fevzî Efendi’ye tevcihiyle yedine berât-ı âlî i‘tâsı 
istirhâmından ibâret olup sûret-i iş‘âr-ı mahallî muvâfık-ı usûl ve nizâm bulunmuş olmağla 
mûmâ-ileyh Şeyh Bahâeddin Efendi bi’l-vekâle îfâ-yı hizmet etmek üzere meşîhat-i mezkûrenin 
pederi müteveffâ-yı mûmâ-ileyh Şeyh Ahmed Efendi mahlûlünden sagîr mahdûmu Mehmed 
Fevzî Efendi uhdesine tevcihiyle yedine ale’l-usûl berât-ı âlî i‘tâsı bi’t-tensîb takdîm kılınan işbu 
mazbata-i dâ‘iyânemizin melfûfâtıyla mazrûfen nezâret-i müşârun-ileyhâya irsâl buyurulması 
bâbında.

Kerâmeddin, Müştakzâde Ahmed, Sâdık, Vasfî, Mehmed Şerif, Mustafa Rıza, Ali 
Şemseddin, Ahmed, Ahmed Muhyiddin

Fî 29 Şevvâl sene 1324 [16 Aralık 1906]

IST_MFT_MSH_DFT02_01776_0001-0023

Üsküp’te Veli Efendi Tekkesi şeyhi Mehmed Efendi’nin vefatıyla, yerine oğlu Ömer 

Efendi’nin tayini.

Numara 25
Kosova Vilâyeti Meclis-i İdâresi’nden Evkâf-ı Hümâyûn Nezâret-i celîlesine irsâl kılınıp 
mazrûfen makâm-ı Meşîhat-penâhîlerine bi’t-takdîm Meclis-i Meşâyih’e havâle buyurulan 24 
Zilhicce sene 1322 târihli ve 717 numaralı mazbata ile merbûtâtı miyânında bulunan Kosova 
Mahkeme-i şer‘iyyesinin 20 Şevvâl sene 1322 târihli i‘lâm-ı şer‘înin hülâsa-i me’âli: Üsküb’de 
vâki‘ tarîkat-i aliyye-i Sinâniyye’den Velî Efendi Tekkesi şeyhi Mehmed Efendi’nin vefâtına mebnî 
münhal olan meşîhat cihetinin bi’l-imtihân ehliyeti tebeyyün eden mahdûmu Ömer Efendi’ye 
tevcihiyle yedine berât-ı âlî i‘tâsı istirhâmından ibâret olup sûret-i iş‘âr-ı mahallî muvâfık-ı usûl 
ve nizâm olup mûmâ-ileyh Ömer Efendi’nin meşîhat vazîfesini îfâya ehliyeti Meclis’de hıf-
zedilen varaka-i imtihâniyyesinden anlaşılmış olmağla şu hâlde meşîhat-i mezkûrenin babası 
müteveffâ-yı mûmâ-ileyh Mehmed Efendi mahlûlünden bi’l-imtihân ehliyeti tebeyyün eden 
mahdûmu mûmâ-ileyh Ömer Efendi uhdesine tevcihiyle yedine ale’l-usûl berât-ı âlî i‘tâsı bi’t-
tensîb takdîm kılınan işbu mazbata-i dâ‘iyânemizin melfûfâtıyla mazrûfen nezâret-i müşârun-
ileyhâya irsâl buyurulması bâbında.

Kerâmeddin, Müştakzâde Ahmed, Sâdık, Vasfî, Mehmed Şerif, Ali Şemseddin, Ahmed, 
Ahmed Muhyiddin

Fî 14 Zilka‘de sene 1324 [30 Aralık 1906]

IST_MFT_MSH_DFT02_01776_0001-0024

Kalkandelen kasabasındaki Çullu Mehmed Efendi Zaviyesi şeyhi Seyyidüddin Efendi’nin 

vefatıyla, meşihatin Şeyh Ahmed Efendi’nin vekâletinde müteveffanın küçük oğlu İsmâil 

Hakkı Efendi’ye tevcihi.

Numara 26
Prizren Sancağı Meclis-i İdâresi’nden Evkâf-ı Hümâyûn Nezâret-i celîlesine irsâl kılınıp 
mazrûfen makâm-ı âlî-i Meşîhat-penâhîlerine bi’t-takdîm Meclis-i Meşâyih’e havâle buyuru-
lup kırâet ve mütâla‘a olunan Prizren Sancağı Meclis-i İdâresi’nin 7 Rebî‘ülâhir sene 1324 târih 
ve 95 numaralı mazbatasının hülâsa-i me’âli: Kalkandelen kasabasında vâki‘ tarîkat-i aliyye-i 
Halvetiyye’den Çullu Mehmed Efendi Zâviyesi’nin meşîhat cihetinin mutasarrıfı olan Seyyidüd-
din Efendi’nin muahharan mahdûmu İsmâil Hakkı Efendi’nin vefâtlarına binâen münhal olan 
meşîhat cihetinin müderrisînden Mustafa Efendi bi’n-niyâbe îfâ-yı hizmet etmek üzere sagîr 
mahdûmu Mehmed Ali Efendi’ye tevcihi istirhâmından ibâret olup bu misilli bi’n-niyâbe tevcih 
olunacak, meşîhat vekâletinde bulunacak zevâtın ol tarîkin ve yâhûd o tekkenin mensûbîninden 
olması Meclis-i Meşâyih Ta‘lîmâtı’nın beşinci maddesi ahkâmından olup mûmâ-ileyh Mustafa 
Efendi’nin vekâlet-i mezkûrede bulunması ta‘lîmât-ı mezkûre ahkâmına muhâlif bulunduğu 
cihetle mûmâ-ileyh Mustafa Efendi’den sarf-ı nazar[la] vekâlet-i mezkûre müteveffâ-yı mûmâ-
ileyhin akrabasından ve dergâh-ı mezkûrun mensûbîninden Şeyh Ahmed Efendi îfâ-yı hizmet 
etmek üzere münhal olan meşîhat cihetinin sagîr-i mûmâ-ileyh Mehmed Ali Efendi uhdesi-
ne tevcihiyle yedine berât-ı âlî i‘tâsı bi’t-tensîb takdîm kılınan işbu mazbata-i dâ‘iyânemizin 
melfûfâtıyla mazrûfen nezâret-i müşârun-ileyhâya irsâl buyurulması bâbında.

Kerâmeddin, Müştakzâde Ahmed, Sâdık, Vasfî, Mehmed Şerif, Ali Şemseddin, Ahmed, 
Ahmed Muhyiddin

Fî 14 Zilka‘de sene 1324 [30 Aralık 1906]

IST_MFT_MSH_DFT02_01776_0001-0025

Gümülcine’nin İskeçe kazası Müslim köyü Hamza Efendi Camii meşihat mutasarrıfı Hafız 

Halil Efendi’nin görevini, kendi isteğiyle Abdülfettah Efendi’ye kasr-ı yed etmesi.

Numara 27
Numara: 54
Gümülcine Sancağı Meclis-i İdâresi’nden Evkâf-ı Hümâyûn Nezâret-i celîlesine gönderilip 
mazrûfen makâm-ı âlî-i cenâb-ı Meşîhat-penâhîlerine bi’t-takdîm Meclis-i Meşâyih’e havâle bu-
yurulan 19 Zilhicce sene 1323 târihli ve altı yüz on altı adedli mazbata ile melfûfâtı miyânında 
bulunan İskeçe Kazâsı Mahkeme-i Şer‘iyyesi’nden verilen i‘lâm-ı şer‘înin hülâsa-i me’âlleri: 
İskeçe’ye tâbi‘ Müslim karyesinde vâki‘ Hamza Efendi Câmi‘-i şerîfi vakfından almak üzere 
meşîhat cihetine mutasarrıf olan Hâfız Halil Efendi mezkûr meşîhat cihetini bi’l-imtihân eh-
liyeti tebeyyün eden Abdülfettah Efendi’ye kasr-ı yed edeceğinden bahisle mu‘âmele-i mukte-
ziyyenin icrâsı istirhâmından ibâret olup sûret-i iş‘âr-ı mahallî muvâfık-ı usûl ve nizâm bulun-
muş olmağla ma‘rûzât-ı mahallî vechile cihet-i mezkûrenin Hâfız Halil Efendi kasr-ı yedinden 
mûmâ-ileyh Abdülfettah Efendi uhdesine tevcihiyle yedine berât-ı âlî i‘tâsı bi’t-tensîb takdîm 

kılınan işbu mazbata-i dâ‘iyânemizin melfûfâtıyla mazrûfen nezâret-i müşârun-ileyhâya irsâl 
buyurulması bâbında.

Kerâmeddin, Müştakzâde Ahmed, Sâdık, Vasfî, Mehmed Şerif, Mustafa Rıza, Ali 
Şemseddin, Ahmed, Ahmed Muhyiddin

Fî 19 Zilhicce sene 1324 [3 Şubat 1907]

IST_MFT_MSH_DFT02_01776_0001-0026

Rumelihisarı’nda Nalbûrî Mehmed Efendi Dergâhı’nı yeniden inşa eden Ali Kâmil 

Efendi’nin dergâh meşihatine tayini.

Numara 28
Numara: 72
Rumelihisarı’nda vâki‘ Na‘lbûrî Mehmed Efendi Dergâhı’nı müceddeden binâ ve inşâ eylemek 
üzere münhal olan meşîhat cihetinin uhdesine tevcihi Ali Kâmil Efendi tarafından istid‘â olun-
masından dolayı Hazîne-i celîle-i Evkâf-ı Hümâyûn’dan hiçbir akçe taleb etmeyerek kendi ye-
dinden teberru‘an li’l-vakf dergâh-ı mezkûru müceddeden binâ ve inşâ eylemek ve ba‘de’l-inşâ 
meşîhat ciheti hakkında lâzım gelen mazbatası bi’t-tanzîm i‘tâ edilmek üzere cihet-i mezkûrenin 
mûmâ-ileyh Ali Kâmil Efendi’ye tevcihi karârlaştırılarak evvelemirde haritası tanzîm ve dergâhı 
inşâ eylemek üzere hazîne-i müşârun-ileyhâca lâzım gelen mu‘âmelenin icrâsı takdîm kılınan 8 
Rebî‘ülevvel sene 1323 târihli ve on üç numaralı müzekkire-i dâ‘iyânemizde arz olunarak key-
fiyyet hazîne-i müşârun-ileyhâya teblîğ buyurulmuş idi. Sâye-i umrân-vâye-i hazret-i Hilâfet-
penâhîde dergâh-ı mezkûru bu kere müceddeden binâ ve inşâ eylemiş olduğundan bahisle 
meşîhat cihetinin uhdesine tevcihi hakkında mu‘âmele-i mukteziyyenin icrâsı mûmâ-ileyh ta-
rafından bi’t-takdîm havâle buyurulan melfûf arzuhâlde istid‘â kılınmış ve fi’l-hakîka müsted‘î-i 
mûmâ-ileyh mezkûr dergâhı bu kere müceddeden binâ eylemiş olduğu lede’t-tahkîk tebeyyün 
edip kendisi de meşîhat vazîfesini îfâya muktedir bulunmuş olmağla münhal bulunan meşîhat 
cihetinin müsted‘î-i mûmâ-ileyh Ali Kâmil Efendi uhdesine tevcihiyle yedine berât-ı âlî i‘tâsı 
bi’t-tensîb takdîm kılınan işbu mazbata-i dâ‘iyânemizin melfûfuyla mazrûfen Evkâf-ı Hümâyûn 
Nezâret-i celîlesine irsâl buyurulması bâbında.

Kerâmeddin, Müştakzâde Ahmed, Sâdık, Vasfî, Mehmed Şerif, Ali Şemseddin, Mustafa 
Rıza, Ahmed, Ahmed Muhyiddin

Fî 19 Zilhicce sene 1324 [3 Şubat 1907]

IST_MFT_MSH_DFT02_01776_0001-0027

Uygunsuz hal ve hareketleri olduğu iddiasıyla görevinden alınan Elmalı kazası Abdal Mûsâ 

Dergâhı postnişini Hâşim Efendi’nin suçsuz bulunması ve görevine iadesi.

Numara 29
Numara: 63-46
Evkâf-ı Hümâyûn Müfettişliği’nden bi’t-takdîm havâle buyurulan işbu müzekkire ve melfûfâtı 
mütâla‘a olundu. Müzekkire-i mezkûrenin hülâsa-i me’âli: Elmalı kazâsında vâki‘ Abdal Musa 
Dergâhı postnişîni Hâşim Efendi’nin sû-i idâresinden ve mesâvî-i ahvâlinden dolayı zamân-ı 

idâresine âid hesâbâtı bi’r-rü’ye berâeti ve salâh-ı hâl ve hareketi sâbit olmadıkça postnişînlikte 
kalmasına müsâ‘ade olunmayarak Antalya’da ikâmet ettirilmesi taraf-ı sâmî-i Sadâret-penâhî’den 
iş‘âr olunup mûmâ-ileyh Hâşim Efendi’nin dergâhta vekîl bıraktığı kayın biraderi Fâik 
Efendi’nin dergâhın umûrunu külliyen ta‘vîk ettiğinden münâsibinin tevkîli mahallinden iş‘âr 
olunduğundan ve Hâşim Efendi tarafından makâm-ı nezârete i‘tâ edilip muhavvel arzuhâlinde 
isnâdât-ı vâkı‘a bî-asl ve esâs olup leffen takdîm eylediği altı kıt‘a musaddak sened sûretleri 
mûcebince mahallî emvâlinden kırk küsûr bin guruş matlûbu olup vakfın zimmetinde alaca-
ğı olduğundan ve âyende ve revendeye it‘âm olunduğundan bahisle muhâfaza-i hukûku istid‘â 
olunmuş ve bu bâbda meclisce muhâbere ve mu‘âmele cereyân eylediği anlaşılmış, imzâlı evrâk-ı 
melfûfe me’âllerine nazaran bu bâbdaki mütâla‘a ve karârın beyânından ve mûmâ-ileyh Hâşim 
Efendi tarafından makâm-ı âlî-i cenâb-ı Meşîhat-penâhîlerine bi’t-takdîm havâle buyurulan 
arzuhâlde dahi vazîfe-i mevdû‘asını hüsn-i îfâ etmekte iken bazı kesânın ilkâ’âtıyla vazîfesinden 
dûr edilerek ru’yet edilen muhâsebesinde zimmetine bir gûne akçe geçmeyip Hazîne-i Evkâf-ı 
Hümâyûn’da bir hayli alacağı bulunduğundan ve isnâdât-ı vâkı‘a sırf bî-asl olduğundan ve 
sâireden bahisle muhâfaza-i hukûku zımnında istid‘â-yı ma‘deletten ibâret bulunmuş olmağla 
îcâbı müzâkere olundu.

Bu bâbda mukaddemâ taraf-ı sâmî-i Sadâret-penâhîden vârid olup havâle buyurulan tezkire-i 
sâmiye mûcebince Konya Vilâyet-i behiyyesine teblîgât-ı mukteziyye icrâ kılındığı anlaşıldı-
ğından ve müsted‘î-i mûmâ-ileyh vâridât-ı vakfiyyeden zimmetine bir gûne akçe geçirmeyerek 
inde’l-muhâsebe Hazîne-i Evkâf-ı Hümâyûn’dan kırk bin guruştan ziyâde akçe alacağı oldu-
ğunu iddi‘â eylemesine ve kendisinin salâh-ı hâl ashâbından idiği mevsûku’l-ahvâl bazı zevât 
tarafından dermiyân olunmasına binâen hakkında idâreten icrâ olunan mu‘âmele-i cezâ kâfî 
görülerek vazîfesine i‘âdesi muvâfık-ı maslahat bulunduğundan Hazîne-i Evkâf-ı Hümâyûnca 
da muhâsebe-i mezkûre muvâfık görüldüğü hâlde kaydıyla mahalline teblîgât-ı mukteziyye 
icrâsı zımnında işbu müzekkire-i dâ‘iyânemizin takımıyla mazrûfen Evkâf-ı Hümâyûn Nezâret-i 
celîlesine irsâl buyurulması tezekkür kılındı.

Kerâmeddin, Müştakzâde Ahmed, Sâdık, Vasfî, Mehmed Şerif, Ali Şemseddin, Mustafa 
Rıza, Ahmed, Ahmed Muhyiddin

Fî 19 Zilhicce sene 1324 [3 Şubat 1907]

IST_MFT_MSH_DFT02_01776_0001-0028

Büyük Ayasofya civarında Şeyh Sinan Erdebîlî Dergâhı postnişini Şeyh Mustafa Safvet 

Efendi’nin vefatıyla, yerine Mehmed Şâkir Efendi’nin tayini.

Numara 30
Ayasofya-i Kebîr civârında vâki‘ Şeyh Sinan Erdebilî hazretleri dergâh-ı şerîfi postnişîni, a‘mmi 
Şeyh Mustafa Safvet Efendi bu kere vefât etmesiyle münhal olan meşîhat cihetinin vâkıfın 
ebnâ-i ebnâsına meşrûta olup kendisi de vâkıfın ebnâ-i ebnâsının ekberi bulunduğundan 
meşîhat-i mezkûrun uhdesine tevcihini müsted‘î Mehmed Şakir Efendi tarafından bi’t-takdîm 
Meclis-i Meşâyih’e havâle buyurulan iki kıt‘a arzuhâl ol bâbda bazı müsted‘ayâtı hâvî Mus-
tafa Celâleddin ve Halil mühürlü arzuhâller mütâla‘a olunmuş ve Evkâf-ı Hümâyûn Cihât 
İdâresi’nden çıkarılan kayda nazaran cihet-i mezkûre müstakıllen müteveffâ-yı mûmâ-ileyhe 

tevcih olunduğunu mübeyyin 14 Cumâdelûlâ sene 1319 târihinde berât-ı âlî verildiği ve mu-
kayyed vakfiyyesinde cihet-i mezkûre vâkıfın ebnâ-i ebnâsının ekberine meşrûta olduğu an-
laşılmış ve müsted‘î-i mûmâ-ileyh vâkıfın ebnâ-i ebnâsının ekberi bulunduğu ve meşîhat ci-
hetinin hasran meşrûtün-lehi bulunduğu vâkıf-ı mûmâ-ileyhin evkâfının bulunduğu Çorlu 
kazâsı Mahkeme-i Şer‘iyyesi’nden i‘tâ edilen i‘lâm-ı şer‘îde ber-tafsîl beyân olunup bu sûret 
şart-ı vâkıfa muvâfık olduğu gibi kendisi de bi’l-imtihân meşîhat vazîfesini îfâya ehil bulun-
muş olmağla şu hâlde münhal olan meşîhat-i mezkûrenin meşrûtün-lehi bulunan mûmâ-ileyh 
Mehmed Şakir Efendi uhdesine tevcihiyle yedine berât-ı âlî i‘tâsı bi’t-tensîb takdîm kılınan 
işbu mazbata-i dâ‘iyânemizin takımıyla mazrûfen Evkâf-ı Hümâyûn Nezâret-i celîlesine irsâl 
buyurulması bâbında.

Kerâmeddin, Müştakzâde Ahmed, Sâdık, Vasfî, Mehmed Şerif, Mustafa Rıza, Ali 
Şemseddin, Ahmed, Ahmed Muhyiddin

Fî 19 Zilhicce sene 1324 [3 Şubat 1907]

IST_MFT_MSH_DFT02_01776_0001-0029

Kerkük’te Nakşibendî Dergâhı şeyhi Seyyid Sâlih Efendi’nin vefatıyla yerine oğlu Seyyid 

Mehmed Berzencî Efendi’nin tayini.

Numara 31
Numara: 87
Leffen takdîm eylediği mazbata ve sâireden müstebân olacağı vechile Tarîk-i Nakşî meşâyihinden 
babası Seyyid Sâlih Efendi’nin vefâtına mebnî münhal olan meşîhat cihetinin uhdesine tevcihini 
müsted‘î Seyyid Mehmed el-Berzencî Efendi tarafından Evkâf-ı Hümâyûn Nezâret-i celîlesine 
i‘tâ edip mazrûfen makâm-ı âlî-i Meşîhat-penâhîlerine bi’t-takdîm Meclis-i Meşâyih’e havâle 
buyurulan arzuhâl ve melfûfâtı mütâla‘a olundu.

Evrâk-ı mezkûre miyânında vâki‘ Kerkük Sancağı Meclis-i İdâresi’nden verilen mazbatada 
tarîk-i Nakşibendiyye’den Seyyid Sâlih Efendi’nin vefâtına mebnî yerine ekber ve erşed ve es-
lah evlâdı Seyyid Mehmed Efendi’nin ta‘yîni istirhâmından ibâret olup bu da muvâfık-ı usûl 
ve nizâm bulunmuş olmağla pederi müteveffâ-yı mûmâ-ileyh Seyyid Sâlih Efendi’den münhal 
olan cihet-i meşîhatin mahdûmu müsted‘î-i mûmâ-ileyh Seyyid Mehmed Efendi uhdesine tev-
cihiyle yedine berât-ı âlî i‘tâsı bi’t-tensîb takdîm kılınan işbu mazbata-i dâ‘iyânemizin mazrûfen 
nezâret-i müşârun-ileyhâya irsâl buyurulması bâbında

Kerâmeddin, Müştakzâde Ahmed, Sâdık, Ali Şemseddin, Ahmed, Ahmed Muhyiddin

Fî 3 Muharrem sene 1325 [16 Şubat 1907]

IST_MFT_MSH_DFT02_01776_0001-0030

Beyoğlu Taksim’de, Hocazâde Mehmed Tâhir Efendi Zaviyesi postnişini Şeyh Ahmed Resmî 

Efendi’nin, yaşlılığından dolayı görevini oğlu Ragıb Efendi’ye kasr-ı yed etmesi.

Numara 32
Numara: 100
Beyoğlu’nda Taksim civârında vâki‘ tarîkat-i aliyye-i Rifâ‘iyye’den Hocazâde Mehmed Tahir 

Efendi Zâviyesi’nin bâ-berât-ı âlî uhdesinde bulunan meşîhat cihetini şeyhûheti cihetiyle kebîr 
mahdûmu ve halîfesi Ragıb Efendi’ye keff-i yed ettiğinden bahisle mu‘âmele-i lâzimesinin icrâ-
yı istid‘âsını hâvî Şeyh Ahmed Resmî Efendi tarafından Evkâf-ı Hümâyûn Nezâret-i celîlesine 
i‘tâ olunup mazrûfen makâm-ı âlî-i Meşîhat-penâhîlerine bi’t-takdîm Meclis-i Meşâyih’e havâle 
buyurulan arzuhâl mütâla‘a olunmuş ve cihet-i mezkûrenin müsted‘î-i mûmâ-ileyhin uhdesi-
ne tevcih buyurulduğunu mutazammın 14 Rebî‘ülâhir sene 1305 târihinde berât-ı âlî veril-
diği ve mukayyed vakfiyyesine nazaran cihet-i mezkûre vâkıfın evlâd ve hulefâsına ve ba‘de’l-
inkırâz mutlaka tarîk-i Rifâ‘iyye’ye mensûb olanlara meşrûta olduğu Cihât Kalemi’nden muh-
rec derkenârdan anlaşılmış ve mûmâ[-ileyh] Ragıb Efendi Tarîkat-i Aliyye-i Rifâ‘iyye’den ve 
müsted‘î-i mûmâ-ileyhten müstahlef ve salâh ve istikâmet ile muttasıf ve meşîhat vazîfesini 
îfâya muktedir olup müsted‘î-i mûmâ-ileyhin şeyhûhetine mebnî is‘âf-ı müsted‘â muvâfık-ı 
usûl ve emsâl bulunmuş olmağla ve kasr-ı yedini mutazammın i‘tâ eylediği sened dahi leffen 
takdîm kılınmağla ber-vech-i istid‘â cihet-i mezkûrenin müsted‘î-i mûmâ-ileyh kasr-ı yedin-
den mahdûmu mûmâ-ileyh Ragıb Efendi uhdesine tevcihiyle yedine berât-ı âlî i‘tâsı bi’t-tensîb 
takdîm kılınan işbu mazbata-i dâ‘iyânemizin melfûfâtıyla mazrûfen nezâret-i müşârun-ileyhâya 
irsâl buyurulması bâbında.

Fî 3 Muharrem sene 1325 [16 Şubat 1907]

Kerâmeddin, Müştakzâde Ahmed, Sâdık, Mehmed Şerif, Ali Şemseddin, 
Ahmed Muhyiddin

IST_MFT_MSH_DFT02_01776_0001-0031

Ayasofya’da Şeyh Sinan Erdebîlî Dergâhı Postnişini Şeyh Mustafa Safvet Efendi’nin vefatı ve 

meşihat için birden fazla evladiyet iddiası olduğundan, mahkeme neticesinin beklenmesi.

Numara 33
Numara: 96-91-92-94-98
Ayasofya’da vâki‘ Sinan Erdebilî Dergâhı meşîhat-i münhallesinin Mehmed Şakir Efendi uhde-
sine tevcihi hakkında takdîm kılınıp Mahkeme-i Teftîş’e irsâl buyurulan mazbata-i dâ‘iyânemiz 
üzerine cihet-i mezkûrenin Sırrî Efendi tarafından dahi tevcihi istid‘â kılınmasına mebnî meclisce 
îcâbı icrâ olunmak üzere mazbata-i mezkûrenin ma‘a’t-teferru‘ât gönderildiğine dâir Mahkeme-i 
Teftîş’in derkenârıyla muahharan mûmâ-ileyh Sırrî Efendi tarafından makâm-ı âlî-i Meşîhat-
penâhîlerine bi’t-takdîm muhavvel arzuhâli ve Mustafa mühürlü muhavvel iki kıt‘a arzuhâl ve 
dergâh-ı mezkûr şeyh-i sâbıkı müteveffâ Safvet Efendi zevcesi Hatice Behiye Hanım’ın muhav-
vel arzuhâli birleştirilerek mütâla‘a olundu.
Çorlu Mahkeme-i Şer‘iyyesi’nden verilip melfûfât-ı mezbûre miyânında bulunan mazbata-i 
dâ‘iyânemizde hikâye edilen i‘lâm-ı şer‘îde beyân olunduğu vechile mûmâ-ileyh Mehmed Şakir 
Efendi mevcûd evlâd-ı vâkıfın ekberi olduğu cihetle münhal olan cihet-i mezkûrenin mûmâ-
ileyhe tevcihi meclis-i dâ‘iyânemizden takdîm kılınan mazbata-i mezkûrede beyân kılınmış 
olup mûmâ-ileyh Sırrî Efendi dahi evlâddan olduğunu beyân ile cihet-i mezkûrenin uhde-
sine tevcihini istid‘â eylemesine ve bu da bi’l-muhâkeme anlaşılacak mevâddan bulunmasına 
mebnî mahkeme-i müşârun-ileyhâda muhâkeme-i şer‘ icrâsıyla şer‘an tebeyyün edecek hâle göre 
îcâbı icrâ kılınması ve mûmâ-ileyhâ Hatice Behiye Hanım’ı dergâhın münâsib bir mahallinde 
mâdâme’l-hayât iskân ile kendisine şehrî yüz elli guruş i‘tâsı verilecek i‘lâm-ı şer‘îye derc ve imlâ 

kılınmak üzere işbu evrâkın takımıyla mazrûfen mahkeme-i müşârun-ileyhâya irsâl buyurulması 
tezekkür kılınmış olmağla ol bâbda.

Fî 10 Muharrem sene 1325 [23 Şubat 1907]

Kerâmeddin, Müştakzâde Ahmed, Sâdık, Mehmed Şerif, Ali Şemseddin, Ahmed 
Muhyiddin

IST_MFT_MSH_DFT02_01776_0001-0032

Şehremini’nde Hulvî Mahmud Efendi Dergâhı şeyhi Mehmed Arif Efendi’nin vefatıyla, 

yerine oğlu Mehmed Fevzî Efendi’nin tayini.

Numara 34
Numara: 69
Şehremîni kurbünde vâki‘ Hulvî Mahmud Efendi Dergâhı şeyhi pederi Şeyh Mehmed Arif 
Efendi’nin vefâtına mebnî münhal olan meşîhat cihetinin uhdesine tevcihini müsted‘î Ahmed 
Fevzî Efendi tarafından Evkâf-ı Hümâyûn Nezâret-i celîlesine i‘tâ olunup mazrûfen makâm-ı 
âlî-i Meşîhat-penâhîlerine bi’t-takdîm Meclis-i Meşâyih’e havâle buyurulan arzuhâl mütâla‘a 
olunmuş ve cihet-i mezkûrenin müteveffâ-yı mûmâ-ileyhin uhdesine tevcih olunduğunu mü-
beyyin 13 Zilka‘de sene 1260 târihinde berât-ı âlî verildiği ve vakfiyesi mukayyed olmadığı 
anlaşılıp müsted‘î-i mûmâ-ileyh cihet-i mezkûre hizmetini îfâya ehil bulunmuş olmağla pederi 
müteveffâ-yı mûmâ-ileyh Mehmed Arif Efendi mahlûlünden mahdûmu müsted‘î-i mûmâ-ileyh 
Ahmed Fevzî Efendi uhdesine tevcihi bi’t-tensîb takdîm kılınan işbu mazbata-i dâ‘iyânemizin 
melfûfuyla mazrûfen nezâret-i müşârun-ileyhâya irsâl buyurulması bâbında.

Fî 17 Muharrem sene 1325 [2 Mart 1907]
∂.∂

Kocamustafapaşa’da Bazirgan Hacı Hüsrev Camii’nde, Ramazan Efendi Zaviyesi şeyhi 

Mustafa Şükrü Efendi’nin vefatıyla, yerine oğlu Hafız Mehmed Efendi’nin tayini.

35
Numara: 101
Kocamustafapaşa civârında Bâzergân Hacı Hüsrev Câmi‘-i şerîfi derûnunda vâki‘ Ramazan Efen-
di hazretleri zâviyesi meşîhat cihetine mutasarrıf olan pederi Mustafa Şükrü Efendi’nin vefâtına 
mebnî münhal olan meşîhat cihetinin uhdesine tevcihi Hâfız Mehmed Efendi tarafından Evkâf-ı 
Hümâyûn Nezâret-i celîlesine i‘tâ olunup mazrûfen makâm-ı âlî-i Meşîhat-penâhîlerine bi’t-
takdîm Meclis-i Meşâyih’e havâle buyurulan arzuhâlde istid‘â kılınmış ve Cihât Kalemi’nden 
zahrına çıkarılan kayda nazaran cihet-i mezkûrenin müteveffâ-yı mûmâ-ileyhe tevcih olunduğu-
nu mübeyyin 22 Safer sene 1283 târihinde berât-ı âlî verildiği anlaşılıp müsted‘î-i mûmâ-ileyh 
Hâfız Mehmed Efendi hizmet-i mezkûrenin îfâsına ehil ve muktedir bulunmuş olmağla pe-
deri müteveffâ-yı mûmâ-ileyh Şeyh Mustafa Şükrü Efendi mahlûlünden mahdûmu müsted‘î-i 
mûmâ-ileyh Hâfız Mehmed Efendi uhdesine tevcihi bi’t-tensîb takdîm kılınan işbu mazbata-i 
dâ‘iyânemizin melfûfuyla mazrûfen nezâret-i müşârun-ileyhâya irsâl buyurulması bâbında.

Kerâmeddin, Müştakzâde Ahmed, Sâdık, Vasfî, Mehmed Şerif, Ali Şemseddin, 
Ahmed Muhyiddin

Fî 17 Muharrem sene 1325 [2 Mart 1907]

IST_MFT_MSH_DFT02_01776_0001-0033

Kartal kazasına bağlı Merdivenköy’de Şahkulu Zaviyesi zaviyedar ve türbedarı Mehmed Ali 

Hilmi Baba’nın yerine, Hacı Ahmed Baba’nın tayini.

Numara 36
Kartal kazâsına muzâf Nerdüban karyesinde vâki‘ Şahkulu Zâviyesi zâviyedârı Mehmed Ali 
Hilmî Baba’nın vefâtına mebnî yerine hademenin müntahabı olan Hacı Ahmed Baba’nın 
ta‘yîni müsted‘î Mehmed Nuri ve Ali Rızâ ve Hâfız İsmâil ve Derviş İsmâil mührüyle Evkâf-ı 
Hümâyûn Nezâret-i Celîlesi’nden i‘tâ olunup Mahkeme-i Teftîş ifâdesiyle mazrûfen makâm-ı 
âlî-i Meşîhat-penâhîlerine bi’t-takdîm Meclis-i Meşâyih’e havâle buyurulan arzuhâl ve merbûtu 
şehâdetnâme mütâla‘a olundu.

Cihât Kalemi’nden zahrına muharrer derkenâra nazaran cihet-i mezkûrenin hem zâviyedârlık 
ve hem de türbedârlık ciheti olduğu ve mûmâ-ileyh Hacı Ahmed Baba zâviye-i mezkûrenin 
dervîşânı tarafından müntahab bulunduğu anlaşıldığı cihetle mezkûr türbedârlık cihetinin 
mûmâ-ileyh Hacı Ahmed Baba uhdesine tevcihi münâsib olacağı gibi tarîk-i Nakşî usûlü icrâ 
edilmek üzere zâviyedârlık cihetinin dahi tarîk-i mezkûreden mücâz ve me’zûn mûmâ-ileyh 
Hacı Ahmed Baba uhdesine tevcihi hey’et-i dâ‘iyânemizce de tensîb kılınmış olmağla işbu 
mazbata-i dâ‘iyânemizin dahi takımıyla mazrûfen mahkeme-i mezkûreye irsâl buyurulması 
bâbında.

Kerâmeddin, Müştakzâde Ahmed, Sâdık, Vasfî, Ahmed Muhyiddin

Fî 24 Muharrem sene 1325 [9 Mart 1907]

IST_MFT_MSH_DFT02_01776_0001-0034

Malatya’da Zâviye-i Kübrâ’nın yarım hisse zaviyedarlığına mutasarrıf Seyyid Mehmed 

Efendi’nin vefatıyla, hissesinin oğullarından Mehmed Şükrü Efendi’ye tevcihi.

Numara 1
Numara: 57
Malatya Sancağı Meclis-i İdâresi’nden Evkâf-ı Hümâyûn Nezâret-i celîlesine gönderilip 
mazrûfen makâm-ı âlî-i Meşîhat-penâhîlerine bi’t-takdîm Meclis-i Meşâyih’e havâle buyuru-
lan 17 Receb sene 1311 ve 15 Safer sene 1318 târihli ve 128 ve 21 adedli iki kıt‘a mazbata 
ile melfûfâtı miyânında bulunan Malatya Mahkeme-i Şer‘iyyesi’nden verilen iki kıt‘a i‘lâm-ı 
şer‘înin hülâsa-i me’âlleri: Malatya’da vâki‘ Zâviyye-i Kübrâ Vakfı’ndan almak üzere bâ-vazîfe-i 
mu‘ayyene zâviyedârlık cihetine münâsafeten bâ-berât-ı âlî mutasarrıf olan evlâd-ı vâkıfdan Sey-
yid Abdurrahman ve Seyyid Mehmed efendilerden Seyyid Mehmed Efendi, İshak ve Hamdi 
ve Mehmed Şükrü efendiler nâmında üç nefer evlâdını terk ederek vefât edip bunlardan İshak 
Efendi’nin kable’t-tevcih vefâtına ve Hamdi Efendi’nin nâ-ehil olduğuna mebnî münhal nısf 
hisse zâviyedârlık cihetinin bi’l-imtihân ehliyeti tebeyyün eden Mehmed Şükrü Efendi uhdesine 
tevcihiyle yedine berât-ı âlî i‘tâsı istirhâmından ibâret olup muvâfık-ı usûl ve nizâm bulunmuş 
olmağla ve mûmâ-ileyh Şükrü Efendi’nin cihet-i mezkûre vazîfesini îfâya ehil olduğu Meclis’de 
hıfzedilen imtihân varakasından anlaşılmağla ber-mûceb-i iş‘âr hisse-i cihet-i mezkûrenin iş‘âr-ı 
mahallî mûcebince mûmâ-ileyh Mehmed Şükrü Efendi uhdesine tevcihiyle yedine berât-ı âlî 

i‘tâsı bi’t-tensîb takdîm kılınan işbu mazbata-i dâ‘iyânemizin melfûfâtıyla mazrûfen nezâret-i 
müşârun-ileyhâya irsâl buyurulması bâbında.

Kerâmeddin, Müştakzâde Ahmed, Sâdık, Vasfî, Mehmed Şerif, Ali Şemseddin, Ahmed, 
Ahmed Muhyiddin

Fî 8 Safer sene 1325 [23 Mart 1907]

IST_MFT_MSH_DFT02_01776_0001-0035

Galos’ta Durbali Tekkesi şeyhi Mustafa Yesârî Efendi’nin vefatıyla, yerine Ahmed Baba’nın 

tayini.

Numara 2
Durbâli Tekkesi meşîhatine ta‘yîn ve i‘zâm kılınan Mustafa Yesârî Efendi’nin dergâha merbût 
iki kıt‘a çiftliğin sülüs hisselerini bin beş yüz liraya fürûht ettiği gibi dergâha âid bir ma‘deni 
dahi fürûht etmek üzere bulunduğundan ve sâireden bahisle kendisinin telgrafla Dersaâdet’e 
celbi lüzûmuna dâir vârid olan iki kıt‘a tezkire-i sâmiye ve melfûfâtı havâle buyurulmağla kırâet 
ve mütâla‘a olundu.

Mûmâ-ileyh Mustafa Yesârî Efendi tekkeye girmeyip tekke işlerine mübâşeret etmediği cihet-
le dergâha âid çiftlik ile ma‘deni satması hakkındaki iş‘âr üzerine keyfiyyet bir kere de Galos 
Müftülüğü’nden isti‘lâm ve derdest-i müzâkere iken mûmâ-ileyh Mustafa Yesârî Efendi dahi bu 
kere vefât ettiğinden ve kendisi müteveffâ-yı mûmâ-ileyh ile birlikte mahall-i mezkûre giderek 
ahvâl-i mahalliyeye kesb-i vukûf ettiğinden bahisle tekke-i mezkûre meşîhatine intihâbı Ah-
med Baba mührüyle bi’t-takdîm havâle buyurulan arzuhâlde istid‘â olunmasına mebnî mûmâ-
ileyh Mustafa Yesârî Efendi’nin vefât eylediği anlaşılıp şu hâlde hakkında bir mu‘âmele icrâsına 
mahal kalmayarak yerine diğerinin intihâbı lâzım gelmiş ve fi’l-hakîka mûmâ-ileyh Ahmed 
Baba müteveffâ-yı mûmâ-ileyh ile birlikte mahall-i mezkûre azîmet ederek bi’l-cümle tekke-i 
mezkûre işlerine kesb-i ma‘lûmât eylemiş olmasına mebnî meşîhat-i mezkûreye ta‘yîni Meclis-i 
dâ‘iyânemizce tensîb kılınmağın mahallince dahi mu‘âmele-i mukteziyyenin usûlen icrâ et-
tirilmesinin mahalli şehbenderliğine teblîği zımnında keyfiyyetin cevâben izbâr buyurulması 
husûsunun taraf-ı sâmî-i Sadâret-penâhîye izbâr buyurulması tezekkür kılındı.

Kerâmeddin, Müştakzâde Ahmed, Sâdık, Vasfî, Ali Şemseddin, Ahmed, Ahmed 
Muhyiddin

Fî 8 Safer sene 1325 [23 Mart 1907]

IST_MFT_MSH_DFT02_01776_0001-0036

Fındıklı’da Keşfî Cafer Efendi Dergâhı meşihatine niyâbeten mutasarrıf olan Hafız Şevki 

Efendi’nin, meşihate asaleten tayini.

Numara 3
Fındıklı’da vâki‘ Tarîk-i Halvetiyye’den Keşfî Cafer Efendi hazretleri dergâhı meşîhat ciheti 
bi’n-niyâbe Hâfız Şevkî Efendi’ye tevcih olunmuş iken bu kere mûmâ-ileyh Ahmed Şevkî Efen-
di sinn-i rüşde vâsıl ve bizzât hizmet-i meşîhati îfâya ehil olmağla cihet-i mezkûrenin bi’l-
asâle uhdesine tevcihiyle yedine istihkâmen berât-ı âlî i‘tâ buyurulması müsted‘î vekîl Mehmed 

Şevket Efendi tarafından bi’t-takdîm havâle buyurulan melfûf arzuhâl mütâla‘a olunmuş ve 
zâviye-i mezkûrenin zâviyedârlığı kesb-i iktidârına değin Hâfız Ahmed Şevket Efendi bi’n-
niyâbe edâ-yı hizmet [etmek] üzere 14 Cumâdelâhire sene 1315 târihinde mûmâ-ileyh Ahmed 
Şevkî Efendi’ye tevcih olunduğunu mübeyyin berât-ı âlî verildiği kayden anlaşılıp mûmâ-ileyh 
Ahmed Şevkî Efendi bu kere sinn-i rüşde vâsıl olarak bizzât edâ-yı hizmete muktedir bulun-
muş olmağla şu hâlde cihet-i mezkûrenin asâleten uhdesine tevcih kılındığını mübeyyin yedine 
istihkâmen berât-ı âlî i‘tâsı bi’t-tensîb takdîm kılınan işbu mazbata-i dâ‘iyânemizin melfûfuyla 
mazrûfen Evkâf-ı Hümâyûn Nezâret-i celîlesine irsâl buyurulması bâbında.

Kerâmeddin, Müştakzâde Ahmed, Sâdık, Vasfî, Mehmed Şerif, Ali Şemseddin, Ahmed, 
Ahmed Muhyiddin

Fî 15 Safer sene 1325 [30 Mart 1907]

IST_MFT_MSH_DFT02_01776_0001-0037

Hacı Ahmed Efendi’den münhal Sultan Abdülmecid Han Türbesi hatm-i hâcegân cihetinin, 

İsmet Efendi Dergâhı şeyhi Ahmed Nimetullah Efendi’ye tevcihi.

Numara 4
Numara: 111
Cennet-mekân Sultân Abdülmecid Hân hazretleri türbe-i şerîfelerinde kırâet olunagelmekte 
olan hatm-i hâcegân cihetinin uhdesine tevcihini müsted‘î cennet-mekân Sultân Selim Hân 
hazretleri civârında vâki‘ İsmet Efendi Dergâhı Şeyhi Ahmed Ni‘metullah Efendi tarafından 
bi’t-takdîm havâle buyurulan arzuhâl ve zahrına muharrer Cihât Kalemi derkenârı mütâla‘a 
olunmuş ve cennet-mekân-ı müşarun-ileyh hazretleri evkâf-ı şerîfesinden almak üzere vazîfe-i 
mu‘ayyene ile beher hafta cuma geceleri on nefer mürîdânıyla cem‘ olunarak hatm-i hâcegân 
ciheti 29 Rebî‘ülâhir sene 1314 târihinde el-Hâc Ahmed Efendi’ye tevcih olunduğunu mübey-
yin berât-ı âlî verildiği anlaşılıp müsted‘î-i mûmâ-ileyh Ahmed Ni‘metullah Efendi Şeyh İsmet 
Efendi Dergâhı şeyhi olması münâsebetiyle kurbiyeti cihetiyle müteveffâ-yı mûmâ-ileyh Şeyh 
Ahmed Efendi’den münhal olan mezkûr hatm-i hâcegân cihetinin müsted‘î-i mûmâ-ileyh Şeyh 
Ahmed Ni‘metullah Efendi uhdesine tevcihiyle yedine berât-ı âlî i‘tâsı bi’t-tensîb işbu mazbata-i 
dâ‘iyânemiz melfûfuyla leffen takdîm kılınmış olmağla mazrûfen Evkâf-ı Hümâyûn Nezâret-i 
celîlesine irsâl buyurulması bâbında.

∂.∂

Kasımpaşa Ahmed Efendi Mahallesi’nde Yahya Kethüdâ diğer adıyla Yusuf Çavuş Zaviyesi 

şeyhi Hafız Said Efendi’nin vefatıyla, yerine niyâbeten oğlu Cemil Efendi’nin tayini.

5
Kasımpaşa’da Ahmed Efendi Mahallesi’nde Yahyâ Kethüdâ nâm-ı diğer Yûsuf Çavuş Zâviyesi 
şeyhi pederi Hâfız Sa‘id Efendi’nin vefâtına mebnî münhal olan meşîhat cihetinin bi’n-niyâbe 
uhdesine tevcihi Cemil Efendi tarafından bi’t-takdîm havâle buyurulan melfûf arzuhâlde istid‘â 
olunmuş ve cihet-i mezkûrenin müsted‘î-i mûmâ-ileyh uhdesine tevcih olunduğunu mübey-
yin 23 Safer sene ( ) târihinde berât-ı âlî verildiği Cihât İdâresi’nin muhrec kaydından anlaşılıp 
müsted‘î-i mûmâ-ileyh sinn-i rüşde vâsıl olarak cihet-i mezkûre vazîfesini îfâya kesb-i iktidâr 

edinceye kadar dergâh-ı mezkûr dervîşânından İskender Efendi bi’n-niyâbe îfâ-yı hizmet etmek 
üzere müsted‘î-i mûmâ-ileyh Cemil Efendi uhdesine tevcihiyle yedine berât-ı âlî i‘tâsı tensîb 
kılınmış olmağla takdîm kılınan işbu mazbata-i dâ‘iyânemizin melfûfuyla mazrûfen Evkâf-ı 
Hümâyûn Nezâret-i celîlesine irsâl buyurulması bâbında.

Kerâmeddin, Müştakzâde Ahmed, Sâdık, Vasfî, Mehmed Şerif, Ali Şemseddin, Ahmed, 
Ahmed Muhyiddin

Fî 15 Safer sene 1325 [30 Mart 1907]

IST_MFT_MSH_DFT02_01776_0001-0038

Gümüşsuyu’nda Yekdest Bâlî Hasan Efendi Dergâhı şeyhi Seyyid Mehmed Akif Efendi’nin 

vefatıyla; oğulları Sakıb ve Talat efendilerin göreve talip olmaması üzerine, meşihatin 

Hasan Hüsnü Efendi’ye tevcihi.

Numara 6
Numara: 106
Hazret-i Ebâ Eyyûb el-Ensârî -radiye anhü’l-bârî- civârında Gümüşsuyu’nda vâki‘ Yekdest Bâlî 
Hasan Efendi Dergâhı meşîhat cihetini Talat ve Sâkıb efendiler kendine terk eylediklerinden ba-
hisle uhdesine tevcihini müsted‘î Hasan Hüsnü Efendi tarafından Evkâf-ı Hümâyûn Nezâret-i 
celîlesine bi’t-takdîm mazrûfen Bâb-ı Fetvâ’ya gönderilip havâle buyurulan arzuhâl mütâla‘a 
olunmuş ve cihet-i mezkûre 13 Safer sene 1288 târihinde es-Seyyid Mehmed Akif Efendi’ye 
tevcih olunduğunu mübeyyin berât-ı âlî verildiği kayden ve cihet-i mezkûrenin mûmâ-ileyhimâ 
Talat ve Sâkıb efendilere tevcihine dâir kayıd bulunamadığı Cihât İdâresi’nin muhrec kaydından 
anlaşılıp mûmâ-ileyh Mehmed Akif Efendi’nin vefâtına ve mahdûmları mûmâ-ileyhimâ Talat 
ve Sâkıb efendilerin adem-i rağbetleri cihetiyle mûmâ-ileyhe terk ederek müsted‘î-i mûmâ-
ileyh dahi cihet-i mezkûre vazîfesini îfâya muktedir bulunmasına mebnî cihet-i mezkûrenin 
müsted‘î-i mûmâ-ileyh Hasan Hüsnü Efendi’nin uhdesine tevcihi tensîb kılınmış olduğunu 
mutazammın işbu mazbata-i dâ‘iyânemiz takdîm kılınmağın mazrûfen nezâret-i müşârun-
ileyhâya irsâl buyurulması bâbında.

∂.∂

Üsküdar Tabutcular’da Abdülhay Efendizâde Abdülhalim Efendi Dergâhı şeyhi Ali Rıza 

Efendi’nin; Unkapanı’nda Ahmed Buhârî Dergâhı meşihatine tayin edilmesiyle, yerine 

Ahmed Ferid Efendi’nin tayini.

7
Numara: 118
Üsküdar’da Tabutcular’da vâki‘ Abdülhay Efendizâde Abdülhalim Efendi Dergâhı meşîhat ci-
hetini şeyhi Ali Rızâ Efendi kendisine terk eylediğinden bahisle icrâ-yı îcâbını müsted‘î Ah-
med Ferid Efendi tarafından bi’t-takdîm havâle buyurulan melfûf arzuhâl mütâla‘a olunmuş ve 
cihet-i mezkûre mûmâ-ileyh Ali Rızâ Efendi’ye tevcih olunduğunu mübeyyin gurre-i Zilhic-
ce sene 1300 târihinde berât-ı âlî verildiği ve mukayyed vakfiyyesinde cihet-i mezkûre vâkıfın 
evlâd-ı zükûruna ve ba‘de’l-inkırâz vâkıfın evlâd ve hulefâsından her kim tarîkaten mukaddem 
bulunur ise ona ve ba‘de’l-inkırâz Tarîk-i Sa‘diyye’den müstahık bir kimesneye meşrûta olduğu 

anlaşılıp vâkıfın evlâd ve hulefâsı münkarız olarak nevbet tarîk-i Sa‘dî hulefâsına gelmesine ve 
mûmâ-ileyh Ali Efendi’nin uhdesine Unkapanı’nda vâki‘ Ahmed el-Buhârî hazretleri dergâhı 
meşîhat ciheti tevcih kılınıp şu hâlde cihet-i mezkûrenin âhar bir zâta tevcihi îcâb ederek mûmâ-
ileyh Ahmed Ferid Efendi tarîk-i Sa‘diyye[den] olup cihet-i mezkûre vazîfesini îfâya muktedir 
bulunmasına mebnî ber-mûceb-i istid‘â cihet-i mezkûrenin mûmâ-ileyh Ali Ziya Efendi’nin 
terkinden müsted‘î-i mûmâ-ileyh Ahmed Ferid Efendi uhdesine tevcihi tensîb kılınmış olmağla 
işbu mazbata-i dâ‘iyânemezin melfûfuyla mazrûfen Evkâf-ı Hümâyûn Nezâret-i celîlesine irsâl 
buyurulması bâbında.

Kerâmeddin, Sâdık, Vasfî, Ali Şemseddin, Ahmed Muhyiddin

Fî 15 Safer sene 1325 [30 Mart 1907]

IST_MFT_MSH_DFT02_01776_0001-0039

Bozdoğan Kemeri Caddesi’nde Helvacı Şeyh Yâkub Efendi Dergâhı meşihatini niyâbeten 

yürütmekte olan Himmetzâde Mehmed Tâhir Efendi’nin meşihate asaleten tayini.

Numara 8
Numara: 2
Dersaâdet’te Bozdoğan Kemeri Caddesi’nde vâki‘ Helvâî Şeyh Ya‘kûb Efendi Dergâhı meşîhat 
ciheti bi’n-niyâbe uhdesine tevcih olunup şimdi kebîr olduğundan bahisle asâleten tevcihi-
ni müsted‘î tarîkat-i Bayramiyye’den Himmetzâde Mehmed Tahir Efendi tarafından Evkâf-ı 
Hümâyûn Nezâret-i celîlesine verilip mazrûfen bi’t-takdîm Meclis-i Meşâyih’e havâle buyu-
rulan arzuhâl mütâla‘a olunmuş ve cihet-i mezkûre tarafından ammisi Himmetzâde eş-Şeyh 
Hüsâmeddin Efendi bi’n-niyâbe îfâ-yı hizmet etmek üzere müsted‘î-i mûmâ-ileyh Mehmed 
Tahir Efendi uhdesine tevcih olunduğunu mübeyyin 2 Cemâziyelâhir sene 1305 târihinde 
berât-ı âlî verildiği Cihât İdâresi’nin zahr-ı arzuhâle muhrec kaydından ve müsted‘î-i mûmâ-
ileyh Mehmed Tahir Efendi bu kere sinn-i rüşde vâsıl olarak cihet-i mezkûre hizmetini îfâya 
kesb-i iktidâr eylediği icrâ kılınan imtihânından anlaşılıp şu hâlde cihet-i mezkûrenin asâleten 
uhdesine ihâlesiyle yedine istihkâmen berât-ı âlî i‘tâsı tensîb kılınmış olmağla takdîm kılınan 
işbu mazbata-i dâ‘iyânemizin melfûfuyla mazrûfen nezâret-i müşârun-ileyhâya irsâl buyurul-
ması bâbında.

Kerâmeddin, Müştakzâde Ahmed, Sâdık, Ahmed, Ahmed Muhyiddin

Fî 22 Safer sene 1325 [6 Nisan 1907]

IST_MFT_MSH_DFT02_01776_0001-0040

Davutpaşa’da Beşikçizâde Tekkesi meşihatine, Kâşgarî Abdullah Efendi Zaviyesi 

müntesiplerinden Şeyh Hasan Efendi’nin tayini.

Numara 9
Dâvudpaşa civârında Tarîk-i Nakşiyye’den Beşikçizâde Tekkesi’nin meşîhat cihetinin erbâb-ı 
tarîkten Şeyh Hasan Efendi uhdesine tevcihi şifâhen şeref-sunûh buyurulan irâde-i seniyye-i 
hazret-i Hilâfet-penâhî iktizâ-yı âlîsinden olduğu Mâbeyn-i Hümâyûn-ı Mülûkâne Başkitâbet-i 
celîlesinden telakkî olunduğundan mu‘âmele-i lâzimesinin icrâsına müsâ‘ade buyurulma-
sı hakkında meclis-i dâ‘iyânemiz riyâsetine takdîm olunup mûcebince mu‘âmele-i lâzimenin 



1 7 7 6  N U M A R A L I  T E K K E  V E  Z A V İ Y E  D E F T E R İ 37

usûlen îfâsı zımnında meclis-i dâ‘iyânemize havâle buyurulan müzekkire mütâla‘a olunmuş 
ve bir müddetten beri açık bulunan tekke-i mezkûrenin şeyhlik ciheti Hazret-i Hâlid -razi-
ye anhü’l-vâhid- civârında vâki‘ Kaşgârî Abdullah Efendi hazretleri zâviyesi müntesibîninden 
va‘az u nasîhate iktidârı olan bir kimesneye meşrûta olup mûmâ-ileyh Hasan Efendi zâviyye-i 
mezkûre müntesibîninden îfâ-yı va‘az u nasîhate muktedir bulunmuş olmağla ber-mûceb-i 
irâde-i seniyye-i hazret-i Hilâfet-penâhî cihet-i mezkûrenin uhdesine tevcihiyle yedine berât-ı 
âlî i‘tâsı zımnında işbu mazbata-i dâ‘iyânemizin ale’l-usûl Evkâf-ı Hümâyûn Nezâret-i celîlesine 
irsâl buyurulması bâbında.

Kerâmeddin, Müştakzâde Ahmed, Sâdık, Ahmed, Ahmed Muhyiddin

Fî 22 Safer sene 1325 [6 Nisan 1907]

IST_MFT_MSH_DFT02_01776_0001-0041

Bolu’nun Gölyüzü Mahallesi’nde Tavil Mehmed Paşa Dergâhı şeyhi Hacı Hafız Tâhir 

Efendi’nin vefatıyla, yerine oğlu Hafız Mehmed Emin Efendi’nin tayini.

Numara 10
Numara: 6
Bolu Sancağı Meclis-i İdâresi’nden Evkâf-ı Hümâyûn Nezâret-i celîlesine gönderilip mazrûfen 
makâm-ı âlî-i Meşîhat-penâhîlerine bi’t-takdîm meclis-i dâ‘iyânemize havâle buyurulan mazbata 
ile merbûtâtı miyânında bulunan Bolu Mahkeme-i Şer‘iyyesi’nden i‘tâ edilen i‘lâm-ı şer‘înin 
hülâsa-i me’âlleri: Bolu’nun Gölyüzü Mahallesi’nde vâki‘ Tavîl Mehmed Paşa Dergâhı’nın 
postnişînlik cihetine mutasarrıf olan Tarîkat-i Aliyye-i Şa‘bâniyye ve huzûr-ı hümâyûn ders-i 
şerîfi muhâtablarından pederi Hacı Hâfız Tahir Efendi’nin vefâtına mebnî münhal olan cihet-i 
mezkûrenin ulemâ-yı mahalliyyeden ve ashâb-ı zühd ü takvâdan olup bi’l-imtihân ehliyeti te-
beyyün eden büyük mahdûmu tarîkat-i mezkûreden Hâfız Mehmed Emin Efendi uhdesine 
tevcihiyle yedine berât-ı âlî i‘tâsı istirhâmından ibâret olup muvâfık-ı usûl ve nizâm bulunmuş 
olmağla mahallî maruzatı mûcebince cihet-i mezkûrenin pederi müteveffâ-yı mûmâ-ileyh Hacı 
Hâfız Tahir Efendi mahlûlünden mahdûmu mûmâ-ileyh Hâfız Mehmed Emin Efendi uhde-
sine tevcihiyle yedine berât-ı âlî i‘tâsı bi’t-tensîb takdîm kılınan işbu mazbata-i dâ‘iyânemizin 
melfûfâtıyla mazrûfen nezâret-i müşârun-ileyhâya irsâl buyurulması bâbında.

Kerâmeddin, Müştakzâde Ahmed, Sâdık, Ahmed, Ahmed Muhyiddin

Fî 22 Safer sene 1325 [6 Nisan 1907]

IST_MFT_MSH_DFT02_01776_0001-0042

Pravişte’nin Laçin-i Kebîr Mahallesi’nde Hacı İbrâhim Ağa Halvetiyye Tekkesi’nin 

postnişini Şeyh Emin Efendi’nin vefatıyla, cihetin Dersaâdet’te talebe olan oğlu Bekir Sıdkı 

Efendi’ye tevcihi.

Numara 11
Numara: 45
Drama Sancağı Mutasarrıflığı’ndan Evkâf-ı Hümâyûn Nezâret-i celîlesine gönderilip mazrûfen 
Bâb-ı Fetvâ’ya bi’t-takdîm havâle buyurulan tahrîrât ve melfûfâtı Pravişte Kazâsı Meclis-i 



M E C L İ S - İ  M E Ş Â Y İ H  D E F T E R L E R İ38

İdâresi’nin mazbatası ve sâire mütâla‘a olunmuş ve hülâsa-i me’âli: Pravişte’nin Laçin-i 
Kebîr Mahallesi’nde vâki‘ Hacı İbrâhim Ağa Halvetiyye Tekkesi’nin pederi müteveffâ Emin 
Efendi’den münhal olan şeyhlik cihetinin evlâd-ı ekberi Dersaâdet talebe-i ulûmundan Bekir 
Sıdkî Efendi’ye tevcihiyle yedine berât-ı âlî i‘tâsı istirhâmından ibâret olup muvâfık-ı nizâm ve 
mûmâ-ileyh Dersaâdet’te tahsîl-i ulûm ile meşgûl bulunup meşîhat vazîfesini îfâya ehil bulun-
muş olmağla cihet-i mezkûrenin ber-mûceb-i iş‘âr-ı mahallî mûmâ-ileyh Bekir Sıdkî Efendi uh-
desine tevcihiyle yedine berât-ı âlî i‘tâsı bi’t-tensîb takdîm kılınan işbu mazbata-i dâ‘iyânemizin 
melfûfâtıyla mazrûfen nezâret-i müşârun-ileyhâya irsâl buyurulması bâbında.

Fî 22 Safer sene 1325 [6 Nisan 1907]

IST_MFT_MSH_DFT02_01776_0001-0042

Siverek’e bağlı Yenişehir nahiyesinde bulunan Eyyûb Nebi meşihatinin müteveffa Müftü 

Zülfikar Efendi’nin oğlu Ali Âsım Efendi’ye tevcihi.

Numara: 115
Diyarbakır Vilayeti Meclis-i İdâresi’nden Evkâf-ı Hümâyûn Nezâret-i celîlesine irsâl olunup 
mazrûfen makâm-ı âlî-i Meşîhat-penâhîlerine bi’t-takdîm Meclis-i Meşâyih’e havâle buyuru-
lan mazbata ile melfûfâtı miyânında bulunan Siverek Kazâsı Mahkeme-i Şer‘iyyesi’nden mu‘tâ 
i‘lâm-ı şer‘înin hülâsa-i me’âlleri: Siverek’e tâbi‘ Yenişehir nâhiyesinde vâki‘ Eyyûbü’n-Nebî 
-aleyhi’s-selâm- hazretleri meşîhat cihetine mutasarrıf olan Siverek Müftüsü Zülfikar Efendi’nin 
vefâtına mebnî münhal olan cihet-i mezkûrenin iktidâr ve ehliyeti derkâr olan mahdûmu Ali 
Asım Efendi’ye tevcihi istirhâmından ibâret olup sûret-i iş‘âr-ı mahallî muvâfık-ı usûl ve nizâm 
bulunmuş olmağla iş‘âr-ı mahallî mûcebince cihet-i mezkûrenin pederi müteveffâ-yı mûmâ-
ileyh Zülfikar Efendi mahlûlünden mahdûmu mûmâ-ileyh Ali Asım Efendi’ye tevcihiyle yedine 
berât-ı âlî i‘tâsı bi’t-tensîb takdîm kılınan işbu mazbata-i dâ‘iyânemizin melfûfâtıyla mazrûfen 
nezâret-i müşârun-ileyhâya irsâl buyurulması bâbında.”

Kerâmeddin, Sâdık, Vasfî, Ali Şemseddin, Ahmed Muhyiddin

IST_MFT_MSH_DFT02_01776_0001-0043

Davutpaşa’da Beşikçizâde Hacı Süleyman Efendi Tekkesi meşihat ve tevliyetine, Şeyh 

Hasan Efendi’nin tayini.

Numara 12
Dâvudpaşa’da vâki‘ Beşikçizâde el-Hâc Süleyman Efendi Dergâhı meşîhat cihetinin Şeyh Hasan 
Efendi uhdesine tevcihi muktezâ-yı irâde-i seniyye-i hazret-i Hilâfet-penâhîden bulunmasına 
mebnî keyfiyyet bâ-mazbata makâm-ı âlî-i Meşîhat-penâhîlerine arz olunduğundan dergâh-ı 
mezkûrun tevliyet ciheti de şeyh bulunana meşrûta olduğundan cihet-i mezkûrenin de mûmâ-
ileyhe tevcihi mu‘âmelesinin icrâsı husûsunun Evkâf-ı Hümâyûn Nezâret-i celîlesine izbâr bu-
yurulması bâbında.

∂.∂

Davutpaşa’da Beşikçizâde Hacı Süleyman Efendi Dergâhı meşihatine, Şeyh Hasan 

Efendi’nin tayini.

13
Dâvudpaşa’da vâki‘ Beşikçizâde el-Hâc Süleyman Efendi Dergâhı meşîhat cihetinin Şeyh Hasan 
Efendi uhdesine tevcihi muktezâ-yı irâde-i seniyye-i hazret-i Hilâfet-penâhîden olup îcâbı bâ-
mazbata arz olunmasına mebnî elden tevdî‘ buyurulup leffen takdîm kılınan evrâk-ı atîkanın 
battâlda hıfzı tezekkür kılındı.

Kerâmeddin, Sâdık, Vasfî, Mehmed Şerif, Ali Şemseddin, Ahmed, Ahmed Muhyiddin

Fî 29 Safer sene 1325 [13 Nisan 1907]

IST_MFT_MSH_DFT02_01776_0001-0044

Kengırı’nın (Çankırı) Koçhisar-ı Gerede nahiyesi Şeyhler köyünde Hacı Bey diğer adıyla 

Süleyman Bey Zaviyesi şeyhi Mahmud Efendi’nin vefatıyla; yıkılan dergâhı yeniden inşa 

eden torunu Ali Hulusi Efendi’nin, dergâhın zaviyedarlık ve meşihatini oğlu Ali Haydar 

Efendi’ye kasr-ı yed etmesi.

Numara 14
Numara: 74
İşbu havâle buyurulan evrâk mütâla‘a olundu. Evrâk-ı mezkûre miyânında bulunan Kengırı 
sancağı Meclis-i İdâresi’nden verilen mazbata ile Çankırı Mahkemesi’nin i‘lâmının hülâsa-i 
me’âlleri: Çankırı’ya tâbi‘ Koçhisar-ı Gerede nâhiyesinde Şeyhler karyesinde vâki‘ Hacı Bey 
nâm-ı diğer Süleyman Bey Zâviyesi zâviyedâr ve şeyhlik cihetlerinin bâ-berât-ı âlî mutasarrıfı 
olan Şeyh Mahmud’un vefâtıyla münhal olan mezkûr cihetlerin zâviye-i mezkûre harâb ve hâsılâtı 
cüz’î olduğu cihetle ev lâd-ı vâkıf tarafından rağbet olunmayarak berâtsız tasarruf edegeldikleri ve 
evlâd-ı vâkıftan müteveffâ Şeyh Mahmud’un hafîdi Ali Hulûsî Efendi zâviye-i mezkûreyi kendi 
mâlından kadîmi vechile binâya müte‘ahhid olduğu beyânıyla uhdesine tevcihi istirhâmından 
ibâret olup mûmâ-ileyh Ali Hulûsî Efendi asâkir-i şâhâne alay müftülerinden olduğundan uhde-
sine tevcihi inhâ olunan mezkûr cihetleri bi’r-rızâ kebîr oğlu Ali Haydar Efendi’ye terk edeceği 
beyânıyla icrâ-yı îcâbı Mahkeme-i Teftîş-i Evkâf-ı Hümâyûn’dan yazılan derkenârdan müstebân 
olmuş ve mûmâ-ileyh Ali Haydar Efendi Tarîkat-i Aliyye-i Nakşibendiyye’ye [müntesib] oldu-
ğu cihetle zâviyedârlık cihetini hüsn-i rızâsıyla mûmâ-ileyh Ali Haydar Efendi’ye terk ve keff-i 
yed eylediğini mûmâ-ileyh Ali Hulûsî Efendi meclis-i dâ‘iyânemize gelerek ifâde etmiş olmağla 
zikrolunan zâviyedârlık cihetinin mûmâ-ileyh Ali Haydar Efendi uhdesine tevcihiyle yedine 
berât-ı âlî i‘tâsı bi’t-tensîb takdîm kılınan işbu mazbata-i dâ‘iyânemizin melfûfâtıyla mazrûfen 
mahkeme-i müşârun-ileyhâya irsâl buyurulması bâbında.

Kerâmeddin, Müştakzâde Ahmed, Sâdık, Ali Şemseddin, Ahmed, Ahmed Muhyiddin

Fî 29 Safer sene 1325 [13 Nisan 1907]

IST_MFT_MSH_DFT02_01776_0001-0045

Kariye’de Ebû Said el-Hudrî Türbesi’nde Nakşî Dergâhı şeyhi Arif Efendi’nin vefatıyla, 

yerine hulefasından Seyyid Yâkub Nûreddin Efendi’nin tayini.

Numara 15
Numara: 14
Ka‘riye’de vâki‘ Ebâ Sa‘id el-Hudrî -radiye anh- hazretlerinin türbe-i şerîfesinde kâin Nakşî 
Dergâhı meşîhat cihetine mutasarrıf olan Arif Efendi’nin vefâtına ve cihet-i mezkûre müteveffâ-
yı mûmâ-ileyhin akdem-i hulefâsına meşrûta olup kendisi de akdem-i hulefâdan bulunduğuna 
mebnî cihet-i mezkûrenin uhdesine tevcihini müsted‘î Nûreddin Efendi tarafından bi’t-takdîm 
havâle buyurulan arzuhâl mütâla‘a olunmuş ve cihet-i mezkûre 14 Şevvâl sene 1304 târihinde 
müteveffâ-yı mûmâ-ileyhe tevcih olunduğunu mübeyyin berât-ı âlî i‘tâ buyurulduğu ve cihet-i 
mezkûrenin vâkıfı bulunan müteveffâ-yı mûmâ-ileyhin mukayyed vakfiyesinde cihet-i mezkûre 
hayatta oldukça kendine ve ba‘de’l-vefât kendisinden me’zûn olan müsted‘î-i mûmâ-ileyh Sey-
yid Ya‘kûb Nûreddin Efendi’ye meşrût olduğu Cihât Kaleminden muhrec derkenârdan anlaşılıp 
müsted‘î-i mûmâ-ileyh Nûreddin Efendi cihet-i mezkûre vazîfesini îfâya muktedir bulunmuş 
olmağla ber-mûceb-i istid‘â cihet-i mezkûrenin meşrûtün-lehi bulunan müsted‘î-i mûmâ-ileyh 
Seyyid Ya‘kûb Nûreddin Efendi uhdesine tevcihiyle ale’l-usûl yedine berât-ı âlî i‘tâsı bi’t-tensîb 
takdîm kılınan işbu mazbata-i dâ‘iyânemizin takımıyla mazrûfen Evkâf-ı Hümâyûn Nezâret-i 
celîlesine irsâl buyurulması bâbında.

Kerâmeddin, Müştakzâde Ahmed, Sâdık, Vasfî, Mehmed Şerif, Mustafa Rıza, Ali 
Şemseddin, Ahmed Muhyiddin

Fî 7 Rebî‘ülevvel sene 1325 [20 Nisan 1907]

IST_MFT_MSH_DFT02_01776_0001-0046

Edirne’de Şeyh Muslihiddin Efendi Zaviyesi zaviyedarı Ali Efendi’nin vefatıyla, yerine 

oğullarından Hasan Sezâi Efendi’nin niyâbeten tayini.

Numara 16
Numara: 70
Edirne Vilâyeti Meclis-i İdâresinden Evkâf-ı Hümâyûn Nezâret-i celîlesine gönderilip mazrûfen 
makâm-ı âlî-i Meşîhat-penâhîlerine bi’t-takdîm Meclis-i Meşâyih’e havâle buyurulan mazbata ile 
melfûfu Edirne Mahkeme-i Şer‘iyyesi’nden verilen i‘lâm-ı şer‘înin hülâsa-i me’âlleri: Edirne’de 
vâki‘ Şeyh Muslihiddin Efendi Zâviyesi’nin bâ-berât-ı âlî zâviyedârlık cihetine mutasarrıf olan 
tarîkat-i aliyye-i Kâdiriyye’den Ali Efendi’nin sagîr oğulları Hasan Sezâî ve Mehmed İhsan efen-
dileri terk ederek vefâtına mebnî münhal olan meşîhat cihetinin Tarîkat-i Nakşibendiyye’den 
Şeyh Hacı Alâ’eddin Dergâhı şeyhi Hüsâmeddin Efendi bi’n-niyâbe edâ-yı hizmet etmek üzere 
sagîrân-ı mûmâ-ileyhimânın büyüğü bulunan Hasan Sezâî Efendi uhdesine tevcihiyle yedine 
berât-ı âlî i‘tâsı istirhâmından ibâret olup sûret-i iş‘âr muvafık-ı usûl ve nizâm bulunmuş ol-
mağla karındaşı Mehmed İhsan Efendi’yi dergâhta iskân ederek iktidârı derece i‘âşe ve infâk 
etmek üzere münhal olan cihet-i mezkûrenin pederi müteveffâ-yı mûmâ-ileyh Şeyh Ali Efendi 
mahlûlünden mûmâ-ileyh Hüsâmeddin Efendi bi’n-niyâbe îfâ-yı hizmet eylemek üzere sagîr-i 

mûmâ-ileyh Hasan Sezâî Efendi uhdesine tevcihiyle yedine berât-ı âlî i‘tâsı bi’t-tensîb takdîm 
kılınan işbu mazbata-i dâ‘iyânemizin melfûfâtıyla mazrûfen nezâret-i müşârun-ileyhâya irsâl 
buyurulması bâbında.

∂.∂

Kütahya’nın Şehreküstü Mahallesi’nde, Nakşibendî Dergâhı meşihatine Şehabeddin 

Efendizâde Hacı Ömer Efendi’nin tayini.

Numara 17
Numara: 82
Kütahya Sancağı Meclis-i İdâresi’nden Evkâf-ı Hümâyûn Nezâret-i celîlesine irsâl kılınıp 
mazrûfen makâm-ı âlî-i Meşîhat-penâhîlerine bi’t-takdîm Meclis-i Meşâyih’e havâle buyuru-
lan mazbata ile merbûtâtı miyânında bulunan Kütahya Mahkeme-i Şer‘iyyesi’nin i‘lâmının 
hülâsa-i me’âlleri: Kütahya’da Şehreküstü Mahallesi’nde vâki‘ Tarîkat-i Aaliyye-i Nakşibendiyye 
Dergâhı meşîhat cihetinin bi’l-imtihân ehliyeti tebeyyün eden tarîkat-i mezkûre meşâyihinden 
Şehâbeddin Efendizâde el-Hâc Ömer Efendi uhdesine tevcihiyle yedine berât-ı âlî i‘tâsı 
istirhâmından ibâret olup muvâfık-ı usûl ve nizâm bulunmuş olmağla şu hâlde dergâh-ı mezkûr 
meşîhat cihetinin ma‘rûzât-ı mahallî mûcebince mûmâ-ileyh el-Hâc Ömer Efendi uhdesine tev-
cihiyle yedine berât-ı âlî i‘tâsı bi’t-tensîb takdîm kılınan işbu mazbata-i dâ‘iyânemizin takımıyla 
mazrûfen nezâret-i müşârun-ileyhâya irsâl buyurulması bâbında.

Kerâmeddin, Müştakzâde Ahmed, Sâdık, Vasfî, Mehmed Şerif, Ali Şemseddin, Ahmed 
Muhyiddin

Fî 21 Rebî‘ülevvel sene 1325 [4 Mayıs 1907]

IST_MFT_MSH_DFT02_01776_0001-0047-48

Seydişehir’de Emîrler Camii hitabet ve meşihatine mutasarrıf Şükrü Efendi’nin vefatıyla, 

yerine Mehmed Efendi bin İsmâil’in niyâbetinde Sâlih bin Şükrü’nün tayini.

Numara 18
Mazbata 16
Evkâf-ı Hümâyûn Nezâret-i celîlesinden mazrûfen bi’t-takdîm havâle buyurulan Konya Vilâyeti 
Meclis-i İdâresi’nin fî 7 Kânûn-ı sânî sene 1319 târih ve 1044 numaralı mazbatasıyla merbûtâtı 
mütâla‘a olundu. Hülâsa-i me’âli: Vilâyet-i mezkûre dâhilinde Seydişehri kasabasında vâki‘ 
Emirler Câmi‘-i şerîfinin hitâbet ve meşîhat cihetlerine bâ-berât-ı âlî mutasarrıf olan es-Seyyid 
Osman Efendi ibn-i İdris’in bundan akdem beş nefer evlâd-ı zükûrunu terk ederek vefâtı vukû‘ 
bulmuş ve bunlardan dört neferi cihet-i hitâbette olan hisselerini biraderleri Hacı İdris Efendi’ye 
bi’r-rızâ terk ve kasr-ı yed etmeleriyle cihet-i hitâbet müstakıllen mûmâ-ileyh Hacı İdris Efendi 
uhdesine tevcihi bâ-mazbata arz ve inhâ edilmiş ise de berât-ı âlîsi şeref-zuhûr etmeksizin mûmâ-
ileyh Hacı İdris Efendi’nin de iki nefer evlâdını terk ederek vefâtı vukû‘ bulmasına ve müteveffâ-
yı mûmâ-ileyh Hacı İdris Efendi’nin iki nefer evlâdı da mezkûr hitâbet vazîfesinin îfâsında 
nükûl ile amcazâdeleri Şükrü Efendi’ye bi’r-rızâ kasr-ı yed eylemelerine mebnî mezkûr hitâbet 
cihetinin mûmâ-ileyh Şükrü Efendi’ye tevcihi inhâ olunduğu hâlde berât-ı âlîsi vürûd etmek-
sizin mûmâ-ileyh Şükrü Efendi dahi Sâlih nâmında bir nefer sagîr oğlunu terk ederek vefât 

etmesiyle mezkûr hitâbet cihetinin sagîr-i mezbûra niyâbeten Mehmed Efendi ibn-i İsmâil’e 
tevcihi fî 15 Mart sene 1315 târihli mazbata ile arz ve inhâ olunmuş ve mûmâ-ileyhimâ Hacı 
İdris ve Şükrü efendiler ber-vech-i muharrer berât istihsâline muvaffak olmaksızın vefâtları 
vukû‘uyla mezkûr hitâbet ciheti müteveffâ-yı evvel mûmâ-ileyh es-Seyyid Osman Efendi uh-
desinde kalıp mûmâ-ileyhin sâlifü’l-esâmî beş nefer evlâdından vefât eden Hacı İdris ve Sâlih 
efendilerden mâ‘adâ üçünün de gerek hitâbet ve gerek el-yevm pederleri müteveffâ-yı evvel 
mûmâ-ileyh Osman Efendi’den münhal bulunan meşîhat cihetlerinin îfâsına iktidârları olma-
yıp nâ-ehil bulundukları gibi müteveffâ-yı mûmâ-ileyh Şükrü Efendi’nin oğlu da sagîr olup 
nizâmen ecânibden olacağına mebnî ciheteyn-i mezkûreteynin mûmâ-ileyh Mehmed Efendi’ye 
bi’n-niyâbe tevcihine hâcet kalmayıp asâleten tevcihi lüzûmunu beyândan ibâret bulunmuş ise 
de [0048] mârrü’l-beyân hitâbet ciheti bi’t-teselsül tevcih olunmak üzere bâ-i‘lâm ve mazba-
ta Evkâf-ı Hümâyûn Nezâret-i celîlesine arz olunduğuna nazaran meşîhat cihetinin dahi aynı 
sûretle teselsül ederek sagîr-i mezbûr Sâlih’in pederi müteveffâ-yı mûmâ-ileyh Şükrü Efendi’ye 
intikâl ve tevcih etmesi lâzım geleceğinden sagîr-i mezbûr nizâmen ecânibden ma‘dûd olama-
yacağı gibi bi’t-tabi‘ pederi müteveffâ Şükrü Efendi âilesiyle zâviye-i mezkûrede mukîm bulu-
nacağı cihetle mazbata-i mahallî vechile vekîl-i mûmâ-ileyh Mehmed Efendi’ye asâleten tevcihi 
takdîrinde âile-i mezkûrenin oradan ihrâcı bedîhî olduğuna ve bu ise mugâyir-i hakkâniyet bir 
keyfiyyet olacağına binâen iş‘âr-ı mahallî vechile icrâ-yı mu‘âmele olunması muvâfık-ı hâl ve 
maslahat görülemediğinden ve mûmâ-ileyh Osman Efendi’nin hayatta bulunan üç nefer evlâdı 
da nâ-ehil bulundukları mazbata-i mezkûre mündericâtından müstebân olduğundan evrâk-ı 
merbûta miyânında bulunan kazâ-yı mezkûr mahkeme-i şer‘iyyesinden mu‘tâ fî 14 Za. sene 
1317 târihli i‘lâm-ı şer‘î ve vilâyet-i müşârun-ileyhâ meclis-i idâresinden tanzîm kılınan fî 3 
Nisan sene 1316 târih ve 199 numaralı mazbata me’âlleri mûcebince sagîr-i mezbûr sinn-i rüş-
de bâliğ ve bizzât îfâ-yı vazîfeye muktedir oluncaya değin cihet-i meşîhatin mûmâ-ileyh Meh-
med Efendi bin İsmâil bi’n-niyâbe îfâ-yı vazîfe etmek üzere sagîr-i mezbûr Sâlih bin Şükrü’ye 
tevcihiyle ol vechile berât-ı âlî ısdâr buyurulması tensîb olunmağla icrâ-yı îcâbı zımnında işbu 
mazbata-i dâ‘iyânemizin merbûtâtıyla beraber mazrûfen nezâret-i müşârun-ileyhâya irsâl bu-
yurulması bâbında.
Kerâmeddin, Müştakzâde Ahmed, Sâdık, Vasfî, Mehmed Şerif, Ebulfeyz, Ali Şemseddin, 

Ahmed, Ahmed Muhyiddin

Fî 18 Rebî‘ülâhir sene 1325 [31 Mayıs 1907]

IST_MFT_MSH_DFT02_01776_0001-0049

İstanbul’da Çerâğ Hamza Mahallesi’nde Seyyid Şeyh Hüseyin Lebîb Efendi Dergâhı şeyhi 

Mehmed Gâlib Efendi’nin vefatıyla, yerine Şeyh Bedreddin Efendi niyâbetinde torunu Şeyh 

Cemâleddin Efendi’nin tayini.

Numara 19
24
İstanbul’da Sultân Selim Câmi‘-i şerîfi kurbünde Çerâğ Hamza Mahallesi’nde tarîkat-i aliyye-i 
Rifâ‘iyye’den Seyyid Şeyh Hüseyin Lebîb Efendi Dergâh-ı şerîfinin seccâde-nişîni Şeyh Meh-
med Galib Bey’in vefâtına mebnî merbût berât-ı âlîşân sûreti mütâla‘asından anlaşıldığı vechile 

dergâh-ı şerîf-i mezkûr mûmâ-ileyh Hüseyin Lebîb Efendi tarafından binâ ve inşâ ve kendi 
mülkünden vakfeylediği yevmî iki akçe vazîfe ile meşîhat cihetinin müsted‘înin büyük pederi 
Şeyh Cemal Efendi’nin vefâtından sonra pederi Şeyh Mehmed Galib Bey’e tevcih buyurula-
rak bu kere mûmâ-ileyhin dahi vefâtıyla uhdesinden münhal kalan meşîhat evlâd-ı evlâd-ı ek-
berin zükûruna meşrûta idiği Evkâf-ı Hümâyûn Nezâret-i Celîlesi Cihât İdâresi’nden verilen 
derkenârdan müstebân olmağla meşîhat cihetinin Şeyh Mehmed Galib Bey’in akrabasından 
hafîdi Seyyid Cemâleddin Efendi cihet-i mezkûre vazîfesini îfâya kesb-i iktidâr edinceye kadar 
dergâh-ı mezkûr hulefâsından Şeyh Bedreddin Efendi uhdesine bi’n-niyâbe tevcihiyle dergâh-ı 
mezkûre mu‘ayyen olan yevmiye üç kıyye lahmdan iki kıyyesini dergâh-ı mezkûrda niyâbette 
bulunan Bedreddin Efendi tarafından fukarâya it‘âm-ı ta‘âm ettirmek üzere tarafına i‘tâ mâ‘adâ 
bir kıyyesini dahi sagîr-i mûmâ-ileyh Cemâleddin Efendi’ye verilmek üzere yedine berât-ı âlî 
i‘tâsı tensîb kılınmış olmağla takdîm kılınan işbu mazbata-i dâ‘iyânemizin melfûfuyla mazrûfen 
Evkâf-ı Hümâyûn Nezâret-i celîlesine irsâl buyurulması bâbında.

Fî 19 Rebî‘ülâhir sene 1325 [1 Haziran 1907]

Kerâmeddin, Müştakzâde Ahmed, Sâdık, Vasfî, Mehmed Şerif, Ahmed, Ahmed 
Muhyiddin

Fî 26 Rebî‘ülâhir sene 1325 [8 Haziran 1907]

IST_MFT_MSH_DFT02_01776_0001-0050

Haseki’de Veziriâzam Bayram Paşa Dergâhı şeyhi Mehmed Ali Efendi’nin vefatıyla; yerine 

niyâbeten tayin edilmiş olan oğlu Ahmed Müştak Efendi’nin meşihate asaleten tayini.

Numara 20
22
Haseki kurbünde vâki‘ Vezirazam Bayram Paşa merhûmun binâ ve ihyâ-kerdesi olan Dergâh-ı 
şerîfinin meşîhat cihetinin mutasarrıfı olan Şeyh Mehmed Ali Efendi vefâtında sagîr bulunan 
mahdûmu Ahmed Müştak Efendi’nin uhdesine cihet-i mezkûre bi’n-niyâbe tevcih buyurulup 
şimdi kebîr olduğundan bahisle asâleten tevcihini hâvî mûmâ-ileyh Ahmed Müştak Efendi ta-
rafından Evkâf-ı Hümâyûn Nezâret-i celîlesine verilip mazrûfen bi’t-takdîm Meclis-i Meşâyih’e 
havâle buyurulan arzuhâl ve melfûfâtı mütâla‘a olundu. Cihet-i mezkûre merhûm-ı mûmâ-ileyh 
Mehmed Ali Efendi’nin hulefâsından Hâfız Arif Efendi ibn-i İsmâil bi’n-niyâbe îfâ-yı hizmet 
etmek üzere müsted‘î-i mûmâ-ileyh Ahmed Müştak Efendi uhdesine tevcih olunduğunu mü-
beyyin fî 25 Şa‘bân sene 1309 târihinde berât verildiği Cihât İdâresi’nin zahr-ı arzuhâle muh-
rec kaydından müsted‘î-i mûmâ-ileyh Ahmed Müştak Efendi bu kere sinn-i rüşde vâsıl olarak 
cihet-i mezkûre hizmetini îfâya kesb-i iktidâr eylediğinden şu hâlde cihet-i mezkûrenin asâleten 
uhdesine tevcihiyle yedine istihkâmen berât i‘tâsı tensîb kılınmış olmağla takdîm kılınan işbu 
mazbata-i dâ‘iyânemizin melfûfuyla mazrûfen nezâret-i müşârun-ileyhâya irsâl buyurulması 
bâbında.

Kerâmeddin, Müştakzâde Ahmed, Sâdık, Vasfî, Mehmed Şerif, Ahmed, 
Ahmed Muhyiddin

Fî 26 Rebî‘ülâhir sene 1325 [8 Haziran 1907]

IST_MFT_MSH_DFT02_01776_0001-0051

Bağdatlı Şeyh Taha Efendi Dergâhı şeyhi Sâlih Efendi’nin vefatıyla; yerine niyâbeten tayin 

edilmiş olan oğlu Şeyh Hüseyin Taha Efendi’nin meşihate asaleten tayini.

Numara 21
19
Sülâle-i tâhire-i Kâdiriyye’den Bağdadî Şeyh Taha Dergâh-ı şerîfi seccâdenişîni Şeyh Sâlih 
Efendi’nin vefâtında sagîr bulunan mahdûmu Seyyid Hüseyin Taha Efendi’nin uhdesine cihet-i 
mezkûre bi’n-niyâbe uhdesine tevcih olunup şimdi kebîr olduğundan bahisle asâleten tevcihini 
hâvî mûmâ-ileyh Hüseyin Taha Efendi tarafından Evkâf-ı Hümâyûn Nezâret-i celîlesine veri-
lip mazrûfen bi’t-takdîm Meclis-i Meşâyih’e havâle buyurulan arzuhâl ve melfûfâtı mütâla‘a 
olundu ve cihet-i mezkûre eş-Şeyh İsmâil Sa‘deddîn Efendi bi’n-niyâbe îfâ-yı hizmet etmek 
üzere müsted‘î-i mûmâ-ileyh Hüseyin Taha Efendi uhdesine tevcih olunduğunu mübeyyin fî 
22 Şa‘bân sene 1310 târihinde berâtının verildiği Cihât İdâresi’nin zahr-ı arzuhâle muhrec kay-
dından müsted‘î-i mûmâ-ileyh Hüseyin Taha Efendi bu kere sinn-i rüşde vâsıl olarak cihet-i 
mezkûre hizmetini îfâya kesb-i iktidâr eylediğinden yedine istihkâmen bi’l-asâle berât-ı âlî i‘tâsı 
tensîb kılınmış olmağla takdîm kılınan işbu mazbata-i dâ‘iyânemizin melfûfuyla mazrûfen 
nezâret-i müşârun-ileyhâya irsâl buyurulması bâbında.

Kerâmeddin, Müştakzâde Ahmed, Sâdık, Vasfî, Mehmed Şerif, Mustafa Rıza, Ali 
Şemseddin, Ahmed, Ahmed Muhyiddin

Fî 4 Cumâdelûlâ sene 1325 [15 Haziran 1907]

IST_MFT_MSH_DFT02_01776_0001-0052

Bursa Pınarbaşı’nda, Hindîler Dergâhı postnişin vekili Hacı Abdullah Efendi’nin tabiiyetiyle 

ilgili tereddüt yaşandığından, durumun Hariciye Nezâretince tahkiki.

Numara 22
Bursa’da Pınarbaşı civarında kâin Hindîler Dergâhı postnişînliği vekâletinde bulunan Hacı Ab-
dullah Efendi Hüdâvendigâr Vilâyeti Polis Serkomiserliğinden fî 20 Mayıs sene 1323 târihiyle 
makâm-ı vilâyete verilen raporda fî 30 Teşrîn-i sânî sene 1322 târihinde Dersaâdet Mürûr 
Kalemi’nden istihsâl eylediği otuz birinci cildin otuz üç numaralı mürûr tezkiresiyle Bursa’ya ge-
len ve mezkûr tezkireye nazaran İngiltere tâbi‘iyetinde olduğu anlaşılarak ahvâli Zabtiye Nezâret-i 
celîlesinden istifsâr buyurulan şahıs idiği anlaşılmış ve gerçi ahîran tâbi‘iyyet-i Saltanat-ı seniyye’ye 
dühulünü mu‘lin fî 10 Mayıs sene 1323 târihli bir nüfûs tezkire-i Osmâniyyesi ibrâz eylemiş ise 
de pederi ismi mürûr tezkiresinde Hasan ve san‘atı ressâm gösterildiği hâlde nüfûs tezkiresiyle pe-
deri de Abdullah ve san‘atı tesbihci mukayyed bulunmuş ve kendisi sehve atfetmekte ise de vâki‘-i 
hâl câlib-i nazar-ı dikkat görülmüş olmağla îcâb eden tahkîkâtın icrâsı için mezkûr komiserlikten 
ber-vech-i muharrer makâm-ı vilâyete verilen mezkûr rapor mündericâtına nazaran mûmâ-ileyh 
Hacı Abdullah Efendi’nin tâbi‘iyyetinde tereddüd hâsıl olduğundan Tâbi‘iyet Kalemi kuyûduna 
bi’l-mürâca‘a netîce-i tahkîkâtın beyân buyurulması hakkında Hâriciye Nezâret-i celîlesine bir 
kıt‘a tezkire-i sâmiye-i cenâb-ı Meşîhat-penâhîleri şeref-sudûr buyurulmak bâbında işbu müzek-
kiremiz Meclis-i dâ‘iyânemizce tezekkür kılındı ol bâbda.

Kerâmeddin, Müştakzâde Ahmed, Sâdık, Mustafa Rıza, Ali Şemseddin, 
Ahmed Muhyiddin

Fî 4 Cumâdelûlâ sene 1325 [15 Haziran 1907]

IST_MFT_MSH_DFT02_01776_0001-0053

Mehmed İzzet Efendi’nin verdiği arzuhalde, bahsedilen dergâhın meşihatine ait kaydın 

Evkaf Nezâretinden istenmesi.

Numara 1
Numara: 10
Mehmed İzzet mührüyle bi’t-takdîm havâle buyurulan işbu arzuhâl mütâla‘a olundu. Ba‘dehû 
iktizâsı bildirilmek üzere evvelemirde derûnunda muharrer dergâhın meşîhat ciheti der‘uhde 
kaydının bi’l-ihrâc irsâli zımnında bunun mazrûfen Evkâf-ı Hümâyûn Nezâret-i celîlesine irsâl 
buyurulması tezekkür kılındı.

Fî 13 Safer sene 1324 [8 Nisan 1906]
∂.∂

Üsküdar’da Solaksinan Mahallesi’nde, Selâmi Ali Efendi Camii ve Zaviyesi’nin meşihat ve 

diğer cihetlerin mutasarrıfı Şeyh Aziz Efendi’nin, Meclis-i Meşâyihe çağrılarak görevini 

aksatmadan yapmasının tenbihi.

Numara 2
Numara: 100-112
Üsküdar’da Solaksinan Mahallesi’nde vâki‘ Selâmî Ali Efendi hazretleri câmi‘ ve zâviyesi meşîhat 
ve cihât-ı sâiresine mutasarrıf olan Şeyh Aziz Efendi vazîfesini îfâ etmemekte olduğundan ve 
sâireden bahisle cihât-ı mezkûrenin ref‘iyle uhdesine tevcihini müsted‘î Mustafa imzâsıyla 
Evkâf-ı Hümâyûn Nezâret-i celîlesine i‘tâ olunup mazrûfen makâm-ı âlî-i Meşîhat-penâhî’den 
bi’t-takdîm havâle buyurulan işbu arzuhâl ve merbûtâtı ve zahrına muharrer derkenârlar ve 
meşîhat-i mezkûrenin uhdesine tevcihini müsted‘î Hâfız Mehmed Fâik mührüyle mütekaddem 
arzuhâl mütâla‘a olundu.

Meclisce icrâ edilen tahkîkâta ve civâr meşâyihi tarafından verilip mahalle-i mezkûre imâm ve 
muhtârları cânibinden tasdîk edilen ilmühabere nazaran câmi‘-i şerîf-i mezkûrda mine’l-kadîm 
Cuma ve akşam ve yatsı vakitlerinde açılarak derûnunda salât-ı mefrûza edâ olunduğu gibi 
yevm-i mahsûsu olan pazartesi günleri dahi derûnunda şeyhi bulunan Aziz Efendi tarafından 
zikir ve mukâbele edilmekte olduğu anlaşılıp ba‘demâ dahi vazîfesini ber-vech-i matlûb hüsn-i 
îfâ eylemesi Meclis’e celb ile kendisine ekîden tenbîh edilmiş olduğundan bunların mazrûfen 
nezâret-i müşârun-ileyhâya irsâl buyurulması tezekkür kılındı.

∂.∂

Zara kazasının Tekke köyünde Merzüban Velî Dergâhı vakfına “Halil” isimli şahsın yaptığı 

müdahalenin önlenmesi için, Şeyh Hasan ve arkadaşlarının açtıkları davayı takip etmeleri 

gerektiğinin tefhimi.

3
Numara: 3
Zara kazâsına tâbi‘ Tekke karyesinde vâki‘ Merzüban Velî hazretleri dergâhı evkâfına Halil nâm 
kimesne tarafından vukû‘a getirilen müdâhaleden ve Sivas Mahkeme-i Şer‘iyyesi’nce cereyân 
eyleyen mu‘âmeleden bahs ve şikâyeti hâvî Şeyh Hasan ve rüfekâsı tarafından alınan arzuhâlin 

leffiyle ahvâl-i meşrû‘a dâiresinde îfâ-yı muktezâsı hakkında Meclis-i dâ‘iyânemiz ifâdesiyle 
sebk eden iş‘âr-ı mahallî Meşîhat-penâhîlerinden cevâben takdîm olunup havâle buyurulan 
işbu tahrîrâtta merkûmların muhâkemeleri derdest-i ru’yet iken müdde‘îler vekîllerini azlettik-
leri ve kendileri de ta‘kîb-i da‘vâ etmedikleri gibi mündericât-ı istid‘â da hilâf-ı vâki‘ idiği iş‘âr 
olunmuş olmağla mahkemeye gelerek ta‘kîb-i da‘vâ ettikleri hâlde iş‘âr-ı sâbık vechile ber-nehc-i 
şer‘-i şerîf îfâ-yı muktezâsıyla keyfiyyetin bir sened-i şer‘îye rabtolunarak ale’l-usûl îcâb eden-
lere teblîği husûsunun cevâben niyâbet-i mezkûreye emr ü iş‘âr buyurulması tezekkür kılındı.

∂.∂

İsmâil Nazif Efendi’nin, meşihatine tayinini talep ettiği Kanlıca Şeyh Atâullah Dergâhı’nın 

münhal olmadığının tefhimi.

4
Numara: 9
Kanlıca’da vâki‘ Şeyh Atâ’ullah Dergâhı’nın münhal olan meşîhat cihetinin uhdesine tevcihini 
müsted‘î İsmâil Nazif mührüyle Evkâf-ı Hümâyûn Nezâret-i celîlesine verilip mazrûfen bi’t-
takdîm havâle buyurulan işbu arzuhâl mütâla‘a olundu. Dergâh-ı mezkûr meşîhat ciheti münhal 
olmayıp Cihât İdâresi’nden zahrına çıkarılan kayıdda dahi muharrer olduğu üzere Mahmud Ve-
cihiddin Efendi uhdesinde olup derûnunda eyyâm-ı mahsûsunda zikir ve mukâbele olunmakta 
olduğundan bunun battâlda hıfzı tezekkür kılındı.

Kerâmeddin, Müştakzâde Ahmed, Sâdık, Vasfî, Mehmed Şerif, Mustafa Rıza, 
Ali Şemseddin, Ahmed Muhyiddin

Fî 25 Rebî‘ülevvel sene 1324 [19 Mayıs 1906]

IST_MFT_MSH_DFT02_01776_0001-0054

Kastamonu’nun Koçhisar-ı Gerede nahiyesi Şeyhler köyünde, Hacı Bey diğer adıyla 

Süleyman Bey Zaviyesi meşihatine talip olan Ali Hulûsi Efendi’nin İstanbul’da Alay müftüsü 

olması nedeniyle, hakkında yapılacak muamelenin Evkaf Nezâretine sorulması.

[Numara]
[5]
Numara: 11
Kastamonu vilâyeti makâmından Evkâf-ı Hümâyûn Nezâret-i celîlesine vârid olup nezâret-i 
müşârun-ileyhâdan mazrûfen taraf-ı sâmî-i Meşîhat-penâhîlerine bi’t-takdîm havâle buyurulan 
işbu tahrîrât ve müteferri‘âtı mütâla‘a olundu. Koçhisar-ı Gerede nâhiyesinin Şeyhler karye-
sinde Hacı Bey nâm-ı diğer Süleyman Bey Zâviyesi zâviyedârlık ve meşîhat cihetlerinin ber-
mûceb-i şart-ı vâkıf uhdesine tevcihi i‘lâm ve bâ-mazbata arz olunmuş ve ta‘kîb-i maslahat için 
Meclis-i dâ‘iyânemize mürâca‘at etmekte bulunmuş olan evlâd-ı vâkıftan Ali Hulûsî Efendi 
Der‘aliyye’de mukîm asâkir-i şâhâne alay müftülerinden bulunmasına nazaran evvelemirde bu 
misilli silk-i celîl-i askerîde ve cihetin bulunduğu beldenin gayri mahalde bulunup da hasbe’l-
meşrûtiyye uhdelerine zâviyedârlık ciheti teveccüh eden zevât haklarında Mahkeme-i Teftîşce 
cereyan eden mu‘âmele mahkeme-i mezkûreden bâ-derkenâr beyân olunduktan sonra i‘âdesi 
zımnında evrâk-ı mezkûrenin takımıyla mazrûfen nezâret-i müşârun-ileyhâya irsâl buyurulması 
tezekkür edildi ol bâbda.

∂.∂



1 7 7 6  N U M A R A L I  T E K K E  V E  Z A V İ Y E  D E F T E R İ 47

Kalenderhane Dergâhı şeyhi Âkil Efendi’nin verdiği arzuhalin, Evkaf Nezâretine 

gönderilmesi.

6
İşbu arzuhâl kırâet olundu. Sâhib-i istid‘â Âkil Efendi fi’l-hakîka berât-ı âlî mûcebince 
Kalenderhâne nâm dergâhın şeyhi bulunmuş olduğundan mu‘âmele-i mukteziyyenin usûlü 
dâiresinde icrâsı zımnında ta‘allükuna binâen mazrûfen Evkâf-ı Hümâyûn Nezâret-i celîlesine 
irsâl buyurulması tezekkür kılındı ol bâbda.

Fî 9 Rebî‘üssânî sene 1324 [2 Haziran 1906]

Kerâmeddin, Müştakzâde Ahmed, Sâdık, Vasfî, Mehmed Şerif, Ebulfeyz, Mustafa Rıza, 
Ali Şemseddin, Ahmed, Ahmed Muhyiddin

IST_MFT_MSH_DFT02_01776_0001-0055

Bolu’da Aktaş Dergâhı meşihatiyle ilgili tanzim edilip daha önce gönderilmiş olan 

evrakların, Evrak Müdüriyetinden istenmesi.

Numara 7
Numara: 5
Bolu livâsında Aktaş Dergâhı meşîhat cihetinin uhdesine tevcihi istid‘âsına dâir takdîm olunup 
havâle buyurulan işbu arzuhâl kırâet olundu. Husûs-ı mezkûr hakkında mukaddemâ tanzîm 
ve makâm-ı celîl-i Meşîhat-penâhîlerine takdîm olunan fî 3 Za. sene 1323 târih ve 32 numaralı 
müzekkire-i dâ‘iyânemize merbût evrâkın mütâla‘asına lüzûm görülmüş olduğundan evrâk-ı 
mezkûrenin işbu arzuhâl ile beraber Meclis-i dâ‘iyânemize tevdî‘i zımnında Evrâk Müdîriyyet-i 
aliyyesine havâle buyurulması tezekkür edildi.

Fî 9 Rebî‘üssânî sene 1324 [2 Haziran 1906]

Kerâmeddin, Müştakzâde Ahmed, Sâdık, Vasfî, Mehmed Şerif, Ebulfeyz, Mustafa Rıza, 
Ali Şemseddin, Ahmed, Ahmed Muhyiddin

IST_MFT_MSH_DFT02_01776_0001-0056

Meclis-i Meşâyihe gelen ve incelenen evrakların, hıfzedilmek üzere Evrak İdaresine 

gönderilmesi.

Numara 8
Numara:
Evrâk İdâre-i aliyyesinden bâlâda muharrer derkenâr ile tevdî‘ olunan evrâk mütâla‘a ve îcâbı fî 
9 ( ) sene 1324 târih ve 10 numaralı mazbata-i dâ‘iyânemizle arz ve beyân olunmağla bunların 
Evrâk Odası’nda hıfzı iktizâ eder ol bâbda.

Fî 9 Rebî‘üssânî sene 1324 [2 Haziran 1906]

Kerâmeddin, Müştakzâde Ahmed, Sâdık, Mehmed Şerif, Ebulfeyz, Ali Şemseddin, 
Ahmed, Ahmed Muhyiddin

IST_MFT_MSH_DFT02_01776_0001-0057

Bursa’da Karakâdî Dergâhı hakkında gerekli muamele yapıldığından, ilgili evrakların Evrak 

İdaresinde hıfzı.

Numara 9
İşbu arzuhâl kırâet olundu. Derûnunda muharrer Bursa’da Karakadı Dergâhı hakkında usûl ve 
nizâmı dâiresinde lâzım gelen mazbata bi’t-tanzîm makâm-ı âlî-i cenâb-ı Meşîhat-penâhîlerine 
takdîm kılındığı cihetle bunun Evrâk Odası’nda hıfzı tensîb edildi ol bâbda.

Fî 23 Rebî‘üssânî sene 1324 [16 Haziran 1906]

Kerâmeddin, Müştakzâde Ahmed, Sâdık, Vasfî, Ebulfeyz, Ali Şemseddin, Ahmed, Ahmed 
Muhyiddin

IST_MFT_MSH_DFT02_01776_0001-0058

Tesalya’ya bağlı Çatalca’da Durbali Tekkesi ve türbesinin meşihat ve türbedarlığına ait 

vakfiye kayıtlarının Evkaf Nezâretinden istenmesi.

Numara 10
Müzekkire
Tesalya’da vâki‘ Çatalca’da Durbâli Tekke ve türbesinin meşîhat ve türbedârlığı cihetleri kay-
den kimin uhdesinde bulunduğunun ve vakfiye ve şürûtu kayıdlarının Meclis-i dâ‘iyânemizce 
bilinmesine lüzûm görülmekle keyfiyyetin bâ-tezkire-i aliyye Evkâf-ı Hümâyûn Nezâret-i 
celîlesinden istifsâr buyurulması bâbında.

Kerâmeddin, Müştakzâde Ahmed, Sâdık, Vasfî, Mehmed Şerif, Ebulfeyz, Mustafa Rıza, 
Ali Şemseddin, Ahmed, Ahmed Muhyiddin

Fî 23 Rebî‘üssânî sene 1324 [16 Haziran 1906]

“İşbu arzuhâl kırâet olundu. Derûnunda muharrer Bursa’da Karakadı Dergâhı hakkında usûl ve 
nizâmı dâiresinde lâzım gelen mazbata bi’t-tanzîm makâm-ı âlî-i cenâb-ı Meşîhat-penâhîlerine 
takdîm kılındığı cihetle bunun Evrâk Odası’nda hıfzı tensîb edildi ol bâbda.”

∂.∂

Şeyh Yavsî Dergâhı meşihatine tevcihini talep eden Hasan Tahsin Efendi’nin; subay olması 

nedeniyle tayini yapılamayacağından meşihate Şeyh Mehmed Saim Efendi’nin tayini.

11
Numara:
İşbu arzuhâl ve Evkâf-ı Hümâyûn Cihât İdâre-i behiyyesinin bâlâda muharrer derkenârı mütâla‘a 
olundu. Derûn-ı arzuhâlde mezkûr Şeyh Yavsî dergâh-ı şerîfi meşîhat cihetinin Şeyh Hüseyin 
Efendi’den münhal olmasına ve mûmâ-ileyh Şeyh Hüseyin Efendi’nin kebîr oğlu müsted‘î 
Hasan Tahsin Efendi’nin asâkir-i şâhâne zâbitânından bulunduğundan dolayı uhdesine cihet-i 
meşîhat tevcihi muhâlif-i usûl ve emsâl bulunmasına mebnî cihet-i mezkûre usûl ve nizâmına 
tevfîkan mukaddemâ Meclis-i dâ‘iyânemiz karârıyla Şeyh Mehmed Sâim Efendi uhdesine 

bi’t-tevcih berât-ı âlî ısdâr buyurulmuş olduğundan tekrâr mu‘âmele götürür ciheti kalmamağ-
la işbu arzuhâlin Evrâk Odası’nda hıfzı tensîb edildi.

Kerâmeddin, Müştakzâde Ahmed, Sâdık, Vasfî, Mehmed Şerif, Ebulfeyz, Mustafa Rıza, 
Ali Şemseddin, Ahmed, Ahmed Muhyiddin

Fî 23 Rebî‘üssânî sene 1324 [16 Haziran 1906]

IST_MFT_MSH_DFT02_01776_0001-0059

Bursa’ya gitmek için izin talebinde bulunan Kırşehir’de Hacı Bektâş-ı Velî Dergâhı şeyhi 

Hamza Efendi’nin arzuhalinin Evrak İdaresinde hıfzı.

Numara 12
Li-ecli’t-tedâvî Bursa’ya azîmetine ruhsat i‘tâsı istirhâmına dâir Kırşehri’nde vâki‘ Hacı Bektâş-ı 
Velî Dergâhı şeyhi Hamza Efendi tarafından takdîm olunup havâle buyurulan işbu arzuhâl 
kırâet olundu. Taşrada bulunan tekâyâ ve zevâyâ meşâyihinin bir tarafa azîmetleri için Meclis-i 
dâ‘iyânemizden karâr i‘tâsı mesbûku’l-emsâl olmadığından işbu arzuhâlin Evrâk Odası’nda hıf-
zı tensîb edildi.

Fî gurre-i Ca. sene 1324 [23 Haziran 1906]

Müştakzâde Ahmed, Mehmed Şerif, Ebulfeyz, Mustafa Rıza, Ahmed Muhyiddin

Yazıldı

IST_MFT_MSH_DFT02_01776_0001-0060-61

Tesalya, Çatalca’da bulunan Durbali Tekkesi meşihatine Hacı Mustafa Yesârî Efendi’nin 

tayini.

Numara 13
Derkenâr
Çatalca’da vâki‘ Durbâli Tekkesi meşîhat ciheti hakkında bazı istîzâhı hâvî vârid olup havâle 
buyurulan işbu tezkire-i sâmiye ve melfûfâtı mütâla‘a olundu.

Müstağnî-i arz ve beyân olunduğu üzere turuk-ı aliyyenin kâffesine mensûb tekâyâ ve zevâyâ 
meşâyihi Meclis-i dâ‘iyânemiz tensîbiyle re’y ve işâret-i aliyye-i cenâb-ı Meşîhat-penâhîleri 
mûcib-i âlîsince bâ-berât-ı âlî nasb ve ta‘yîn buyurulmak usûl-i kadîme ve kavânîn-i mer‘iyye 
muktezâsı olduğuna ve mezkûr Durbâli Tekkesi meşîhat ciheti ise Tesalya’nın Yunanistan’a 
ilhâkından mukaddem fî 19 Safer sene 1237 târihinde Hüseyin Dede’ye ve fî 10 Şevvâl sene 
1240 târihinde Hasan Dede’ye ve fî 27 Ş. sene 1287 târihinde Şeyh Bayram Efendi ibn-i 
Murtaza’ya bâ-berât-ı âlîşân tevcih buyurulduğu Meclis-i dâ‘iyânemiz ifâdesiyle şeref-tastîr bu-
yurulan tezkire-i aliyye-i cenâb-ı Meşîhat-penâhîlerine cevâben Evkâf-ı Hümâyûn Nezâret-i 
celîlesinden vârid olan fî 20 Ca. sene 1324 târihli tezkireye melfûf Cihât Kalemi müzekki-
resi me’âlinden anlaşıldığına nazaran mezkûr tekkenin mine’l-kadîm hükûmet-i seniyye-
ye ve binâen-aleyh makâm-ı âlî-i hazret-i Fetvâ-penâhîlerine irtibât ve münâsebeti olduğu 
gibi ahîran mûmâ-ileyh Bayram Efendi’nin dahi vukû‘-ı vefâtıyla vekâletinde bulunan Nazif 
Baba’nın oradan infikâk ettiğine mebnî yerine münâsibinin ta‘yîn ve i‘zâmı hakkında Galos 

Şehbenderliğinin iş‘ârına atfen Hâriciye Nezâret-i Celîlesi’nden alınan tezkirenin leffiyle vârid 
olan tezkire-i sâmiye üzerine Hacı Mustafa Yesârî Efendi’nin mezkûr tekke şeyhliğine ta‘yîni bi’t-
tensîb icrâ-yı îcâbı husûsunun mahalline teblîği husûsu fî 13 R. sene 1323 târih ve 19 numaralı 
müzekkire-i dâ‘iyânemizle arz olunduğuna ve bir gûne şurûtu bulunmadığı sâlifü’l-arz Cihât 
Kalemi kuyûdundan müstebân olduğuna ve mahallince mezkûr tekke şeyhliğine intihâb edil-
mek istenilip ve ne‘uzü billâh İslâmiyet’le münâsebeti olmadığı [0061] tefevvühât-ı şenî‘asında 
bulunan Tahir nâm şahsın bu gibi tekâyâ ve türbe-i şerîfede ikâmeti aslâ câ’iz olamayacağına 
binâen ma‘rûzât-ı sâbıka-i dâ‘iyânemiz mûcebince ta‘yîn ve i‘zâm olunan ve evsâf-ı lâzimeyi 
hâiz bulunan mûmâ-ileyh Mustafa Yesârî Efendi’nin mezkûr tekke şeyhliğine ikâme ettirilme-
sinin mahallî şehbenderliğine emr ü teblîğ buyurulması husûsunun cevâben izbâr ve melfûfât-ı 
mezbûrenin i‘âde ve tesyâr buyurulması tezekkür edildi ol bâbda.

Fî 29 Ca. sene 1324 [21 Temmuz 1906]

Kerâmeddin, Müştakzâde Ahmed, Sâdık, Vasfî, Mehmed Şerif, Ebulfeyz, Mustafa Rıza, 
Ali Şemseddin, Ahmed, Ahmed Muhyiddin

IST_MFT_MSH_DFT02_01776_0001-0062

Taşradaki şeyhlerin izin işlemleri konusunda nasıl bir yol takip edilmesi gerektiğinin 

meşihat makamına arzı.

Numara 14
Derkenâr
İşbu arîza-i cevâbiyye ve melfûfu rapor kırâet olundu. Taşrada bulunan meşâyihin mesâlih-i 
zâtiyyeleri zımnında bir mahalle azîmetleri için Meclis-i dâ‘iyânemizden ruhsat i‘tâsı mesbûku’l-
emsâl değilse de me’âl-i arîzaya nazaran icrâ-yı îcâbı menût-ı re’y-i âlî-i cenâb-ı Fetvâ-penâhîleridir 
ol bâbda.

Fî 29 Ca. sene 1324 [21 Temmuz 1906]

Kerâmeddin, Vasfî, Mehmed Şerif, Ebulfeyz, Ahmed, Ahmed Muhyiddin

IST_MFT_MSH_DFT02_01776_0001-0063

Halep’te “Meşhed” adlı mahalde meşihat ciheti olmadığı ve tesisine de gerek görülmediği 

yönünde Halep vilayetinden cevap verilmesine rağmen; Mahkeme-i Teftiş-i Evkâfça bir 

kişiye mevlidhanlık ciheti verildiği beyan edildiğinden, durumun tahkikinin Evkâf-ı 

Hümâyun Müfettişliğine bildirilmesi.

Numara 15
Derkenâr
İşbu arzuhâl ve Meclis-i dâ‘iyânemiz ifâdesiyle sebk eden isti‘lâma cevâben Haleb Merkez 
Niyâbet-i şer‘iyyesinden vârid olup havâle buyurulan arîza birleştirilerek kırâet olundu. Arîza-i 
mezkûrede Haleb’de Meşhed nâm mahalde meşîhat ciheti olduğuna dâir bir gûne kayıd ve ye-
niden böyle bir cihet te’sîsine lüzûm görülmediği arz ve iş‘âr olunmuş ise de müsted‘î-i mûmâ-
ileyh mahall-i mezkûrda muvazzafen mevlidhânlık ciheti Mahkeme-i Teftîş-i Evkâf ’da uhde-
sine derdest-i tevcih bulunduğu cihetle arîza-i cevâbiyye-i mezkûre mündericâtına mahkeme-i 

mezkûrece ıttılâ‘a lüzûm olduğunu şifâhen beyân etmekte olduğundan arîza-i mezkûre 
me’âlinden bahs ve işbu arzuhâlin leffiyle Evkâf-ı Hümâyûn Müfettişliği’ne tezkire-i aliyye 
şeref-tastîr buyurulması tezekkür edildi.

Fî 29 Ca. sene 1324 [21 Temmuz 1906]

Kerâmeddin, Müştakzâde Ahmed, Vasfî, Ebulfeyz, Ahmed, Ahmed Muhyiddin

IST_MFT_MSH_DFT02_01776_0001-0064

Ali Haydar Efendi’nin meşihatine tayinini talep ettiği Gebze Dergâhı’nın kimin uhdesinde 

olduğunun bildirilmesiyle, vakfiye ve deruhte kayıtlarının Evkaf Nezâretinden istenmesi.

Numara 16
Gekbuze [Gebze] Dergâhı’nın pederi mahlûlünden uhdesine tevcihi hakkında Haydar 
Efendi’nin arzuhâline derkenâr

Şeyh Ali Haydar Efendi tarafından takdîm olunup havâle buyurulan işbu arzuhâl kırâet olundu. 
Mezkûr dergâh-ı şerîf meşîhat ciheti el-yevm kimin uhde[sinde] bulunduğunun ve vakfiye veya 
şart-ı vâkıf kayıdları var ise onun zahr-ı arzuhâle bâ-derkenâr i‘âde olunmak üzere mazrûfen 
Evkâf-ı Hümâyûn Nezâret-i celîlesine irsâl buyurulması tezekkür edildi.

Fî 20 Cemâziyelâhir sene 1324 [11 Ağustos 1906]

Kerâmeddin, Müştakzâde Ahmed, Sâdık, Vasfî, Ebulfeyz, Mustafa Rıza, Ali Şemseddin, 
Ahmed Muhyiddin

IST_MFT_MSH_DFT02_01776_0001-0065

Mardin’de Hazret-i Zûlî Tekkesi şeyhi Mahmud Efendi’nin durumu ve yaşı hakkında 

Diyarbakır Valiliğinden bilgi istenmesi.

Numara 17
Mardin’de Hazret-i Zûlî Tekkesi meşîhati hakkında Evkâf Müdîriyyeti’nin arîzasına derkenâr

İşbu arîza ve merbûtâtı kırâet olundu. İktizâsı ba‘dehû teemmül ve arz olunmak üzere evvele-
mirde merbût mazbataya Mardin müftüsü tarafından yazılan şerhte mûmâ-ileyh Şeyh Mahmud 
hakkında resmen sübûtu dermiyân olunan ahvâl ne gibi şeyler ve sinni kaç olduğunun me’âl-i 
arîzaya nazaran alâ-vechi’s-sıhha tahkîkiyle netîce-i tahkîkâtı mutazammın meclis-i idâre-i 
vilâyetten tanzîm olunacak mazbatanın irsâli hakkında işbu arîza ve merbûtâtının leffiyle Di-
yarbakır Vilâyet-i aliyyesine tahrîrât-ı aliyye tastîr ve yine i‘âdesinin emr ü tezbîr buyurulması 
tensîb edildi ol bâbda.

Fî 27 Cemâziyelâhir sene 1324 [18 Ağustos 1906]

Kerâmeddin, Müştakzâde Ahmed, Sâdık, Vasfî, Mehmed Şerif, Ebulfeyz, Mustafa Rıza, 
Ali Şemseddin, Ahmed

IST_MFT_MSH_DFT02_01776_0001-0066

Bursa’da Hoca Mehmed Karamânî Tekkesi şeyhi Şemseddin Efendi’nin vekili olan Şeyh Sırrî 

Efendi’nin vefatıyla, yerine mahallince münasip birinin tayini.

Numara 18
Bursa’da Hoca Mehmed Karamanî Tekkesi meşîhat ciheti hakkında meclis-i idâre-i vilâyet 
mazbatası

Havâle buyurulan işbu mazbata ve merbûtâtı kırâet olundu.

Mûmâ-ileyh Şemseddin Efendi hizmet-i meşîhati îfâya kesb-i iktidâr edinceye değin vekîl ta‘yîni 
izbâr olunan Şeyh Sırrî Efendi vefât etmiş olduğu Meclis-i dâ‘iyânemizce ma‘lûm olduğu ci-
hetle âhar münâsibinin vekâlete intihâbıyla mu‘âmele-i lâzimesinin icrâsı husûsunun mahalline 
teblîğ ve iş‘ârı zımnında takımıyla mazrûfen Evkâf-ı Hümâyûn Nezâret-i celîlesine i‘âde ve irsâl 
buyurulması tezekkür edildi.
Kerâmeddin, Müştakzâde Ahmed, Sâdık, Vasfî, Ebulfeyz, Ali Şemseddin, Ahmed, Ahmed 

Muhyiddin

Fî 6 Receb sene 1324 [26 Ağustos 1906]

IST_MFT_MSH_DFT02_01776_0001-0067

Bolu’da Aktaş Tekkesi meşihatine tayin edilen Mehmed Fâik Efendi’ye dergâhın teslimi.

Numara 19
Bolu’da Aktaş Tekkesi’nin kendisine teslîmi hakkında niyâbete emirnâme-i âlî tastîrini müsted‘î 
Şeyh Fâik Efendi’den arzuhâl

İşbu arzuhâl kırâet olundu. Bolu’da kâin Aktaş Tekkesi meşîhat ciheti müsted‘î Mehmed Fâik 
Efendi uhdesine tevcih olunduğu cihetle mezkûr tekkenin kendisine teslîmi hakkında ber-
mûceb-i istid‘â Bolu Niyâbet-i şer‘iyyesine emirnâme-i alî tastîr buyurulması tezekkür edildi.

Fî 20 Receb sene 1324 [26 Ağustos 1906]

Müştakzâde Ahmed, Sâdık, Vasfî, Mehmed Şerif, Ebulfeyz, Mustafa Rıza, Ali Şemseddin, 
Ahmed, Ahmed Muhyiddin

IST_MFT_MSH_DFT02_01776_0001-0068

Bursa’ya gitmek için izin talebinde bulunan Kırşehir’de Hacı Bektâş-ı Velî Dergâhı şeyhi 

Hamza Efendi’nin arzuhaline verilen cevabın Evrak İdaresinden istenmesi.

Numara 20
Derkenâr
İşbu telgrafnâme kırâet olundu. Mûmâ-ileyh Şeyh Hamza Efendi’nin li-ecli’t-tedâvî Bursa’ya 
azîmeti hakkında vukû‘ bulan istid‘âsı ve tabîb raporunun leffiyle Kırşehrî Niyâbet-i 
şer‘iyyesinden vârid olup havâle buyurulan arîza üzerine icrâ-yı îcâbı menût-ı re’y-i âlî-i 
cenâb-ı Meşîhat-penâhîleri olduğu mukaddemce bâ-derkenâr arz edildiği kayden müstebân 

olmağla onun üzerine cereyân eden mu‘âmelenin bâ-derkenâr beyânı zımnında Evrâk İdâre-i 
Behiyyesi’ne havâle buyurulması tezekkür edildi ol bâbda.

Fî 20 Receb sene 1324 [26 Ağustos 1906]

Kerâmeddin, Müştakzâde Ahmed, Sâdık, Vasfî, Mehmed Şerif, Ebulfeyz, Mustafa Rıza, 
Ali Şemseddin, Ahmed, Ahmed Muhyiddin

IST_MFT_MSH_DFT02_01776_0001-0069

Bursa’ya gitmek için bir ay izin almış olan Kırşehir’de Hacı Bektâş-ı Velî Dergâhı şeyhi 

Hamza Efendi’nin, Dersaâdet’te ikamet etmekte olduğunun tefhimi.

Numara 21
Ankara Evkâf Muhâsebeciliği’nin telgrafnâmesine karâr-ı ahîr

Bâlâda muharrer derkenâr mütâla‘asından mûmâ-ileyh Şeyh Hamza Efendi’nin bir mâh müd-
detle Bursa’ya azîmetine me’zûniyet i‘tâ buyurulmuş olduğu anlaşılmış li-ecli’t-tedâvî Bursa’ya 
gitmek üzere ve kendisi el-yevm Der‘aliyye’de ikâmet etmekte bulunmuş olduğundan keyfiyye-
tin cevâben mahalline iş‘ârı zımnında bunun mazrûfen Evkâf-ı Hümâyûn Nezâret-i celîlesine 
i‘âde ve irsâl buyurulması tezekkür edildi ol bâbda.

Fî 4 Şa‘bân sene 1324 [23 Eylül 1906]

Kerâmeddin, Sâdık, Mehmed Şerif, Ebulfeyz, Mustafa Rıza, Ali Şemseddin, Ahmed 
Muhyiddin

IST_MFT_MSH_DFT02_01776_0001-0070

Elmalı’da Abdal Mûsâ Zaviyesi’nin vefat eden zaviyedarı Kuddûsî Efendi’den sonra 

zaviyedarlığa kimlerin tayin edildiğiyle, meşihatine ait kayıtların Evkaf Nezâretinden 

istenmesi.

Numara 22
Abdal Musa Zâviyesi zâviyedârı Hâşim mühürlü arzuhâle karâr

İşbu arzuhâl kırâet olundu. Elmalı’da kâin Abdal Musa Zâviyesi zâviyedârlığı bin iki yüz 
kırk târihinden sonra Kuddûsî Efendi nâmında bir zâta tevcih olunduğu müsted‘î Hâşim 
Efendi’nin ifâde-i şifâhiyyesinden anlaşılıp mûmâ-ileyh Kuddûsî Efendi’nin vefâtından sonra 
zâviye-i mezkûre zâviyedârlığı kimlere tevcih olunduğu ve el-yevm kimin uhdesinde bulun-
duğu ve zâviye-i mezkûrede meşîhat ciheti olup olmadığı hakkında mevcûd olan ma‘lûmât-ı 
kuyûdiyyenin bâ-derkenâr beyânı zımnında işbu arzuhâlin mazrûfen Evkâf-ı Hümâyûn 
Nezâret-i celîlesine irsâl buyurulması tezekkür edildi.

Fî 4 Şa‘bân sene 1324 [23 Eylül 1906]

Kerâmeddin, Sâdık, Vasfî, Mehmed Şerif, Ebulfeyz, Mustafa Rıza, Ali Şemseddin, Ahmed 
Muhyiddin

IST_MFT_MSH_DFT02_01776_0001-0071

İzmir’de Kâdirî Dergâhı şeyhi Muhyiddin Efendi’nin vefatı ve yerine oğullarından Ali 

Haydar Efendi’nin tayin edilmesiyle, ilgili dilekçelerin Evrak İdaresinde hıfzı.

Numara 23
Hâfız Ahmed imzâsıyla İzmir’den keşîde olunup havâle buyurulan işbu telgrafnâme mûmâ-
ileyhin iki kıt‘a arzuhâliyle birleştirilerek kırâet olundu.

İzmir’de kâin Kâdirî Dergâhı meşîhat ciheti tarîkat-i aliyye-i Kâdiriyye hulefâsına meşrûta ol-
duğuna ve dergâh-ı mezkûr şeyhi müteveffâ Muhyiddin Efendi’nin üç nefer evlâd-ı kibârından 
Hâfız Ali Haydar Efendi tarîkat-i aliyye-i mezkûre hulefâsından ve ashâb-ı ilm ü fazîletten ol-
ması hasebiyle diğer iki nefer biraderine tercîhan cihet-i mezkûrenin uhdesine tevcihi hakkın-
da mahallinden usûlen i‘lâm ve mazbata vürûd ettiğine binâen mûmâ-ileyh Ali Haydar Efendi 
uhdesine tevcihi hakkında tanzîm olunan fî 25 Ra. sene 1324 târihli ve 9 numaralı mazbata-i 
dâ‘iyânemiz takdîm olunmuş ve îcâbı icrâ buyurulmuş olduğundan başka bir mu‘âmeleye ma-
hal kalmamakla bunların Evrâk Odası’nda hıfzı tezekkür edildi ol bâbda.

Fî 11 Şa‘bân sene 1324 [30 Eylül 1906]

Sâdık, Vasfî, Mehmed Şerif, Ebulfeyz

IST_MFT_MSH_DFT02_01776_0001-0072

Şeyh Abdülkâdir Efendi tarafından verilen arzuhalin aidiyeti cihetiyle Bursa niyâbetine 

gönderilmesi.

Numara 24
Şeyh Abdülkadir Efendi tarafından bi’t-takdîm havâle buyurulan işbu arzuhâl ve merbûtu kırâet 
olundu. Me’âllerine nazaran iktizâsının îfâsı zımnında leffiyle Bursa Niyâbet-i Şer‘iyyesine iş‘âr-ı 
keyfiyyet buyurulması tezekkür edildi ol bâbda.

Fî 8 Şevvâl sene 1324 [25 Kasım 1906]
∂.∂

Köprülü’de Hâcet Baba türbedarlığının tevcihi hakkında Köprülü kazası niyâbetinden 

verilen karara itiraz edenlerin, temyize başvurabileceklerinin kendilerine tefhimi.

25
Numara: 25
Köprülü Kazâsı Niyâbet-i şer‘iyyesinden bi’t-takdîm havâle buyurulan işbu tahrîrât-ı cevâbiyye 
me’âline nazaran Hâcet Baba Türbedârlığının tevcihi hakkında oraca verilen i‘lâm-ı şer‘îye 
kanâ‘at etmeyenlerin bir sûreti alınarak usûlen temyîz etmeleri lâzım geleceği ashâb-ı istid‘âya 
teblîği husûsunun cevâben izbâr buyurulması tezekkür kılınmağın ol bâbda.

∂.∂

Ayşe Hatun’un verdiği arzuhalde bahsi geçen konunun Siroz niyâbetinden sorulması.

26
Numara: 35

Ayşe imzâ ve mührüyle bi’t-takdîm havâle buyurulan işbu arzuhâlin leffiyle hakîkat-i hâlin Siroz 
Niyâbet-i şer‘iyyesinden isti‘lâm buyurulması tezekkür kılınmağın ol bâbda.

∂.∂

Eğrikapı’da Hakîkî Osman Efendi Dergâhı’nda hangi tarikat âyini yapıldığı ve daha önce 

vazife yapan şeyhlerin isimlerinin Evkaf Nezâretinden istenmesi.

27
Numara: 66
İhsan mührüyle bi’t-takdîm havâle buyurulan işbu arzuhâlin leffiyle derûnunda muharrer 
Eğrikapı’da vâki‘ Hakîkî Osman Efendi Dergâhı’nın meşîhat cihetinde şimdiye kadar her 
kim bulunmuş ise ale’l-infirâd isimleriyle mensûb oldukları tarîkatlerle beraber muvazzahan 
bi’l-ihrâc bâ-derkenâr beyânı zımnında işbu arzuhâlin mazrûfen Evkâf-ı Hümâyûn Nezâret-i 
celîlesine irsâl buyurulması bâbında.

Kerâmeddin, Müştakzâde Ahmed, Vasfî, Mustafa Rıza, Ali Şemseddin, Ahmed, Ahmed 
Muhyiddin

Fî 22 Şevvâl sene 1324 [9 Aralık 1906]
∂.∂

Samsun’da Molla Fahreddin Zaviyesi’nin Şeyh Ahmed Efendi’den münhal zaviyedarlığı 

büyük oğlu Mehmed Şevki Efendi niyâbetinde diğer oğlu Bekir Efendi’ye tevcih 

edildiğinden; dergâhın kendilerine teslim edilip edilmediğinin ve dergâhta hangi tarikat 

âyini yapıldığının Samsun niyâbetinden sorulması.

28
Numara: 68
Müteveffâ Şeyh Ahmed Efendi zevcesi Mihrî Hanım tarafından bi’t-takdîm havâle buyuru-
lan işbu arzuhâl mütâla‘a olundu. Trabzon Vilâyet-i behiyyesinden Evkâf-ı Hümâyûn Nezâret-i 
celîlesine gönderilip Meclis’e havâle buyurulan tahrîrâta melfûf Canik Sancağı Meclis-i 
İdâresi’nin 21 Receb sene 1322 târihli ve 249 adedli mazbatada Samsun’da vâki‘ Molla Fahreddin 
Zâviyesi’nin şeyh-i zâviyedârlık ciheti Şeyh Ahmed Efendi’nin kebîr mahdûmu Mehmed Şevkî 
Efendi zâviyedârlık cihetinin bi’n-niyâbe edâ-yı hizmet olunmak üzere sagîr oğlu Bekir Efendi’ye 
tevcihi usûl dâiresinde iş‘âr kılınarak mûcebince tevcihi hakkında takdîm kılınan 13 Rebî‘ülâhir 
sene 1323 târihli ve 17 numaralı mazbata takımıyla nezâret-i müşârun-ileyhâya gönderilerek 
oraca da derdest-i icra idiği anlaşıldığından zâviyedârlık vazîfesi sagîr-i mûmâ-ileyhe ve yâhûd 
vekîline verilip verilmediğinin ve el-yevm zâviye-i mezkûrda kimin tarafından hangi tarîkin âyîni 
icrâ edildiğinin Samsun Niyâbet-i şer‘iyyesinden istifsâr buyurulması tezekkür kılındı.

Kerâmeddin, Müştakzâde Ahmed, Vasfî, Mehmed Şerif, Ali Şemseddin, Ahmed, Ahmed 
Muhyiddin

Fî 7 Zilka‘de sene 1324 [23 Aralık 1906]

Ahmed Nimetullah Efendi’nin verdiği arzuhalde bahsi geçen cihetin deruhte ve vakıf 

kaydının, Evkaf Nezâretinden istenmesi.

Numara 29
Numara: 75
Ahmed Ni‘metullah Efendi tarafından bi’t-takdîm havâle buyurulan işbu arzuhâlin leffiyle 
derûnunda muharrer cihetin der‘uhde kaydıyla vakfiyyesi mukayyed ise şerâit-ı vâkıfın mu-
vazzahan bâ-derkenâr beyânı zımnında bunun mazrûfen Evkâf-ı Hümâyûn Nezâret-i celîlesine 
irsâl buyurulması tezekkür kılındı.

∂.∂

Mehmed Şâkir Efendi’nin verdiği arzuhalde bahsi geçen cihetin, deruhte ve vakıf kaydının 

Evkaf Nezâretinden istenmesi.

30
Numara: 76
Mehmed Şakir Efendi tarafından bi’t-takdîm havâle buyurulan işbu arzuhâlin derûnunda mu-
harrer cihetin der‘uhde kaydıyla vakfiyesi mukayyed ise şerâit-i vâkıfın muvazzahan bâ-derkenâr 
beyânı zımnında bunun mazrûfen Evkâf-ı Hümâyûn Nezâret-i celîlesine irsâl buyurulması te-
zekkür kılındı.

Fî 21 Zilka‘de sene 1324 [6 Ocak 1907]
∂.∂

Verilen arzuhalde bahsi geçen meşihatin deruhte ve vakıf kaydının Evkaf Nezâretinden 

istenmesi.

Numara 31
Numara: 99
İşbu arzuhâl mütâla‘a olundu. Ba‘dehû iktizâsı beyân olunmak üzere evvelemirde derûn-ı 
arzuhâlde muharrer meşîhat cihetinin der‘uhde kaydının bi’l-ihrâc bâ-derkenâr beyânı zımnın-
da bunun mazrûfen Evkâf-ı Hümâyûn Nezâret-i celîlesine irsâl buyurulması tezekkür kılındı.

∂.∂

Ali Baba Dergâhı şeyhi Hüseyin Resmî Efendi’nin, yeğenlerini dergâha alıp almamakta 

serbest olduğunun tefhimi.

Numara 32
Numara: 93
Ali Baba Dergâhı şeyhi Hüseyin Resmî Efendi tarafından bi’t-takdîm havâle buyurulan işbu 
arzuhâl mütâla‘a olundu. Biraderinin mahdûmlarını dergâha uğratıp uğratmamak kendisine âid 
olduğundan bunun evrâkta hıfzı tezekkür kılındı.

∂.∂

Salim Efendi’nin Merdivenköy Şahkulu Zaviyesi zaviyedarlığına tayininin mümkün 

olmaması.

Numara 33
Numara: 95
Nerdüban karyesinde vâki‘ Şahkulu Zâviyesi zâviyedârlığının uhdesine tevcihini müsted‘î Salim 
mührüyle bi’t-takdîm havâle buyurulan işbu arzuhâl mütâla‘a olundu. İs‘âf-ı müsted‘â mümkün 
olamayacağından bunun hıfzı tezekkür kılındı.

Kerâmeddin, Müştakzâde Ahmed, Sâdık, Vasfî, Mehmed Şerif, Mustafa Rıza, Ali 
Şemseddin, Ahmed, Ahmed Muhyiddin

Fî 24 Muharrem sene 1325 [9 Mart 1907]

Mehmed Emin Efendi’nin, tayinini talep ettiği meşihat cihetinin münhal olmaması.

Numara 34
Numara: 14
Mehmed Emin mührüyle bi’t-takdîm havâle buyurulan işbu arzuhâl ve zahrına muharrer 
derkenârlar kırâet olundu. Uhdesine tevcihini istid‘â eylediği meşîhat ciheti münhal olmadı-
ğından işbu arzuhâlin hıfzı tezekkür kılındı.

Fî 10 Muharrem sene 1325 [23 Şubat 1907]
∂.∂

Şeyh Hamza Efendi’ye; talep ettiği iznin verilmesi.

35
Numara: 51
Şeyh Hamza Efendi tarafından bi’t-takdîm havâle buyurulan işbu arzuhâl mütâla‘a olundu. 
Müsted‘î-i mûmâ-ileyhe lâzım gelen me’zûniyet i‘tâ kılınmış olduğundan bunun hıfzı tezekkür 
kılındı.

Fî 10 Muharrem sene 1325 [23 Şubat 1907]
∂.∂

Rukiye Hanım’ın talebinin yerine getirilemeyeceğinin tefhimi.

36
Numara: 53
Rukiye mührüyle bi’t-takdîm havâle buyurulan işbu arzuhâl mütâla‘a olundu. Mûmâ-ileyhâ 
dergâhta ikâmet etmediği cihetle is‘âf-ı mes’ûlü mümkün olamayacağından bunun hıfzı tezek-
kür kılındı.

Fî 10 Muharrem sene 1325 [23 Şubat 1907]
∂.∂

Dersaâdet’te münhal bir dergâh olmadığından, Bulgaristan Komiserliğinin talebinin yerine 

getirilememesi.

37
Numara: 64
Bulgaristan Komiserliği’nden bi’t-takdîm havâle buyurulan işbu tahrîrât ve melfûfu mütâla‘a 
olundu. Dersaâdet’ce münâsib münhal bir dergâh olmadığı cihetle is‘âf-ı iş‘âr mümkün olama-
dığından bunların hıfzı tezekkür kılındı.

Fî 10 Muharrem sene 1325 [23 Şubat 1907]
∂.∂

Şerife Aliyye Hanım’ın arzuhalindeki konunun, Tekfurdağı (Tekirdağ) niyâbetinden 

sorulması.

38
Numara: 81
Şerife Aliyye imzâsıyla bi’t-takdîm havâle buyurulan işbu arzuhâlin leffiyle keyfiyyetin bir kere 
Tekfurdağı Niyâbet-i şer‘iyyesinden isti‘lâm buyurulması tezekkür kılındı.

Fî 10 Muharrem sene 1325 [23 Şubat 1907]
∂.∂

Samsun’da Molla Fahreddin Zaviyesi’ne niyâbeten tayin edilen Bekir Sıdkı Efendi’nin 

aidatına el koyan abisi Şevki Efendi’nin uyarılmasının Samsun niyâbetine bildirilmesi.

39
Numara: 90
Samsun Niyâbet-i şer‘iyyesinden bi’t-takdîm havâle buyurulan işbu tahrîrât-ı cevâbiyye ve 
melfûfu mütâla‘a olundu. Me’âline nazaran Samsun’da Molla Fahreddin Zâviyesi’nin zâviyedârlık 
ciheti bi’n-niyâbe sagîr Bekir Sıdkî Efendi[ye] tevcihi inhâ edilmiş ise de buna [âid] âidâtı 
biraderi Şevkî Efendi tarafından alınarak sagîr-i mûmâ-ileyhe bir şey verilmeyip zarûret ve 
sefâletle imrâr-ı vakt eylediğinin bildirildiği anlaşılmış ve bu da gayr-i câ’iz bulunmuş olmağla 
sagîr-i mûmâ-ileyhe âid vazîfenin i‘tâsıyla sagîr-i mûmâ-ileyhe zarûret çektirilmemesi ve zâviye-i 
mezkûrda kemâ-fi’s-sâbık tarîkat-i aliyye-i Kâdiriyye usûlü icrâ edilerek şikâyete mahal bırakıl-
maması zımnında keyfiyyetin niyâbet-i mezkûreye emr ü iş‘âr buyurulması tezekkür kılındı.

Fî 10 Muharrem sene 1325 [23 Şubat 1907]

Kerâmeddin, Müştakzâde Ahmed, Sâdık, Mehmed Şerif, Ali Şemseddin, 
Ahmed Muhyiddin

Şeyh Hâşim Efendi’nin görevinde bırakılmasının Konya Valiliğine bildirilmesi.

“Numara”
1
“İşbu tezkire-i sâmiye-i Sadaret-penâhî ve zahrına muharrer işâret-i mahalliyye-i cenâb-ı 
Meşîhat-penâhîleri kırâet ve mütâla‘a olundu.

Ber-mûceb-i iş‘âr-ı sâmî îfâ-yı mu‘âmele olunmak üzere Şeyh Hâşim Efendi’nin ibkâ-yı 
me’mûriyyeti münâsib olup olmadığının bâ-mazbata inbâsı husûsunun Konya vilâyet-i behiy-
yesine emr ü iş‘âr buyurulması tezekkür kılındı.”

∂.∂

Hacı Bektâş-ı Velî Dergâhı postnişinliği tevcih usulünün, memuriyet gibi olduğuna dair 

kaydın Evkaf Nezâretinden istenmesi.

1
Evkâf-ı Hümâyûn müfettişi semâhatli efendi hazretleri tarafından bi’t-takdîm havâle buyurulan 
işbu tezkire ve melfûfâtı mütâla‘a olundu.
Ba‘dehû iktizâsı arz ve beyân olunmak üzere evvelemirde derûn-ı tezkirede beyân buyurulduğu 
vechile Hacı Bektâş-ı Velî hazretleri dergâhı postnişînliğinin ahîran ittihâz olunan usûl-i tev-
cihi me’mûriyet kabîlinden olduğuna dâir olan kaydın bir kıt‘a sûret-i musaddakasının irsâli 
husûsunun cevâben izbâr buyurulması tezekkür kılındı.

∂.∂

Abdülganî Efendi’nin arzuhalinde bahsi geçen dergâhın meşihati hakkında, Mahkeme-i 

Teftiş-i Evkâfça muhakeme icrâ edilmekte olduğunun tefhimi.

2
Abdülganî mührüyle bi’t-takdîm havâle buyurulan işbu arzuhâl mütâla‘a olundu. Derûn-ı arzu-
hâlde muharrer dergâh meşîhati hakkında Mahkeme-i Teftîş-i Evkâf-ı Hümâyûnca muhâkeme-i 
şer‘iyye icrâ kılınmakta olduğundan birleştirilmek üzere bunun dahi mahkeme-i müşârun-
ileyhâya irsâl buyurulması tezekkür kılındı.

Kerâmeddin, Müştakzâde Ahmed, Sâdık, Vasfî, Mehmed Şerif, Ali Şemseddin, Ahmed 
Muhyiddin

∂.∂

Ümmühan Hatun’un arzuhalinin, İlâmât-ı Şer‘iyye İcra memurluğuna gönderilmesi.

3
Ümmühan Hatun imzâsıyla bi’t-takdîm havâle buyurulan işbu arzuhâlin îfâ-yı muktezâsı zımnın-
da mazrûfen İ‘lâmât-ı Şer‘iyye İcrâ Me’mûriyet-i Behiyyesi’ne irsâl buyurulması tezekkür kılındı.

∂.∂

Bursa’daki İsmâil Hakkı Dergâhı meşihatinin; Celvetî meşâyihinden birisinin vekâletinde, 

vefat eden şeyhin oğluna tevcihi.

4
Sıdıka mührüyle bi’t-takdîm havâle buyurulan işbu arzuhâl melfûfu ve diğer arzuhâl leffiy-
le derûnlarında muharrer Bursa’da İsmâil Hakkı hazretleri dergâh-ı şerîfi meşîhat cihetinin 
Bursa’da Celvetî tekâyâsı meşâyihinden bir münâsibinin vekâletiyle müteveffâ şeyhin sagîr 
mahdûmu efendiye tevcihi husûsunun usûlü dâiresinde bâ-i‘lâm ve mazbata inhâ edilmesinin 
Hüdâvendigâr Merkez Niyâbet-i şer‘iyyesine iş‘âr buyurulması tezekkür kılındı.

Fî 8 Safer sene 1325 [23 Mart 1907]

Ahmed Ferid’in arzuhalinde bahsi geçen dergâha ait vakfiye ve deruhte kayıtlarının Evkaf 

Nezâretinden istenmesi.

Numara 5
Ahmed Ferid imzâlı arzuhâl mütâla‘a olundu. Ba‘dehû iktizâsı müzâkere olunmak üzere evve-
lemirde derûn-ı arzuhâlde muharrer dergâh meşîhat cihetinin der‘uhde kaydıyla vakfiyesi mu-
kayyed ise meşîhate âid fıkrasının bi’l-ihrâc irsâli zımnında bunun mazrûfen Evkâf-ı Hümâyûn 
Nezâret-i celîlesine irsâl buyurulması tezekkür kılındı.

∂.∂

Tekfurdağı’nda (Tekirdağ) Halvetî Dergâhı şeyh vekili Mehmed Emin Efendi’nin; arzuhalde 

bahsettiği hususun Tekirdağ niyâbetine havalesi.

6
Numara: 105
Tekfurdağı’nda vâki‘ Halvetî Dergâhı şeyh vekîli Mehmed Emin Efendi tarafından bi’t-takdîm 
havâle buyurulup mütâla‘a olunan işbu arzuhâlin leffiyle usûlü dâiresinde inhâ-yı keyfiyyet edil-
mesinin Tekfurdağı Niyâbet-i şer‘iyyesine emr ü iş‘âr buyurulması tezekkür kılındı.

∂.∂

Köprülü niyâbetinden gelen tahriratta bahsedilen türbedarlık cihetinin, meşihat ciheti olup 

olmadığının Evkaf Nezâretinden sorulması.

7
Numara: 108
Sebk eden iş‘âr-ı âlî-i Meşîhat-penâhîlerine cevâben Köprülü Niyâbet-i şer‘iyyesinden bi’t-
takdîm havâle buyurulan işbu tahrîrât ve melfûfâtı mütâla‘a olundu. Melfûfât-ı mezkûre 
miyânında bulunan i‘lâm-ı şer‘îye nazaran iddi‘â edilen cihetin türbedârlık ciheti olduğu anla-
şılıyor ise de bir kere de cihet-i mezkûrenin meşîhat ciheti olup olmadığının Cihât Kalemi’nden 
bâ-derkenâr beyânı zımnında bunların mazrûfen Evkâf-ı Hümâyûn Nezâret-i celîlesine irsâl 
buyurulması tezekkür kılındı.

∂.∂

Muharrem Ali Rıza ve arkadaşlarının verdikleri arzuhalde belirtilen konunun, Aydın vilayeti 

merkez niyâbetinden sorulması.

8
Numara: 110
Muharrem, Ali Rızâ ve iki nefer refîki mühürleriyle bi’t-takdîm havâle buyurulup mütâla‘a olu-
nan işbu arzuhâlin leffiyle hakîkat-i hâlin beyân ve inbâsı husûsunun Aydın Vilâyeti Merkez 
Niyâbet-i şer‘iyyesinden iş‘âr buyurulması tezekkür kılındı.

Kerâmeddin, Müştakzâde Ahmed, Sâdık, Vasfî, Mehmed Şerif, Mustafa Rıza, Ali 
Şemseddin, Ahmed, Ahmed Muhyiddin

Fî 8 Safer sene 1325 [23 Mart 1907]
∂.∂

Nûreddin Efendi’nin arzuhalinde bahsettiği dergâhın meşihatine ait deruhte ve vakfiye 

kayıtlarının Evkaf Nezâretinden istenmesi.

Numara 9
Numara: 5
Nûreddin mührüyle bi’t-takdîm havâle buyurulan işbu arzuhâl mütâla‘a olundu. Derûnunda 
muharrer dergâhın meşîhati der‘uhde kaydıyla vakfiyyesi mukayyed ise meşîhate âid şart-ı 
vâkıfın kaydından bi’l-ihrâc beyân ve irsâli zımnında bunun mazrûfen Evkâf-ı Hümâyûn 
Nezâret-i celîlesine irsâl buyurulması tezekkür kılındı.

Fî 15 Safer sene 1325 [30 Mart 1907]

IST_MFT_MSH_DFT02_01776_0001-0077

Abbas ve diğer bazı kişilerin verdikleri arzuhalde bahsi geçen konunun, Kosova vilayeti 

merkez niyâbetine bildirilmesi.

Numara 10
103
Abbas ve sâire mühürleriyle bi’t-takdîm havâle buyurulan işbu arzuhâlin leffiyle usûlü dâiresinde 
inhâ-yı keyfiyyet edilmesinin Kosova vilâyeti Merkez Niyâbet-i şer‘iyyesine emr ü iş‘âr buyu-
rulması tezekkür kılındı.

∂.∂

Ahmed Fehmi’nin arzuhalinde bahsi geçen konunun ve dergâh meşihatinin; evlada ait olup 

olmadığının Hudâvendigâr vilayeti merkez niyâbetinden sorulması.

Numara 11
7
Ahmed Fehmi imzâsıyla bi’t-takdîm havâle buyurulan işbu arzuhâlin leffiyle hakîkat-i hâlin 
ve meşîhat ciheti münhal olduğu hâlde evlâda meşrûta olup olmadığının beyânı husûsunun 
Hüdâvendigâr vilâyeti Merkez Niyâbet-i şer‘iyyesine iş‘âr buyurulması tezekkür kılındı.

Fî 22 Safer Sene 1325 [6 Nisan 1907]
∂.∂

Sadâretten gelen tezkirede bahsedilen konunun Konya Valiliğinden sorulması.

Numara 12
117
Havâle buyurulan işbu tezkire-i sâmiye-i Sadâret-penâhî ve zahrındaki işâret-i aliyye-i Meşîhat-
penâhîleri mütâla‘a olundu. Sûret-i iş‘âr-ı sâmîye nazaran keyfiyyetin bâ-mazbata inhâsı 
husûsunun Konya vilâyet-i behiyyesine izbâr buyurulması tezekkür kılındı.

Kerâmeddin, Müştakzâde Ahmed, Sâdık, Vasfî, Ebulfeyz, Mustafa Rıza, Ali Şemseddin, 
Ahmed, Ahmed Muhyiddin

Fî 14 Rebî‘ülevvel sene 1325 [27 Nisan 1907]
∂.∂

Mehmed Tâhir’in arzuhalinde belirttiği konuyla ilgili, Sarayköy niyâbetinden bilgi 

istenmesi.

13
Numara: 79
Mehmed Tahir mührüyle bi’t-takdîm havâle buyurulan işbu arzuhâlin leffiyle keyfiyyetin Sa-
rayköy kazâsı Niyâbet-i şer‘iyyesinden isti‘lâm buyurulması tezekkür kılındı.

∂.∂

Yahya Tevfik Efendi Medresesi müderrisi Mustafa Fehmi Efendi’nin arzuhali üzerine, 

Nişancı Paşa Dergâhı şeyhi Bahri Efendi’nin Meclis-i Meşâyihe çağrılarak uyarılması.

13
Numara: 8
Yahyâ Tevfîk Efendi Medresesi müderrisi Mustafa Fehmi Efendi tarafından bi’t-takdîm havâle 
buyurulan işbu arzuhâl mütâla‘a olundu. Derûn-ı arzuhâlde ismi muharrer Nişancı Paşa Dergâhı 
şeyhi Bahri Efendi Meclis’e celb ile tenbîhât-ı mukteziyye îfâ edilmiş olmağla bunun hıfzı te-
zekkür kılındı.

∂.∂

Kerbelâ’da Mümin Dede Tekkesi şeyhi Hüseyin Efendi hakkındaki şikâyetin Kerbelâ 

niyâbetinden tahkiki.

15
Numara: 17
Kerbelâ’da Mümin Dede Tekkesi şeyhi Hüseyin Efendi’den şikâyeti hâvî muhbir-i sâdık Re-
sul mührüyle takdîm olunup havâle buyurulan işbu arzuhâlin leffiyle hakîkat-i hâlin Kerbelâ 
Niyâbet-i şer‘iyyesinden isti‘lâm buyurulması tezekkür kılındı.

Fî 28 Rebî‘ülevvel sene 1325 [11 Mayıs 1907]

Gelen tahrirattaki jurnalle muamele yapılamayacağından, icap eden mazbatanın Kırşehrî 

(Kırşehir) niyâbetinden istenmesi.

Numara 16
Numara: 20
Kırşehrî Niyâbet-i şer‘iyyesinden bi’t-takdîm havâle buyurulan işbu tahrîrât ve melfûfu mütâla‘a 
olundu. Derûnunda istifsâr olunan husûs hakkında gönderilen memhûr jurnal îfâ-yı mu‘âmeleye 
gayr-i kâfî bulunmağla bir kere de usûlen lâzım gelen mazbata-i resmiyyenin irsâli husûsuna 
melfûf-ı mezbûrun i‘âdesiyle cevâben izbâr buyurulması tezekkür kılındı.

∂.∂

Gelen tahriratta bahsi geçen hususla ilgili, Cihât Nizamnamesi’ne göre muamele 

olunmasının Yozgat niyâbetine bildirilmesi.

17
Numara: 29

Yozgad Niyâbet-i şer‘iyyesinden bi’t-takdîm havâle buyurulan işbu tahrîrât-ı cevâbiyye ve 
melfûfâtı mütâla‘a olundu. Me’âllerine nazaran târik-i hizmet idiği hikâye edilen Rıza Efendi’nin 
vefâtı muhakkak ise Cihât Nizamnâmesi ahkâmına tevfîkan îfâ-yı mu‘âmele olunmasının 
cevâben izbâr ve melfûfâtın i‘âde ve tesyâr buyurulması tezekkür kılındı.

∂.∂

Kalkandelen’de Çullu Mehmed Efendi Zaviyesi zaviyedarlığının; abisi Şeyh Ahmed Efendi 

vekâletinde, vefat eden şeyhin küçük oğlu Mehmed Ali Efendi’ye tevcihi.

18
Numara: 56
Prizren Sancağı Mutasarrıflığı’ndan bi’t-takdîm havâle buyurulan işbu tahrîrât-ı cevâbiyye ve 
melfûfâtı mütâla‘a olundu. Derûn-ı tahrîrâtta muharrer Kalkandelen’de Çullu Mehmed Efendi 
Zâviyesi zâviyedârlığı Meclis-i dâ‘iyânemizin ta‘lîmâtı mûcebince şeyh-i müteveffânın biraderi 
Şeyh Ahmed Efendi vekâletiyle sagîr Mehmed Ali Efendi’ye tevcihi bâ-mazbata ifâde olundu-
ğundan bunların Evrâk’ta hıfzı tezekkür kılındı.

∂.∂

Köprülü kazasında Hâcet Baba Zaviyesi türbedarlığının, Hasan Baba’nın kasr-ı yedinden 

küçük oğlu Kemaleddin Efendi’ye tevcihi.

19
Numara: 12
Köprülü Niyâbet-i şer‘iyyesinden bi’t-takdîm havâle buyurulan işbu tahrîrât-ı cevâbiyye ve 
melfûfâtı ve Cihât İdâresi’nden zahrına muharrer derkenâr mütâla‘a olundu. Mezkûr derkenâr 
müfâdına nazaran zâviyedârlıktan münkalib olduğu anlaşılan mezkûr Hâcet Baba Zâviyesi 
türbedârlığının yine zâviyedârlık olarak tevcihi emsâli iktizası olduğundan ve cihet-i mezkûrenin 
Hasan Baba kasr-ı yedinden oğlu Hüseyin Efendi’ye tevcih olunduğu müstebân olmasına na-
zaran şimdi cihet-i mezkûrenin müteveffâ-yı mûmâ-ileyhin sagîr oğlu Kemaleddin Efendi’ye 
tevcihi Cihât Nizamnâmesi ahkâmından bulunduğundan oraca meşâyih-i tarîkatten münâsib 
birinin vekâletiyle sagîr-i mûmâ-ileyhe tevcihi husûsunun usûlü dâiresinde inhâ edilmesinin 
cevâben niyâbet-i mezkûreye emr ü iş‘âr buyurulması tezekkür kılındı.

Kerâmeddin, Müştakzâde Ahmed, Sâdık, Vasfî, Ebulfeyz, Mustafa Rıza, Ahmed, Ahmed 
Muhyiddin

Fî 19 Rebî‘ülâhir sene 1325 [1 Haziran 1907]

Halepli müteveffa Şeyh Mustafa Muzaffer Dede’nin, tahsilde bulunan büyük oğlu Abdülganî 

Efendi’ye zorluk çıkartılmadan imtihan yapılmasının, Halep vilayeti niyâbetine tebliği.

“Derûn-ı istid‘âda mahkî Halebî Şeyh Mustafa Efendi merhûmzâde Mustafa Dede Mehmed 
Ali imzâsıyla takdîm olunup emr ü havâle buyurulan işbu Arabiyyü’l-ibâre istid‘â mütâla‘a-
güzâr-ı dâ‘iyânemiz oldu. Müfâd-ı istid‘âya nazaran müsted‘î-i mûmâ-ileyh tarafından beyân 
ve ifâde olunan imtihân hakkında Haleb Merkez Niyâbeti’nden gösterilen tas‘îbâta meydan 

verilmeyerek henüz tahsîlde bulunan merhûm-ı mûmâ-ileyh Halebî Şeyh Mustafa Efendi’nin 
kebîr mahdûmu Abdülgâni Efendi’nin imtihânı icrâ edilmek üzere niyâbet-i müşârun-ileyhâya 
emr ü havâle buyurulması tezekkür edildi ol bâbda emr ü fermân hazret-i veliyyü’l-emrindir.

Kerâmeddin, Müştakzâde Ahmed, Sâdık, Vasfî, Ebulfeyz, Mustafa Rıza, Ahmed”

Numara 20
29
Derûn-ı istid‘âda mahkî müteveffâ Halebî Şeyh Mustafa Muzaffer Dedezâde Mehmed Ali 
imzâsıyla takdîm olunup emr ü havâle buyurulan Arabiyyü’l-ibâre işbu istid‘â mütâla‘a-güzâr-ı 
dâ‘iyânemiz oldu. Müfâd-ı istid‘âya nazaran; müsted‘î-i mûmâ-ileyh tarafından beyân ve ifâde 
olunan imtihân hakkında Haleb Merkez Niyâbeti’nden gösterilen tas‘îbâta meydan verilmeye-
rek merhûm-ı mûmâ-ileyh Halebî Şeyh Mustafa Efendi’nin henüz tahsîlde bulunduğu beyân 
ve ifâde olunan kebîr mahdûmu Abdülganî Efendi’nin dergâh-ı mezkûr meşîhati bir şartla mu-
kayyed değilse mûmâ-ileyh Abdülganî Efendi usûlen iktidârı derecesinde olmadığı inde’t-tahkîk 
anlaşılır ise imtihânı icrâ edilmek üzere niyâbet-i müşârun-ileyhâya emr ü havâle buyurulması 
tezekkür edildi ol bâbda emr ü fermân hazret-i veliyyü’l-emrindir.

Kerâmeddin, Müştakzâde Ahmed, Sâdık, Vasfî, Ebulfeyz, Mustafa Rıza, Ali Şemseddin, 
Ahmed Muhyiddin

Fî 19 Rebî‘ülâhir sene 1325 [1 Haziran 1907]

Kumkapı Kapıağası Mahmud Ağa Mahallesi’nde, Ahmed Efendi Zaviyesi’ne ait kayıtların 

Evkaf Nezâretinden istenmesi.

Numara 21
Emr ü havâle buyurulan işbu istid‘â mütâla‘a olundu. Kumkapı kolunda Kapıağası Mahmud 
Ağa Mahallesi kurbünde vâki‘ Ahmed Efendi Zâviyesi hakkındaki kuyûdâtın Evkâf-ı Hümâyûn 
Nezâret-i celîlesi Cihât İdâresi’nden ihrâc edilmek üzere işbu istid‘ânın nezâret-i müşârun-
ileyhâya emr ü havâle buyurulması tezekkür edildi.

Kerâmeddin, Müştakzâde Ahmed, Sâdık, Vasfî, Mehmed Şerif, Ahmed, Ahmed 
Muhyiddin

Fî 26 Rebî‘ülâhir sene 1325 [8 Haziran 1907]


